
        
            
                
            
        

    
	ஆர்.எஸ்.எஸ். ஒரு திறந்த புத்தகம்

	அதிகம் அறியப்படாத பரிமாணங்கள்

	ஆர்.எஸ்.எஸ் பற்றி ஆன்றோர்களின் கருத்துரைகள்

	பொருளடக்கம்

	அணிந்துரை

	ஆன்மிகத் துறவிகள்:

	ஆர்.எஸ்.எஸ் நிகழ்ச்சியில் காஞ்சி மகாஸ்வாமிகளின் உரை

	நீங்கள் பாக்கியவான்கள் சுவாமி சித்பவானந்தா

	ஆர்.எஸ்.எஸ் பற்றி சுவாமி சின்மயானந்தர்

	அரசியல் வழிகாட்டிகள்:

	டாக்டர்ஜியுடன் உரையாடிய காந்திஜி

	ஆர்.எஸ்.எஸ் பற்றி பாரத ரத்னா டாக்டர் பீமாராவ் அம்பேத்கர்

	ஆர்.எஸ்.எஸ் பற்றி ஜெயப்பிரகாஷ் நாராயண்

	பசும்பொன் முத்துராமலிங்கத் தேவர் மற்றும் ஆர்.எஸ்.எஸ்

	இந்திய ஜனாதிபதிகள்: (முன்னாள்)

	ஆர்.எஸ்.எஸ் தலைமையகத்தில் டாக்டர். APJ அப்துல் கலாம்

	‘பாரதத் தாயின் தவப்புதல்வன் டாக்டர் ஹெட்கேவார்’ உயர்திரு. பிரணாப் முகர்ஜி

	பத்திரிகை / ஊடக பிரமுகர்கள்:

	ஸ்ரீ குருஜியை பற்றி குஷ்வந்த்சிங்

	‘தேசபக்தியை வளர்க்கும் ஒரே இயக்கம் ஆர்.எஸ்.எஸ்’ சோ எஸ். ராமசாமி

	ராஷ்ட்ரிய ஸ்வயம்சேவக சங்கம் - என் பார்வையில் அத்வைத் கலா

	தொழிலதிபர்கள்:

	டாடா குழுமத்தின் தலைவரான திரு. ரத்தன் டாடா மற்றும் ஆர்.எஸ்.எஸ்,

	ராஷ்ட்ரிய சேவா சங்கமத்தில் அசிம் பிரேம்ஜி உரையின் சாரம்

	சமூக ஆர்வலர்கள்:

	“சித்தாந்தத் தீண்டாமையில் நம்பிக்கையில்லை” ஆர்.எஸ்.எஸ் நிகழ்ச்சியில் கலந்துகொண்ட கைலாஷ் சத்யார்த்தி

	உரையாடல் அவசியம் - ஃபெரோஷ் பக்த் அகமது

	நீதித்துறை வல்லுநர்கள்:

	‘தவறான அபிப்பிராயத்தில் இருந்து போற்றுதலுக்கு உரியதாக’ நீதிபதி கே.டி. தாமஸ் (பணிநிறைவு), உச்சநீதிமன்றம்

	‘ஆர்.எஸ்.எஸ்ஸின் சக்தி, பன்மடங்குப் பெருகவேண்டும்’ உச்சநீதிமன்ற மூத்த வழக்கறிஞர் திரு. மோஹன் பராசரன்

	நிறுவன கட்டமைப்பாளர்கள்:

	சங்கர நேத்ராலயாவிற்கு வருகை புரிந்த தேசபக்தியும், கொள்ளை பிடிப்பும் கொண்ட தலைவர் திரு. மோகன் பாகவத் டாக்டர். எஸ்.எஸ். பத்ரிநாத்

	பிரத்யட்சமான (அறிவுப்பூர்வமான) பொருள் ஆரிஃப் முகமது கான்

	இந்திய இராணுவத்தின் முன்னாள் கர்னல் எழுத்தாளர் கரண் கார்ப்

	ஆர்.எஸ்.எஸ்: என் பார்வையில் தெள்ளத் தெளிவான நோக்கம் டேவிட் ஃப்ராலி

	ஆர்.எஸ்.எஸ் ஸில் பல்வேறு சமயத்தினர்

	குல்ரெஸ் ஷேக் பல் மருத்துவர், உஜ்ஜயின்

	ஷபனா ஆஸ்மி ஆசிரியை, லக்னோ

	ஜி.எஸ்.சில், கூடுதல் அட்வகேட் ஜெனரல், ஜெய்ப்பூர்

	ஃபைஸ்கான் முன்னாள் பேராசிரியர், ராய்ப்பூர்

	தேசிய வாழ்க்கை வரலாற்று விவரக் கோப்பகம்

	

	அணிந்துரை

	ஹரிஓம்! வணக்கம்!

	அர்ப்பணிப்பு மனப்பான்மையுடனும், தன்னலமற்றும் தேசத்தொண்டாற்றுவதில் இந்தியாவின் முன்னணி அமைப்புகளில் ஒன்றிடமிருந்து, “ஆர்.எஸ்.எஸ் ஒரு திறந்த புத்தகம் அதிகம் அறியப்படாத பரிமாணங்கள்” (RSS an Open Book - Less Known Dimensions) என்ற நூலுக்கான முன்னுரை எழுதித்தருமாறு கேட்டுக்கொள்ளபட்டதை எனது பெரும்பாக்கியமாகக் கருதுகிறேன்.

	நமது இந்தியா இன்றிருக்கும் நிலைமைக்கு என்ன காரணம் என்பது தொடர்பான உண்மைத் தகவல்களைப்பற்றி எதுவும் அறிந்து கொள்ள முடியாத அளவுக்கு, வளர்ந்து வரும் புதிய தலைமுறையை வைத்திருக்கும் வெளிப்படைத்தன்மையற்ற வெற்றிடச்சூழலில், அறிவுக் கண்ணைத் திறந்து வைப்பதாக இந்நூல் அமைந்துள்ளது. பொதுவாக அனைவருக்கும் குறிப்பாக இளைஞர்களுக்கு, உண்மை எதுவென்பதை அறிந்துகொண்டு அதனை வலுவாக ஆதரிப்பதற்கும், எதுசரி, எதுதவறு என்பதை ஆராய்ந்து பிரித்தறிவதற்கும் இது பெரிதும் உதவும்.

	வேதாந்தத்தின் அடிப்படையிலான பாரத மற்றும் ஹிந்து மறுமலர்ச்சி என்ற ஒற்றை லட்சியத்திலே உறுதி பூண்டு, எனது குருநாதர் சுவாமி சின்மயானந்தர் கூறியதற்கு ஒப்ப, எங்களது சின்மயா மிஷனின் உறுதிமொழியில் தியாகம், தொண்டு ஆகியவற்றைப் பற்றி விளக்கியுள்ள இரட்டைவரிகளுக்கு இலக்கணம் போல், ஒவ்வொரு ஆர்.எஸ்.எஸ் தொண்டரும், அடிமைப்பட்டுக் கிடந்த நிலையில் இருந்து இந்தியாவை விரைந்து மீட்டெடுத்து இன்றைய வளர்ச்சி சார்ந்த மகோன்னத புகழ்மிகு நிலைக்கு உயர்த்துவதற்குப் பாடுபட்டு வருகிறார்கள். “நாட்டுக்குச் செய்யும் தொண்டு அந்த எல்லாம்வல்ல இறைவனுக்குச் செய்யும் தொண்டு என்பதிலும், மக்களிடம் காட்டும் அர்ப்பணிப்பு உணர்வே பரமாத்மாவிடம் காட்டும் அர்ப்பணிப்பாகும் என்பதிலும் நாங்கள் உறுதியான நம்பிக்கை கொண்டுள்ளோம்” என்பதே அந்தஉறுதி மொழியின் வரிகள். அயராது சேவையாற்றும் ஆர். எஸ்.எஸ் தொண்டர்களை “வெள்ளுடை தரித்த துறவிகள்” என்றும் “தேசமே பிரதானம்” என்பதை அதிகம் பேசாது செயலிலே காட்டுவதே அவர்களது லட்சியமாக எப்போதும் திகழ்கிறது என்றும் சுவாமிஜி(சின்மயானந்தர்) பாராட்டியுள்ளார். கடந்த பல பதிற்றாண்டுகளாக நான் கூர்ந்து கவனித்து வருவதன் அடிப்படையில் இந்த மேலான அமைப்பு குறித்து எனது பாராட்டுதல்கள் தானாகவே அரும்புகின்றன. எப்போதெல்லாம், எங்கெல்லாம், பேரிடர் நம் நாட்டைத் தாக்குகின்றதோ, அது வறட்சியோ, பஞ்சமோ, சுனாமியோ, கலவரங்களோ அப்போதெல்லாம் ஆர்.எஸ்.எஸ் தொண்டர்கள்தான், அரசு அலுவலர்கள், போலீஸார் ஆகியோர் காலடி எடுத்து வைப்பதற்கு முன்பாகவே, அத்தகைய பாதிப்படைந்த இடங்களுக்கு முதலில் சென்று இடிபாடுகளை அப்புறப்படுத்தி, நிவாரணப் பணிகளை மேற்கொள்கிறார்கள்.

	இது தொடர்பாகக் குறிப்பிட்டுச் சொல்வதற்கு, ஏதோ பழைய நினைவுகள் அல்ல, அண்மையில் நிகழ்ந்த ஒரு சம்பவம் எனது நினைவுக்கு வருகிறது. நாகப்பட்டினத்தை சுனாமி தாக்கியபோது, ஆர்.எஸ்.எஸ் தொண்டர்கள்தான் அங்கே முதலில் விரைந்து சென்று காயமடைந்தவர்களைக் காப்பாற்றியதோடு மட்டுமல்லாமல், கடுமையான இடிபாடுகளில் சிக்கி அழுகிப்போயிருந்த இறந்தவர்களின் உடல்களைத் தேடிக் கண்டறிந்து மீட்டு, உரிய முறைப்படி இறுதிச் சடங்குகளையும் நடத்திக்கொடுத்து பேருதவி புரிந்தனர். அவர்கள் இந்த அருஞ்சேவையைச் செய்திருக்காவிடில், அடுத்த சிலதினங்களிலேயே தமிழ்நாட்டில் மிகப்பெரிய தொற்றுநோய் பரவியிருக்கும் என்பதோடு, துரதிருஷ்டவசமாக அகாலமரணமடைந்த அப்பாவிமக்களுக்கும் அவர்களை இழந்துவாடிய குடும்பத்தாருக்கும் உரிய தீர்வும் கிடைத்திருக்காது.

	அண்மையில் சிலகாலமாக ஆர்.எஸ்.எஸ் அமைப்புடன் நெருங்கிப் பழகிவரும் நான், இத்தகைய உயர்ந்த நோக்கம் கொண்டவர்களும், தூயவிருப்பம் கொண்டவர்களும் தங்களது வாழ்வின் இறுதித்துளிவரையில் சேவையாற்ற வேண்டும். என்ற லட்சியத்துடன் எப்படித்தான் பிறந்தார்களோ அல்லது இத்தகைய லட்சியத்தின்பால் ஈர்க்கப்பட்டார்களோ என்று வியப்புடன் சிந்திப்பதுண்டு. குடியரசுத்தலைவர், பிரதமர், மத்திய அமைச்சர்கள், மாநில அமைச்சர்கள், இந்தியாவின் முக்கிய சிந்தனைச் சிற்பிகள் என வெற்றிவாகைசூடும் இந்திய வரலாற்றில் பிரகாசிக்கும் மாமனிதர்களின் சகாப்தங்களைப் பார்த்தாலே, இவர்கள் அனைவருமே ஆர்.எஸ்.எஸ் பின்னணியில்தான் உருவாகியிருக்கிறார்கள் என்பது புரிந்துவிடும். கடந்த ஆண்டில் ஆர்.எஸ்.எஸ் ஆண்டுக்கூட்டத்தை நடத்துவதற்கு சென்னையில் உள்ள எங்களது சின்மயா தரங்கிணி ஆசிரமத்தை ஆர்.எஸ்.எஸ் தலைவர்கள் தேர்ந்தெடுத்ததை எங்களுக்குக் கிடைத்த மரியாதையாகவும் பெருமகிழ்ச்சியூட்டும் தனிச்சலுகையாகவும் கருதுகிறோம்.இனிவரும் காலங்களிலும்அவர்களோடு மிகவும்நெருக்கமான தொடர்பை வளர்த்துக் கொள்வதை ஆவலோடு எதிர்நோக்குகிறேன்.

	ஆர்.எஸ்.எஸ் தனக்கு ஏற்பட்ட எல்லாவிதமான எதிர்ப்புகளையும், மன்னிக்க முடியாத கடும் விமர்சனங்களையும், தேவையற்ற தடைகளையும், பாரதத்தை மீண்டும் புகழும் வளமும் நிறைந்த அதனுடைய முந்தைய மகோன்னத நிலைக்கு உயர்த்த வேண்டும் என்ற லட்சியப் பிடிப்பின் மூலமாகத் தகர்த்தெறிந்து, சமாளித்து, வெற்றிகண்டுள்ளது. ஆர்.எஸ்.எஸ் சங்கப்பரிவாரம் இல்லாவிட்டால், இந்தியா இன்றிருக்கும் உயர்ந்த நிலையை எட்டியிருக்க முடியாது என்பதை நான் அப்பட்டமாக அறிவிப்பேன்!

	ஆர்.எஸ்.எஸ் என்றால் என்ன என்பதையும் நம் நாட்டின் மாபெரும் சிந்தனையாளர்களும் சிறந்த சாதனையாளர்களும் அதுபற்றி என்ன நினைக்கிறார்கள் என்பது குறித்தும் உலகம் அறிந்து கொள்ளவேண்டிய தருணம் இது. ஒவ்வொரு செங்கல்லாக எடுத்துவைத்து நமது தேசத்தைக் கட்டமைப்பதில் இந்த மாபெரும் அமைப்பு ஆற்றியுள்ள மகத்தான பங்களிப்பை உறுதிப்படுத்துகின்ற, தகர்த்துவிடமுடியாத கருத்துகளைக்கொண்ட, சிந்தனையைத்தூண்டும் தொகுப்பாக இந்நூல் திகழ்கிறது. இந்நூலின் வெளியீடும் அதன் தொடர்ச்சியான மாபெரும் வாசிப்பும் வெற்றிபெற வாழ்த்துகிறேன். இந்நூல், மனங்களையும் அறிவுத்திறனையும் நேர்மறையாய் உருமாற்றி, அதன்மூலமாக நம் தேசத்தின் முழுமைக்கு உதவட்டும்.

	பேரன்புடன்
சுவாமி மித்ரானந்தர்
(சின்மயா மிஷன் - சென்னை)
இயக்குநர், தேசியத் திட்டங்கள் அனைத்திந்திய சின்மயா யுவகேந்திரம்

	

	ஆர்.எஸ்.எஸ் நிகழ்ச்சியில் காஞ்சி மகாஸ்வாமிகளின் உரை

	(பிப்ரவரி 23 1959 சம்ஸ்கிருத கல்லூரி மயிலாப்பூரில் நடைபெற்ற பேரணியின் போது ராஷ்ட்ரிய ஸ்வயம் சேவக சங்கத்தின் உறுப்பினர்களுக்கு காஞ்சி மகாஸ்வாமிகளின் செய்தி)

	ஒவ்வொரு நாட்டிற்கும் அதற்கே உரித்தான விசேஷமான கலாச்சாரம் மற்றும் பாரம்பரியம் உள்ளது. அது அந்தந்த மதங்களின் பொறுப்பாளர்களால் காப்பாற்றப்பட்டு வருகிறது. புனித போப் பாண்டவர், கத்தோலிக்க நிறுவனத்திற் கும், முகமதியர்களின் பாரம்பரியத்திற்கு கலிபா நிறுவனங்களும் அடையாளங்களாக உள்ளன. தென்னிந்தியாவின் நான்கு முக்கிய மடங்கள், நான்கு முக்கிய பாரம்பரியத்தைக் காக்கின்றன. இந்த விழா, இந்து கலாச்சாரத்தையும் பாரம்பரியத்தையும் காக்கும் மடங்களுக்கு அஞ்சலியாக இருக்கும் என்று கருதுகிறேன்.

	ராஷ்ட்ரீய ஸ்வயம் சேவக சங்கம் எந்த ஒரு அரசியல் கட்சியையும் சார்ந்தது அல்ல. இது, நாட்டின் சேவைக்காக தன்னை அர்ப்பணித்துக்கொண்ட ஒரு இயக்கம். நாம் ஒருபுறம் சத்தியத்தையும் தர்மத்தையும் நிலை நாட்டிக்கொண்டே மறுபுறம் பயத்தை ஒதுக்கித் தள்ள வேண்டும். அது, வன்முறையை குறிப்பதில்லை. நாம் இதை சமர்த்த ராம்தாஸராக (அனுமனின் அவதாரம்) காண்கிறோம்.

	அஹிம்சையோடு கூடிய இந்த பயமின்மை, உடல் வலிமை, அஹிம்சையிலிருந்து பிறந்த ஒன்றாகும். இது, தனது சொந்த விளைவுகளை பொருட்படுத்தாமல், ஒதுக்கப்பட்ட, பலவீனமான மாந்தர்களுக்கு ஓடிச்சென்று உதவி செய்ய முன்நிற்கிறது.

	சத்திரிய தர்மாவின் குணமே, ஒடுக்கப்பட்டவர்களைக் காப்பாற்றுவதுதான். ஆனால் நாம் துரதிர்ஷ்டவசமாக, பயத்தின் அறிகுறியாக அநீதிக்கும் அட்டூழியங்களுக்கும் பயப்படுகிறோம். இந்த குணம், அரசாங்கத்திலும் பிரதிபலிக்கிறது. நாம் பயமின்றி தர்மத்தை வளர்த்துக்கொண்டு தலைநிமிர்ந்து சுதந்திர நாட்டின் குடிமகனாக நடக்க வேண்டும். இதற்கு தனிமனித வலிமை, கட்டுக்கோப்பான ஒற்றுமை, அநீதி, அநியாயங்களுக்கு எதிராக நிற்கும் மனவலிமையை வளர்த்துக்கொண்டு, மற்றவர்களுக்கு உதவி செய்ய என்றும் முன்நிற்க வேண்டும். வலிமையை இம்சைக்காக வளர்த்துக் கொள்ளக் கூடாது. பொதுநலம் ஒன்றே ஒவ்வொரு தனிமனிதனின் குறிக்கோளாக இருக்குமாயின், நாட்டின் அரசாங்கங்களும் அந்த நிலைக்கு உயரும்.

	இந்து மதக் கோட்பாடுகளின்படி ஆர்.எஸ்.எஸ் இயக்கத்தின் ஒவ்வொரு உறுப்பினரும் உடல்/மன அடிப்படையில் ஒரு புனித வாழ்க்கை மேற்கொள்ள வேண்டும். ஒவ்வொருவரும் அதன் அடிப்படையில் ஒருவரையாவது மாற்ற வேண்டும். இந்த தன்னலமற்ற நம் சேவையானது, நாட்டிற்கு செழிப்பினையும், அரசாங்கத்தின் நிர்வாகத்தில் தூய்மையையும் கொண்டு வரட்டும்.

	

	நீங்கள் பாக்கியவான்கள் சுவாமி சித்பவானந்தா

	இளைஞர்களே! நீங்கள் பாக்கியவான்கள். இலங்காபுரிக்குப் போகவேண்டிய ஆஞ்சனேயன், ஒரு கணத்திற்கு உறக்க நிலையில் இருந்தான். அவனுடைய நிஜசொரூபம் என்னவென்று அவனுக்கு ஞாபகப்படுத்தியவுடனே இலங்காபுரிக்குப்போவது மட்டுமல்ல, சீதாபிராட்டியார் இந்த பிரபஞ்சத்தில் எங்கிருக்கிறாள் என்று கண்டுபிடிக்கிற வல்லமையும் வந்தமைகிறது. அந்தப்பாங்கிலே நீங்கள் எத்தகைய தகைமை வாய்ந்தவர்கள் என்பது ஞாபக மூட்டப்பட்டிருக்கிறது.

	கண்ணன் அர்ச்சுனனுக்குக் கூறியது போல கோழைத்தனத்தை உதறித்தள்ளி பராக்கிரமம் வாய்ந்தவராக நாம் எழுந்திருக்க வேண்டும். அரிய பெரிய காரியங்களைச் செய்துவர வேண்டும்.

	இந்தப் பிரபஞ்சத்தில் எடுத்துக்கொண்டால் நம் நாடு பாக்கியம் நிறைந்த புண்ணிய நாடு என்பதில் சந்தேகமில்லை பலமஸி பலம்மயி தேஹி, வீர்யமஸி வீர்யம் மயிதேஹி. இந்த நாட்டுச் செல்வர்களாய் இருக்கின்ற நீங்கள் உடலில் உறுதி, உள்ளத் தெளிவு, ஆன்ம பரிபாகம் பெற வேண்டும். வீரர்களாக இருக்கின்ற நீங்கள், தீரச்செயல்களைப் புரிந்துவர வேண்டும். நீங்கள் இத்தனை பேர் சேர்ந்து பயிற்சி செய்தீர்கள் சங்கச் சத்வம், சம்வதத்வம், சம்வோமனாம்சி ஜானதாம். உடம்பிலே ஒத்திருப்போமாக, பேச்சிலே ஒத்திருப்போமாக, சிந்தனையில் ஒத்திருப்போமாக. மூன்று காரணங்கள் ஒன்று கூடுமானால் அரிய பெரிய காரியங்களைச் சாதிக்கலாம். தேங்காய் நாரை ஒன்றாகச் சேர்த்து கயிறாகத் திரித்தால் அந்தகத கயிற்றைக்கொண்டு யானையைக் கட்டலாம். நாம் எல்லோரும் ஒன்றுபட்டு நம்மிடையே ஒருமைப்பாடு வருமானால், அரிய பெரிய காரியங்களைச் சாதிக்கத் தகுதியுடையவர்களாகின்றோம்.

	வீரமென்பதென்ன? அதர்மத்தை அழித்தொழிப்பது தர்மம். ஒருமுறை சுவாமி விவேகானந்தரை குரங்குக் கூட்டம் ஒன்று துரத்தியது. விவேகானந்தர் எதிர்த்து நின்றபோது குரங்குகள் பறந்தோடின. அதுபோலவே நாம் தீமையை எதிர்த்து நிற்க வேண்டும். நாம் ஒற்றுமையாக இருந்தால் அதுவே வலிமை.

	கடந்த ஒரு மாதத்திற்குள், எவ்வளவு தூரம் உங்களுக்கு மனபரிபாகம் வந்திருக்கிறது என்பது உங்களுக்கே தெரியாது. ஆஞ்சனேயன் தன் பலத்தை மறந்திருந்ததால் ஞாபகப்படுத்தியபின் நன்கு பயன்படுத்தினான். நாம் வீடு திரும்பிய பின் தாய் தந்தையரின் காலில் விழுந்து வணங்க வேண்டும்.

	சான்றோர்களாக வீரர்களாக தாய்நாட்டின் செல்வர்களாக இருந்து இந்தப் பயிற்சியை சரியாகப் பயன்படுத்த வேண்டுமென்றால் சமுதாயத்திற்கு நல்லமுறையில் பாடுபட வேண்டும். வாரத்தில் இரண்டு நாள் சமுதாயத்திற்குப் பயன்படுகிற முறையிலே நீங்கள் பாடுபட வேண்டும். பலனை மறந்து விடுங்கள். பலன் தானாக வந்தமைகிறது. நல்ல பண்புகளை வளர்த்து வருவீர்களாக. நாட்டின் உண்மையான பிரஜைகளாக இருந்து நாட்டை மேல்நிலைக்குக் கொண்டு வருவீர்களாக. எல்லாம் வல்ல இறைவன் சர்வ ஆற்றலையும் உங்களுக்கு அளிப்பானாக.

	(1980ம் ஆண்டு திருவேடகத்தில் நடந்த ஆர்.எஸ்.எஸ். பயிற்சி முகாமின் நிறைவு நிகழ்ச்சியில் பேசிய உரையின் சுருக்கம்)

	முகாமில் கலந்துகொண்ட பயிற்சியாளர்களின் சந்தேகங்களுக்கு ஸ்வாமிஜி கூறிய விளக்கம்:

	கேள்வி: சங்கத்தின் நடைமுறைகள் குறித்து உங்களுடைய கருத்து என்ன?

	விடை: விவேகானந்தரின் கொள்கையை நடைமுறையில் செய்து வருவதால் இந்த சங்கத்திற்கு இடம் கொடுத்து வருகின்றோம். பலமே வாழ்வு, பலஹீனமே மரணம். இது சுவாமி விவேகானந்தரின் வாக்கு. சங்கம் விவேகானந்தர் கண்ட கனவை நனவாக்குகின்றது. உடல், மனம், அறிவு மூன்று துறையிலும் இங்கு பயிற்சி அளிப்பதால் இது ‘மனிதர்களை உருவாக்குகின்ற திட்டம்.’ (Man Making Mission). எனவே இதற்கு முன் திருப்பராய்த்துறையிலும் இடம் கொடுத்தோம். இப்பொழுதும் இடம் கொடுத்திருக்கின்றோம். எப்பொழுதும் எந்த உதவியையும் ஆர்.எஸ்.எஸ்ஸுக்குச் செய்ய தயாராக இருக்கின்றோம்.

	கேள்வி: ஹிந்துக்களையெல்லாம் ஒற்றுமைப்படுத்துகிற நம்முடைய ஆர்.எஸ்.எஸ். இயக்கத்திற்கெதிராக அரசியல் கட்சிகள், அரசு, இவர்களெல்லாம் பிரசாரம் செய்வதினால் சிலர் நம்முடைய இயக்கத்தோடு நெருங்கியத் தொடர்பு கொள்ளவும், உதவி செய்யவும் பயப்படுகின்றார்கள். இந்த பயத்தை எப்படிப் போக்குவது? எப்படி புரிய வைப்பது?

	விடை: பயப்படுகின்றவர்கட்கு பயப்படாதவர்கள் முன் மாதிரியாக இருந்து காட்ட வேண்டும். இதில் வந்துள்ள இத்தனை பேர்கள் பயங்கொள்ளிகள் அல்ல. பயப்படுவதற்கு ஒன்றும் கிடையவே கிடையாது. பயத்திற்கெல்லாம் அடிப்படைக் காரணம் அறியாமை. ஆர்.எஸ்.எஸ். இயக்கத்தில் நாட்டின் நலன் இருக்கிறதேயன்றி கேடு ஒன்றும் கிடையாது. ஆகையினால் படிப்படியாக உங்களுடைய வாழ்க்கையின் மூலமாக நலத்தை விளக்குவீர்களானால், அதற்கு நிகரான பிரசாரம் கிடையாது. இது வாக்கியத்தில் மட்டும் இருக்கக் கூடாது. நீங்கள் நாட்டுக்குப் பண்ணுகிற பணி, நீங்கள் நடந்து கொள்கிற வாழ்க்கை முறை, கட்டுப்பாடு இதையெல்லாம் காட்டினால், இவ்வளவு நல்லமுறையில் நடக்கும் இயக்கத்தில் நாமும் ஏன் சேர்ந்து கொள்ளக் கூடாதென்று இன்னும் கூட்டம் சேரும். நீங்கள் பண்ணுகிற சமுதாய சேவையே உங்களுடைய பண்பாட்டிற்கு எடுத்துக்காட்டாக இருக்க வேண்டும். எதிர்பிரச்சாரமெல்லாம் சூரியனைக் கண்ட பனியைப் போல் மறைந்து பட்டுப்போகும். உங்களுடைய பண்பும் பணிவிடையும் என்றைக்கும் முன்மாதிரியாக நிற்கும். ஆகையினால் சோதனைகள் உங்களுடைய தரத்தை விளக்கிக் காட்டுவதற்கு வருகின்றன. துணிவுடன் அச்சமில்லாத பாங்கில் நலத்தில் ஈடுபடுங்கள். நல்லமுறையில் தொண்டு புரியுங்கள். நலன் என்றைக்கும் விருத்தியடையும். ஆதாரமற்ற பிரச்சாரம் என்றைக்கும் அழிந்துபட்டுப்போகும். நலத்துக்கு ஒருநாளும் கேடுவராது.

	

	ஆர்.எஸ்.எஸ் பற்றி சுவாமி சின்மயானந்தர்

	ஸ்ரீகுருஜி கோல்வல்கரின்தொலைநோக்கு கண்ணோட்டத்தால் 1964ஆம் வருடம் உருவான விஷ்வ ஹிந்து பரிஷத் அமைப்புக்கு சுவாமி சின்மயானந்தரின் ஊக்கமும் ஆதரவும் கிடைத்தது.

	கேரள மாநிலம் எர்ணாகுளத்தில் உள்ள புகழ் பெற்ற திருப்புனித்துறா அரண்மனையில் நடைபெற்ற சின்மயா மிஷன் மத்தியக்குழு கூட்டமொன்றில், 1966ஆம் ஆண்டு பிரயாகையில் நடைபெறவிருந்த பிரமாண்டமான விஷ்வ ஹிந்து பரிஷத் மாநாட்டில், சின்மயா மிஷன் உள்ளிட்ட பல அமைப்புகள் இருக்கும்போது, மாநாட்டின் ஏற்பாடுகள் அனைத்தும் ஆர்.எஸ்.எஸ் அமைப்பினரிடமே ஒப்படைக்கப்பட்டதை குறித்த கேள்வியொன்றுக்கு, சுவாமி சின்மயானந்தர் இவ்வாறு பதிலளித்தார். “ஆர்.எஸ்.எஸ் தொண்டர்கள், ஸ்ரீகுருஜி கோல்வல்கரின் நேரடி கவனத்தில் செயல்படுகிறார்கள். நம் சின்மயா மிஷன் தொண்டர்கள் 10 பேர்கள் சேர்ந்து 10 மணி நேரத்தில் செய்யக்கூடிய வேலையை, ஒரேயொரு ஆர்.எஸ்.எஸ் தொண்டர், ஒருமணி நேரத்தில் செய்து முடிப்பார். சங்க ஸ்வயம்சேவகர்கள், ஒருங்கிணைப்பு பணியில் நன்கு பயிற்சி பெற்றவர்கள், கட்டுப்பாடுடன் நடந்து கொள்பவர்கள். மிகப்பெரிய நிகழ்ச்சிகளை நடத்தும் நுணுக்கம் தெரிந்தவர்கள். ஆகவே அவர்களே அதற்கு பொருத்தமானவர்கள், நாம் செய்வதற்கு வேறு வேலைகள் இருக்கின்றன என்றார். ஸ்ரீகுருஜியின் மீதும் அவரது தலைமைப் பண்பின் மீதும் சுவாமி சின்மயானந்தர் அவர்கள் வைத்திருந்த, அசைக்க முடியாத நம்பிக்கையை இந்நிகழ்வு எடுத்துக்காட்டுகிறது.”

	

	டாக்டர்ஜியுடன் உரையாடிய காந்திஜி

	வர்தாவில் நடைபெற்ற சங்க முகாமினைப் பார்வையிட வந்த மகாத்மா காந்தியடிகள் அங்கு உயர்ந்தவர், தாழ்ந்தவர் என்ற எண்ணம் அறவே இல்லாத சுழ்நிலை கண்டு வியந்தார்.

	“மகாத்மா காந்தி, அப்பாஜியிடம், சங்கத்தில் நீங்கள் ஜாதி வேறுபாட்டு உணர்வினை எப்படி நீக்க முடிந்தது? நாங்களும், எங்களைப் போன்ற மக்கள் ஜாதி வேறுபாட்டை மறப்பதில்லை. தீண்டாமையை ஒழிப்பது எவ்வளவு கடினமானது என்பதைத் தாங்கள் அறிவீர்கள். ஆனால் சங்கத்தில் நீங்கள் கடினமான இக்காரியத்தை எப்படி செயல்பாட்டில் கொண்டு வர முடிந்தது?” என்று வியப்புடன் கேட்டார்.

	காந்தியடிகளுக்கு அப்பாஜி அளித்த பதில்: “ஹிந்துக்கள் அனைவரும் சகோதரர்கள். இந்த சகோதர உணர்வை வளர்ப்பதன் மூலம் ஜாதி வேறுபாடு, உயர்ந்தவர், தாழ்ந்தவர் எண்ணம், தீண்டாமை நீங்குகிறது. வெறும் உதட்டளவில் அல்ல, தம் வாழ்க்கையில் ஸ்வயம்சேவகர்கள் அனைவரும் இந்த சகோதர உணர்வைக் கடைப்பிடிப்பதன் மூலம் தான் இத்தகைய மாற்றம் வந்துள்ளது. இவை அனைத்திற்கும் காரணம் டாக்டர் ஹெட்கேவார்.”

	அந்த தருணத்தில் கோஷ் வாத்தியம் இசைக்கப்பட்டது. எல்லா ஸ்வயம்சேவகர்களும் ‘தக்ஷ’வில் நின்றனர். பகவா கொடி ஏற்றப்பட்டது. பகவா கொடி ஏற்றப்பட்ட பிறகு அப்பாஜியுடன் சேர்ந்து மகாத்மா காந்திஜியும் சங்கமுறைப்படி கொடிக்கு ‘பிரணாம்’ செய்தார்.

	‘த்வஜ ப்ரணாம்’ ஙெ’ய்த பிறகு காந்திஜி முகாமிலுள்ள சங்கப் பொருட்கள் விற்பனை நிலையம் சென்றார். அங்கு ஒரு புறத்தில் நல்ல வாங்கங்கள் எழுதப்பட்டிருந்தன. விற்பனைக்காக படங்கள், கோஷ் வாத்தியக் கருவிகள், ஒரு சிறிய கண்காட்சியும் ஏற்பாடாகியிருந்தது. அவற்றிற்கு மத்தியில் அனைவரையும் ஈர்க்கும் வகையில் ஒரு படம் அலங்கரிக்கப்பட்டு வைக்கப்பட்டிருந்தது. “காந்திஜி, இது யாருடைய படம்” என ஆர்வத்துடன் அப்பாஜியிடம் கேட்டார். “இவர்தான் பூஜனீய டாக்டர் கேசவராம் ஹெட்கேவார்” என்று அப்பாஜி பதில் உரைத்தார்.

	“தீண்டாமை ஒழிப்பு சம்பந்தமாக நீங்கள் குறிப்பிட்ட டாக்டர் ஹெட்கேவாரா இவர்? இவருக்கு சங்கத்துடன் என்ன தொடர்பு?” என காந்திஜி வினவினார்.

	“இவர் தான் சங்கத்தின் தலைவர். நாங்கள் ‘சர்சங்கசாலக்’ என்று இவரை அழைக்கிறோம். இவருடைய தலைமையில் தான் சங்கத்தின் அனைத்துப் பணிகளும் நடைபெற்று வருகின்றன. இவர்தான் சங்கத்தைத் துவக்கினார்” என்று அப்பாஜி காந்திஜிக்கு பதில் அளித்தார்.

	“டாக்டர் ஹெட்கேவாரை நான் சந்திக்க முடியுமா? சந்திக்க முடிந்தால் அவர் வாயிலாகவே சங்கம் சம்பந்தமான விவரங்களை நான் அறிந்துகொள்ள விரும்புகிறேன்” என்றார் காந்திஜி.

	“நாளை டாக்டர் ஹெட்கேவார் இந்த முகாமிற்கு வருகை புரிய உள்ளார்கள். தாங்கள் விரும்பினால் தங்களை தரிசிக்க அவர் வருவார்” என்று காந்தியடிகளிடம் அப்பாஜி கூறினார்.

	“இந்த உரையாடலுக்குப் பிறகு மகாத்மா தனது ஆசிரமத்திற்கு திரும்பினார். திரும்பும் தருணத்தில் காந்திஜி, சங்கப்பணி ஹிந்துக்களுக்கு மட்டுமே என்று இல்லாமல் அனைவரும் பங்குபெறும் விதத்தில் இருந்தால் மிக நன்றாக இருக்கும்” என்று கூறினார். “அதுகுறித்து உரையாடல் தொடர்ந்தது. முடிவில் பிறர் மீது துவேஷம் வளர்க்காமல் ஹிந்துக்களை ஒன்றுபடுத்துவது தேங்த்திற்கு எந்த நஷ்டத்தையும் ஏற்படுத்தாது” என்று காந்தியடிகள் ஏற்றுக் கொண்டார்.

	மறுநாள் காலையில் டாக்டர்ஜி வர்தாவிற்கு வந்தார். வர்தா ரயில் நிலையத்திலேயே ஸ்வயம்சேவகர்களுடைய அணிவகுப்பு மரியாதை அவருக்கு அளிக்கப்பட்டது. அணிவகுப்பு ஊர்வலமாக ஸ்வயமசேவகர்கள் ரயில் நிலையத்திலிருந்து முகாமிற்கு திரும்பினர்.

	டாக்டர்ஜி முகாமிற்கு வந்தவுடன் ஆசிரமத்தைச் சேர்ந்த சீவாமி ஆனந்த்ஜி காந்தியடிகளை சந்திக்க வருமாறு அவருக்கு அழைப்பு விடுத்தார். இரவு எட்டரை மணிக்கு டாக்டர்ஜி காந்திஜியை சந்திப்பது என முடிவாகியது. அன்று மாலை பூனாவைச் சேர்ந்த தர்மவீர், அண்ணாசாகேப் போபட்கர் தலைமையில் முகாமின் நிறைவு நிகழ்ச்சி மிக சிறப்பாக நடைபெற்றது.

	நிறைவு நிகழ்ச்சிக்குப் பிறகு டாக்டர்ஜி, அப்பாஜி, போபட்கர் மூவரும் காந்தியடிகளை சந்திப்பதற்காக சேவா ஆசிரமத்திற்குச் சென்றனர்.

	மகாத்மா இரண்டாவது மாடியில் தமது அறையில் இருந்தார். மகாதேவ தேசாய் ஆசிரமத்தின் நுழைவாயிலுக்கு வந்து மூவரையும் வரவேற்று காந்திஜி அறைக்கு அழைத்துச் சென்றார். காந்தியடிகளும் தமது அறையில் முன்னால் வந்து வரவேற்று தமது அருகிலேயே அவர்களை அமரச் செய்தார். கிட்டத்தட்ட ஒரு மணி நேரம் காந்தியடிகள் டாக்டர் ஹெட்கேவார் மத்தியில் உரையாடல் நடைபெற்றது. அண்ணாசாகப் போபட்கரும் உரையாடலில் அவ்வப்போது பங்கு கொண்டார்.

	காந்திஜி, டாக்டர்ஜி மத்தியில் நடைபெற்ற உரையாடல் சங்க வரலாற்றில் ஒரு மகத்துவம் நிறைந்த நிகழ்வு. அடுத்து உரையாடலின் முக்கிய பகுதிகளைக் காண்போம்.வர்தா குளிர்கால முகாமின் நிறைவிற்குப் பிறகு, டாக்டர்ஜி காந்தியடிகள் சந்திப்பு சேவா ஆசிரமத்தில் நடைபெற்றது. வரலாற்றுச் சிறப்பு மிக்க அந்த சந்திப்பில், அவர்கள் மத்தியில் நடைபெற்ற உரையாடல்,

	மகாத்மா காந்தியடிகள்: “நேற்று நான் சங்க முகாமிற்குச் சென்ற விவரம் தாங்கள் அறிந்திருப்பீர்கள்”

	டாக்டர் ஹெட்கேவார்: “ஆம். தாங்கள் முகாமிற்கு வருகை புரிந்த விஷயம் நான் அறிவேன். ஸ்வயம்சேவகர்களுடைய மகத்தான பாக்கியத்தினால் தங்களுடைய வருகை அமைந்தது. தாங்கள் வருகை புரிந்த தருணத்தில் நான் முகாமில் இல்லையே என்ற வருத்தம் உண்டு. முகாமிற்குத் தாங்கள் வருவது திடீரென முடிவானதாகக் கருதுகிறேன். முன்னதாகவே தங்கள் வருகை பற்றி அறிந்திருந்தால், நானும் தாங்கள்வரும் நேரத்தில் முகாமில் இருக்க முயன்றிருப்பேன்.”

	காந்திஜி: “ஒரு வகையில் தாங்கள் இல்லாதது நல்லது தான். தாங்கள் இல்லாத நேரத்தில் தங்களைப்பற்றி எனக்கு சரியான விவரம் கிடைத்தது. டாக்டர், தங்கள் முகாமில் பங்குபெற்ற ஸ்வயம் சேவகர்களின் எண்ணிக்கை, அவர்களது கட்டுப்பாடு, பண்புகள், தூய்மை ஆகிய ஏராளமான விஷயங்கள் கண்டு எனக்கு மிகுந்த மகிழ்ச்சி ஏற்பட்டது. தங்களுடைய கோஷ் வாத்திய இசை என்னை மிகவும் கவர்ந்தது.”

	“இந்த அறிமுகத்திற்குப் பிறகு காந்திஜி, சங்கத்தில் இரண்டு மூன்று அணாக்களில் எப்படி உணவு அளிக்க முடிகிறது, எங்களுக்கு ஏன் அதிகம் செலவு ஆகிறது? ஸ்வயம்சேவகர்களை 20 மைல் தூரம் கால்நடையாகவே முதுகில் பொருட்களைச் சீமந்து வரச் செய்தீர்களா?” போன்ற கேள்விகளைக் கேட்டார்.

	டாக்டர்ஜியுடன் அப்பாஜி ஜோஷி, அண்ணாசாகேப் போபட்கர் ஆகியோரும் காந்திஜிச் சந்திக்க வந்திருந்தனர். போபட்கர், காந்தயடிகளுக்கு மிக நெருக்கமானவர். எனவே, டாக்டர்ஜி காந்திஜியின் முதல் கேள்விக்கு பதில் கூறும் முன்னர், போபட்கர் பேசினார்.

	தங்களுக்கு அதிகம் செலவு ஆவதற்குக் காரணம் தங்களுடைய செயல்முறையே ஆகும். தாங்கள் தங்கியிருக்கும் இடத்திற்கு ‘பர்ணகுடில்’ என்று பெயரிட்டிருக்கிறீர்கள். ஆனால் உள்ளே அரங்க ஆடம்பரம் காணப்படுகிறது. நான் இப்போது தான் சங்கத்தில் அனைவருடனும் சேர்ந்து ரொட்டிபருப்பு சாப்பிட்டு விட்டு வருகிறேன். தங்களுடையது போன்ற முரண்பாடு அங்கு இல்லை. சங்க முறைப்படி நடந்தால் தங்களுக்கும் ஒரு வேளை உணவிற்கு இரண்டுமூன்று அணா தான் செலவு ஆகும். இதில் டாக்டர் ஹெட்கேவார் என்ன செய்ய முடியும்? தங்களுக்கு ஆடம்பரம் வேண்டும், செலவும் குறைய வேண்டும். “இரண்டும் எவ்விதம் நிறைவேற முடியும்?” என்று அண்ணாசாகேப் மகாத்மாவிடம் கூறினார். அனைவருடைய சிரிப்பலையில் அண்ணாசாகேப்பின் கேலிப் பேச்சீ கரைந்தது.

	அதன்பிறகு மகாத்மா, சங்கத்தின் விதி அமைப்பு, செய்தித் தாள்களில் பிரச்சாரம், ஆகிய விஷயங்கள் குறித்து அறிந்துகொள்ளும் நோக்குடன் கேள்வி கேட்டார்.

	“அதே சமயம் மீராபென் காந்திஜியிடம் கடிகாரத்தைக் காட்டி இரவு மணி ஒன்பது ஆனதைக் குறிப்பிட்டார். உடனே டாக்டர்ஜி, தாங்கள் உறங்கச் செல்லும் நேரம் ஆகி விட்டது எனக் கருதுகிறேன்” என்று கூறி காந்திஜியிடமிருந்து விடைபெறுவதற்கு அனுமதி கேட்டார். “ஆனால் காந்திஜி, இல்லை, இல்லை. நீங்கள் இருக்கலாம். இன்னும் ஒரு அரை மணி நேரம் நான் விழித்திருக்க இயலும்” என்று கூறினார். எனவே இந்த ஆனந்த உரையாடல் தொடர்ந்தது. காந்திஜி: “டாக்டர், தாங்கள் துவக்கியுள்ள அமைப்பு சிறப்பாக உள்ளது. நீங்கள் காங்கிரசில் நீண்ட காலம் பணி புரிந்தவர் என்று அறிகிறேன். எனினும் காங்கிரஸ் போன்ற மக்கள் விரும்பும் இயக்கத்திற்குள்ளாகவே இதுபோன்ற ஸ்வயமசேவக அமைப்பை ஏன் ஏற்படுத்தவில்லை. காரணம் எதுவுமின்றி ஏன் காங்கிரசிற்கு வெளியே தனி அமைப்பைத் துவக்கினீர்கள்?”

	டாக்டர்ஜி: “காங்கிரசில் தான் நான் முதலில் இப்பணியைத் துவக்கினேன். 1920ம் ஆண்டு நாகபுரியில் நடைபெற்ற காங்கிரஸ் மாநாட்டில் தொண்டர் பிரிவிற்கு நான் செயலராகவும் எனது நண்பர் டாக்டர் பராஞ்சபே தலைவராகவும் இருந்தார். நாங்கள் இருவரும் சேர்ந்து காங்கிரசில் ஸ்வயமசேவகர் அமைப்பை உருவாக்க முயற்சி செய்தோம். ஆனால் வெற்றியடையவில்லை. எனவே, சங்கத்தை துவக்க வேண்டி வந்தது.”

	காந்திஜி: காங்கிரசில் தங்களுடைய முயற்சிக்கு ஏன் வெற்றி கிட்டவில்லை. “போதுமான பொருளாதார உதவி கிடைக்கவில்லையா?”

	டாக்டர்ஜி: “இல்லை, இல்லை. நிதிப் பிரச்சினை எதுவும் இல்லை. நிதியின் மூலம் பல விஷயங்கள் சீலபமாகின்றன. ஆனால், நிதியின் அடிப்படையிலேயே உலகில் வெற்றி கிட்டிவிடாது. நிதி அல்ல பிரச்சினை, மனப்பான்மை தான் காரணம்.”

	காந்திஜி: “உயர்ந்த எண்ணம் கொண்டவர்கள் காங்கிரசில் இருந்ததில்லை, இப்போதும் இல்லை என்பது உங்கள் கருத்தா?”

	டாக்டர்ஜி: “நான் கூறியதன் பொருள் அதுவல்ல. காங்கிரசில் ஏராளமான நல்லவர்கள் உள்ளனர். ஆனால் மனப்பான்மை தான் பிரச்சினைக்குக் காரணம். காங்கிரஸில் உள்ளோரின் எண்ணம் ஒரு அரசியல் பணியை வெற்றியடையச் செய்யும் நோக்குடன் உள்ளது. காங்கிரசின் நிகழ்ச்சிகளும் இந்த விஷயத்தை கவனத்தில் கொண்டுதான் உருவாக்கப்படுகின்றன. இந்த நிகழ்ச்சிகளை நிறைவேற்றுவதற்கு ஸ்வயம்சேவகர்கள் தேவைப்படுகிறார்கள். சுய ஊக்கத்துடன் பணி புரியக் கூடியவர்களின் சக்தித் துடிப்புடன் கூடிய அமைப்பு மூலம் எல்லாப் பிரச்சினைகளையும் தீர்க்க முடியும் என்ற நம்பிக்கை காங்கிரசில் இல்லை. தொண்டர் என்றால், கூட்டங்களில் காசு வாங்காமல் நாற்காலி, மேஜைகளை எடுத்துப் போடும் வேலையாள் என்று கருதும் போக்கு காங்கிரசில் உள்ளது. இத்தகைய எண்ணப் போக்கினால் தேங்கத்தை எல்லாத் துறைகளிலும் முன்னேற்றுவதற்கான சுய ஊக்கம் பொங்கும் ஊழியர்கள் எவ்விதம் உருவாக முடியும்? எனவே காங்கிரசில் ஸ்வயம்சேவக அமைப்பு வெற்றி அடையவில்லை.”

	காந்திஜி: “அப்படியெனில் தொண்டர்கள் பற்றி சங்கத்தில் தாங்கள் எப்படிக் கருதுகிறீர்கள்?”

	டாக்டர்ஜி: “நம் நாட்டினை எல்லாத் துறைகளிலும் மகோன்னதமான நிலைக்கு உயர்த்துவதற்காக, அன்பின் அடிப்படையில் தனது அனைத்தையும் சமர்ப்பணம் செய்யத் தயாராக உள்ள தலைவனைத் தான் நாங்கள் ஸ்வயம்சேவகர் என்று கருதுகிறோம். இத்தகைய ஸ்வயம் சேவகர்களை உருவாக்குவது தான் சங்கத்தின் நோக்கம். சங்கத்தில் ஸ்வயமசேவகர் என்றும் தலைவர் என்றும் வேறுபாடு கிடையாது. நாங்கள் அனைவரும் ஸ்வயமசேவகர்கள் என்ற உணர்வுடன் அனைவரையும் சமமாக பாவிக்கிறோம். அனைவரிடமும் சமமாக அன்பு பாராட்டுகிறோம். நாங்கள் சங்கத்தில் எந்த விதமான வேறுபாட்டிற்கும் இடம் அளிப்பதில்லை. சங்கம் துவங்கி குறுகிய காலத்திற்குள், நிதி மற்றும் இதர சாதனங்களுடைய ஆதாரம் எதுவும் இன்றி, இந்த அளவு வளர்ச்சி அடைந்ததன் ரகசியம் இது ஆகும்.”

	காந்திஜி: “மிகவும் நல்லது. தங்களுடைய பணியின் வெற்றியில் உறுதியாக நாட்டின் நலன் அடங்கியுள்ளதை அறிகிறேன். தங்களுடைய சங்கத்தின் பணிக்கு வார்தா மாவட்டத்தில் நல்ல தாக்கம் உள்ளது என்று கேள்விப்படுகிறேன். இதற்கு குறிப்பாக சேட் ஜமனாலால் பஜாஜின் உதவி காரணம் என நான் எண்ணுகிறேன்.”

	டாக்டர்ஜி: “நாங்கள் எவரிடமிருந்தும் நிதி உதவி பெறுவதில்லை.”

	காந்திஜி: “எனில் இவ்வளவு பெரிய அமைப்பின் ஙெலவு எப்படி நடைபெறுகிறது?”

	டாக்டர்ஜி: “குரு தட்சிணை வடிவில் தன் ங்ட்டைப்பையிலிருந்து, அதிகம் அதிகம் சமர்ப்பணம் செய்து சங்க ஸ்வயமசேவகர்கள் அமைப்பின் செலவைத் தாங்கிக் கொள்கிறார்கள்.”

	காந்திஜி: “உண்மையில் வேறெங்கும் காணாத ஏற்பாடு இது. எவரிடமிருந்தும் நீங்கள் நிதி உதவி பெறமாட்டீர்களா?”

	டாக்டர்ஜி: “எப்போது சமுதாயம் தனது மறுமலர்ச்சிக்கும் முன்னேற்றத்திற்கும் எங்கப்பணி அவசியம் எனக் கருதுகிறதோ, அப்போது நாங்கள் அவசியம் பொருளாதார உதவியை ஏற்றுக் கொள்வோம். அத்தகைய நிலை உருவாகும்போது நாங்கள் கேட்காமலேயே மக்கள் நிதிக் குவியலை சங்கத்திற்கு முன் சமர்ப்பிப்பார்கள். அப்போது நிதி உதவியை ஏற்றுக் கொள்வதில் பிரச்சினை இல்லை. ஆனால் சங்க வேலை முறையில் சுயசார்புத் தன்மையையே வலியுறுத்துகிறோம்.”

	காந்திஜி: “தாங்கள் இப்பணிக்காக தங்களுடைய முழு நேரமும் அளிக்க வேண்டியிருக்கும். அப்படியிருக்கும் போது தாங்கள், தங்கள் டாக்டர் தொழிலை எப்படி மேற்கொள்கிறீர்கள்?”

	டாக்டர்ஜி: “நான் டாக்டர் தொழிலில் ஈடுபடவில்லை.”

	காந்திஜி: “அப்படி என்றால் தங்கள் குடும்பத் தேவையை எப்படி நிர்வகிக்கிறீர்கள்?”

	டாக்டர்ஜி: “நான் திருமணம் செய்து கொள்ளவில்லை.”

	இந்தப் பதிலைக் கேட்டு காந்தியடிகள் சிறிது நேரம் ஸ்தம்பித்துப் போனார். அதன் பின்னர் அவர் பேசும்போது, தாங்கள் திருமணம் செய்துகொள்ளவில்லையா? மிகவும் நல்லது. “மிகக் குறுகிய காலத்தில் தங்களுக்கு இத்தகைய வெற்றி கிடைத்ததற்கு இதுதான் காரணம்” என்றார்.

	டாக்டர்ஜி: “தங்களுடைய நேரத்தை நான் அதிகம் எடுத்துக் கொண்டேன். தங்களது ஆசிகள் எப்போதும் சங்கத்திற்கு வேண்டும். எங்களுக்கு அனுமதி அளிக்க வேண்டுகிறேன்” என்று கூறி எழுந்தார். மகாத்மா காந்தியடிகள் டாக்டர்ஜியை வழியனுப்புவதற்காக ஆசிரமத்தின் வாயில் வரை வந்தார். “அவருக்கு விடையளிக்கும் போது டாக்டர்ஜி, தங்களுடைய நல்லொழுக்கம், எங்கப்பணியின் மீது அசைக்க முடியாத நம்பிக்கை இவற்றின் பலத்தில் தாங்கள் ஏற்றுக் கொண்ட பணியில் தங்களுக்கு வெற்றி நிசங்யம்” என்று ஆசி வழங்கினார். டாக்டர்ஜி காந்தியடிகளை வணங்கி விடைபெற்றார்.

	“பாரத ரத்னா” டாக்டர் பீமாராவ் அம்பேத்கர் அவர்கள் 1939ஆம் ஆண்டு புனேயில் நடந்த ஆர்.எஸ்.எஸ் முகாமை பார்வையிட்டார்.

	அங்கு ஸ்வயம்சேவகர்கள் எவ்வித ஜாதி பேதமின்றி, சகோதரத்துவ மனப்பான்மையோடு பழகுவதை கண்டு களித்தார். அன்று மாலை ஸ்வயம் சேவகர்களிடையே உரையாற்றும் போது “இங்கே உயர் ஜாதி, கீழ்ஜாதி என்ற வேறுபாடு இல்லாமல் சமமாக பழகுவதை பார்க்கின்றேன்” என்றார். பிறகு டாக்டர் ஹெட்கேவார் அவர்களிடம் இங்கே “தீண்டத்தகாதவர்கள்” யாரேனும் உள்ளன என்று வினவிய போது, இங்கே தீண்டத்தகாதவர் என்ற பேச்சுக்கே இடமில்லை அனைவரும் “ஹிந்துக்களே” என்றார்.

	“டாக்டர் அம்பேத்கர் அவர்கள் பாரதிய மஸ்தூர் சங்கம் துவக்கிய திரு. தத்தோபந்த் தெங்கடி அவர்களுடன் நெருக்கமான தொடர்பு வைத்திருந்தார். ஒரு சமயம் ஆர்.எஸ்.எஸ் இயக்கத்தின் செயல்பாடு கட்டுப்பாடு ஆகியவற்றை நான் நன்கு அறிவேன், ஆனால் சங்க ஷாகாக்களின் எண்ணிக்கை பெருகி வருவதையும் ஆர்.எஸ்.எஸ் இயக்கத்தின் வளர்ச்சியும் தனக்கு ஏற்புடையது அல்ல, என்று பேசிய டாக்டர் அம்பேத்கர் அவர்கள், தான் துவக்கிய சமூக இயக்கத்தை ஆர்.எஸ்.எஸ் இயக்கப் பணி பல ஆண்டுகள் பின்னோக்கி தள்ளிவிடும். நான் இந்த சமூகத்திற்கு, என்னுடைய வாழ்நாளில் ஒரு வழிகாட்ட விரும்புகிறேன். ஜாதியை காரணம் காட்டி இந்த சமூகத்தை இழிவு படுத்துவதை மட்டுமன்றி, அந்நிய மதங்களின் பொறியில் இவர்கள் அகப்பட்டுக் கொள்வதை நான் விரும்பவில்லை என்றார்.

	இந்த உரையாடல் தத்தோபந்த் தெங்கடி ஜி எழுதிய பாபாசாகேப் அம்பேத்கர்” என்ற புத்தகத்தில் இடம் பெற்றுள்ளது.

	பாரதத்தில் மிகவும் தவறாக புரிந்து கொள்ளப்பட்டு, மிகவும் பழிக்கப்பட்ட அமைப்பு ஆர்.எஸ்.எஸ். அதன் பெரும் பாலான விமர்சகர்கள், பொய்ப் பிரச்சாரம் மற்றும் அதற்கு எதிரான மிகவும் விரோதமான கருத்துக்களை வளர்த்து உள்ளனர் அப்படிப்பட்ட ஒருவர், நாற்பதுகளில் ஆர். எஸ். எஸ்க்கு எதிராக கடுமையான பாரபட்சம் காட்டத் தொடங்கியிருந்த லோக்நாயக் ஜெயபிரகாஷ் நாராயண் அவர்கள் (ஒக). ஆனால் ஆர்.எஸ்.எஸ் தொண்டர்கள் மற்றும் தலைவர் களுடனான அவரது தொடர்புகள் அவரை நேரிடையாக புரிந்து கொள்ள வைத்தது. 1966 பீகார் பஞ்சத்தின் போது, ஆர்.எஸ்.எஸ் செய்த சேவை அவரை மிகவும் கவர்ந்தது. பஞ்ச நிவாரணத்துக்காக, ஆர்.எஸ்.எஸ் மிக அதிகமாக பணம் வசூலித்து, மிகக் குறைந்த சுயசெலவில் நற்பணிகள் செய்தனர். அதன் பிறகு ஆர்.எஸ்.எஸ் இயக்கத்துடன் அவரது தொடர்புகள் அதிகரித்தன. அவரது தவறான எண்ணங்கள் மறைந்து போயின.

	அவசர நிலை வந்தபின், நவ., 3ம் தேதி, 1977, பாட்னாவில், ஜே.பி. அவர்கள் ஆர்.எஸ்.எஸ். பயிற்சி முகாமில் உரையாற்றினார். அவரது உரையில் இருந்து சில பகுதிகள்:

	ஆர்.எஸ்.எஸ் ஒரு புரட்சிகர அமைப்பு. நாட்டில் வேறு எந்த அமைப்பும் அதன் அருகில் கூட வர முடியாது. சமூகத்தை மாற்றி, ஜாதிவாதத்தை முடிவுக்குக் கொண்டுவந்து ஏழைகளின் கண்ணீரை துடைக்கும் திறன் இதில் மட்டுமே உள்ளது. அதன் பெயர் ‘ராஷ்ட்ரீய’, அதாவது தேசியம். இதை நான் உங்களை முகஸ்துதி செய்ய சொல்லவில்லை. நீங்கள் வரலாற்றில் ஒரு முக்கிய அங்கம் வகிக்க வேண்டும் என்று நம்புகிறேன்... ஒரு புதிய இந்தியாவை உருவாக்குவதற்கான சவாலை எடுத்துள்ள இந்த புரட்சிகர அமைப்பிடமிருந்து எனக்கு பெரும் எதிர்பார்ப்பு உள்ளது. உங்கள் முயற்சியை முழுமனதுடன் வரவேற்கிறேன். சில சமயங்களில் நான் உங்களுக்கு என் ஆலோசனையையும் வழங்கியிருக்கிறேன். உங்களை ஒரு நல்ல நண்பனாக விமரிசித்திருக்கிறேன். உங்களுக்கு சரிசமமான எந்த அமைப்பும் நாட்டில் இல்லை.

	ஆர்.எஸ்.எஸ் இது குறித்து சிந்திக்க வேண்டும்: பொருளாதார மாற்றத்தைக் கொண்டு வருவது எப்படி? கிராமங்களை எப்படி மாற்றுவது? மகாத்மா காந்தி உட்பட நம் தலைவர்கள் அனைவரும் அதற்காக உழைத்திருக்கிறார்கள். மகாத்மா காந்தியை உங்கள் காலை பிரார்த்தனையில் சேர்த்திருக்கிறீர்கள். ஒவ்வொரு நாளும் நினைவுகூர்வதற்கு அவர் உகந்தவர். நீங்கள் செய்துள்ளது, மிகவும் நல்ல விஷயம். அவர் இன்னும் சிறிது காலம் வாழ்ந்திருந்தால், இந்து சமுதாயத்திலிருந்து தீண்டாமையையும், பிற தீமைகளையும் அகற்றுவதற்கு இன்னும் கொஞ்சம் நம்மை வழி நடத்திச் சென்றிருப்பார். வழி இப்போது தெளிவாகத் தெரிகிறது. நீங்கள் இதைச் செய்யத் திறமையுள்ளவர்களாக இருப்பதால், என்னை விட, அதிகச் சிறப்பாக இந்தப் பணியை நீங்கள் மேற்கொள்ள முடியும் என்று நினைக்கிறேன். நமது மரபுகள், பண்பாடு, தர்மம் ஆகிய பல்வேறு அம்சங்களை இடைவிடாமல் நீங்கள் சிந்தித்து, திட்டமிட்டு, செயல்படுத்துகிறீர்கள்.

	இந்த சமுதாயமும், அதன் பெருமைமிகு வரலாறும், நமது முன்னோர்களின் பாரம்பரியமும், இந்த நாட்டின்கட்டுமானங்களின் தியாகங்களும், அவர்களின் சாதனைகளும், நாம் வென்றெடுத்த சுதந்திரமும் நீங்கள் அனைவரும் அதற்கு உரிமையாளர்கள். உங்கள் வார்த்தைக்கு மிக அதிகமான தாக்கம் உள்ளது. நமது பல்லாயிரம் ஆண்டுகள் ஆன்மிகம் மற்றும் பண்டைய கலாச்சாரத்தின் வடிவம் உங்கள் செயல்பாட்டின் சக்தியில் உள்ளது. நம் கண்முன்னே நடந்து கொண்டிருக்கும் மாற்றத்திலும் நீங்களும் முன்னணியில் இருக்கிறீர்கள். இந்த மாற்றத்தின் முடிவுகளும் உங்கள் வசம்... சேவை, துறவு மனம், தியாகம் ஆகிய இலட்சியங்கள் கொண்ட உங்கள் மனப்பான்மையை கண்டு நான் பெருமையடைகிறேன். இந்த இலட்சியங்களால், நீங்கள் ஏற்கனவே ஈர்க்கப்பட்டு, சுயதியாகம் செய்யும் தன்மையும், உன்னத நடத்தையும் கொண்டவர்கள் என்பதில் எனக்கு ஐயமில்லை. இங்கே உங்கள் முன் ஒரு பரந்த நாடு உள்ளது. நிறைய சாதிக்க முடியும். “கடவுள் உங்களுக்கு அந்த சக்தியை அளிக்க வேண்டும் என்றும் இதை நீங்கள் வலிமையோடு செயல்பட வேண்டும் என்றும் நான் வேண்டிக்கொள்கிறேன்.”

	

	பசும்பொன் முத்துராமலிங்கத் தேவர் மற்றும் ஆர்.எஸ்.எஸ்

	குருஜியின் 51வது பிறந்தநாள் விழா 1956ம் ஆண்டு நாடு முழுக்கக் கொண்டாடப்பட்டது. தமிழகத்தில் அது கோலாகலமாகக் கொண்டாடப்பட்டது. சங்கம் அமைத்து தமிழ் வளர்த்த மதுரை மாநகரில் நாகராஜ் என்பவரது தலைமையில் மதுரை மாநகரைச் சேர்ந்த ஆலை அதிபர்கள், வழக்கறிஞர்கள், வியாபாரிகள், டாக்டர்கள், கல்வியாளர்கள் போன்றஎல்லாத் துறையினரையும் கொண்ட வரவேற்புக் குழு அமைக்கப்பட்டது.

	மதுரையில் உள்ள ‘திலகர் சதுக்கம்’ என்ற மைதானத்தில் குருஜிக்கு பாராட்டுக் கூட்டம் நடைபெற்றது. இந்தக் கூட்டத்திற்கு தலைவராக தேசத்தையும், தெய்வத்தையும் இரு கண்களாகப் போற்றிய பசும்பொன் முத்துராமலிங்கத் தேவர் இருந்தார். விழா மேடைக்கு பசும்பொன் முத்துராமலிங்கத் தேவருடன் குருஜி வந்தபோது, மக்களின் வாழ்த்து கோஷம் விண்ணைப் பிளந்தது. அவரின் வருகையை எதிர்பார்த்து ஆயிரக்கணக்கான மக்கள் அங்கு திரண்டிருந்தனர். விழாவில் 50 க்கும் மேற்பட்ட இயக்கங்களின் சார்பில் குருஜிக்கு மாலை அணிவிக்கப்பட்டது. தமிழக மற்றும் கேரள மக்களிடம் இருந்து திரட்டப்பட்ட ரூ.54,050 சமர்ப்பண நிதியாக குருஜியிடம் வழங்கப் பட்டது. இவ்விழாவில் பேசிய தேவர் பெருமகனார், “இந்துக்களின் இழி நிலைமையையும், இந்துக்கள் பலம் பெற வேண்டியதின் அவசியத்தையும் விளக்கிப் பேசினார். தமது அரசியல் கருத்துக்கள் ஆர்.எஸ்.எஸ்ஸின் கருத்துக்களோடு இசைந்தே இருக்கிறது. குருஜி போன்ற தன்னலம் கருதாத மாபெரும் தலைவரும், தொண்டர்களும் இருக்கும் வரை இந்து சமுதாயம் அழியாது” என்றார்.

	இவ்விழாவில் ஆர்.எஸ்.எஸ்ஸின் மாநில கார்யாவாஹ் ஆ.தட்சிணாமூர்த்தி, சென்னை நகர செயலாளர் எத்திராஜுலு, பிரபல வழக்கறிஞர் வி. ராஜகோபாலாச்சாரியார் உள்ளிட்ட பல முக்கிய பிரமுகர்கள் கலந்து கொண்டனர்.

	தியாகபூமி ஏப்ரல் 8 1956

	

	ஆர்.எஸ்.எஸ் தலைமையகத்தில் டாக்டர். APJ அப்துல் கலாம்

	முன்னாள் குடியரசுத் தலைவர்

	முன்னாள் ஜனாதிபதி மறைந்த டாக்டர் APJஅப்துல் கலாம் அவர்கள் ஆர்.எஸ்.எஸ் ஸ்தாபகரான டாக்டர் கேசவ பலிராம் ஹெட்கேவார் நினைவாலயம் அமைந்துள்ள ஆர்.எஸ்.எஸ் தலைமையகமான நாகபுரி ‘ஸ்மிருதி மந்திர்க்கு விஜயம் செய்து தனது அஞ்சலியை செலுத்தினார். விஞ்ஞான் பாரதியின் அப்போதைய தேசிய அமைப்பு செயலாளர் திரு.ஜெயகுமார், மேற்கு ஷேத்திர ப்ரச்சாரக் திரு.ரவீந்திரஜோஷி மற்றும் மூத்த சங்க அதிகாரிகள் அவரை வரவேற்றனர்.’

	

	‘பாரதத் தாயின் தவப்புதல்வன் டாக்டர் ஹெட்கேவார்’ உயர்திரு. பிரணாப் முகர்ஜி

	முன்னாள் குடியரசுத்தலைவர்

	ஆர்.எஸ்.எஸ் தொண்டர்களுக்காக அகில பார்த அளவில் நடைபெறும் பயிற்சி முகாமில் த்ருத்திய வருஷ பண்பு பயிற்சி முகாம் சிறப்பு விருந்தினராக அழைக்கப்பட்டிருந்த முன்னாள் குடியரசுத் தலைவர் உயர்திரு. பிரணாப்முகர்ஜி அவர்கள், விழாவிற்கு செல்வதற்கு முன், நாக்பூரில் உள்ள மஹால் பகுதியில் இருக்கும், ஆர். எஸ்.எஸ் நிறுவனர் பெருமதிப்பிற்குரிய டாக்டர் கேசவ பலிராம் ஹெட்கேவார் அவர்கள் பிறந்த வீட்டை பார்வையிட்டார்.

	ஆர்.எஸ்.எஸ் தலைவர் திரு. மோகன் பாகவத் அவர்கள், பிரணாப் முகர்ஜிக்கு மலர் செண்டு வழங்கி வரவேற்றார். அச்சமயத்தில், சங்கத்தின் உயர்மட்ட நிர்வாகிகளும் உடனிருந்தனர்.

	குறைவான நேரமே நடைபெற்ற இந்த சந்திப்பில், திரு. மோகன் பாகவத் அவர்கள், பிரணாப் முகர்ஜியிடம், ஆர்.எஸ்.எஸ் நிறுவனர் டாக்டர் ஹெட்கேவார் அவர்கள் பிறந்த இந்த இடத்தில் தான், 1925ஆம் வருடம் விஜயதசமி புனித நன்னாளன்று, ஹிந்து சமுதாயத்தை ஒருங்கிணைப்பதற்காக, சங்கத்தை, அவர்தனது 17 சகாக்களோடு, துவக்கினார் என்று எடுத்துரைத்தார்.

	“டாக்டர் ஹெட்கேவார் பிறந்த இல்லத்தை பார்வையிட்ட பின், பாரதத் தாயின் தவப்புதல்வர் டாக்டர் ஹெட்கேவார், இன்று நான் அவருக்கு மரியாதையும் அஞ்சலியும் செலுத்த வந்திருக்கிறேன்” என பார்வையாளர் பதிவேட்டில் தனது கருத்தை பதிந்தார்.

	பின்பு, பிரணாப் முகர்ஜி அவர்கள், ஆர்.எஸ்.எஸ் தலைவர் மோகன் பாகவத் உடன், நாக்பூர்ரேஷிம்பாக் பகுதியில் உள்ள, டாக்டர் ஹெட்கேவார், குருஜி கோல்வல்கர் (ஆர்.எஸ்.எஸ் அமைப்பின் 2ஆவது அகிலபாரத தலைவர்) ஆகியோரின் நினைவிடங்கள் அமைந்துள்ள ‘ஸ்ம்ருதிமந்திர்’க்கு வந்திருந்து மலர் தூவி மரியாதை செலுத்தினார்.

	

	ஸ்ரீ குருஜியை பற்றி குஷ்வந்த்சிங்

	ஒருவரை பற்றி சரியாக தெரிந்து கொள்ளாமலேயே அவர்மீது வெறுப்பை வளர்த்துக் கொள்ளும் மனோபாவம் சிலரிட முண்டு. என்னுடைய அந்த பட்டியலில் முதல்வரிசையில் ஸ்ரீகுருஜி இருந்தார். இருப்பினும் பத்திரிகையாளன் என்ற முறையில் அவரை பேட்டி காணவேண்டும் என்ற ஆர்வத்தை என்னால் கட்டுப்படுத்த இயலவில்லை.

	சீருடையணிந்த ஸ்வயம்சேவகர்கள் அணிவகுக்க, பலத்த பாதுகாப்புடன் ஸ்ரீகுருஜி காட்சியளிப்பர் என்று நினைத்துக் கொண்டிருந்தேன். ஆனால் சாதாரண ஒரு அடுக்குமாடி குடியிருப்பில் சாதாரண உடையிலிருந்த சிலருடன் ஸ்ரீகுருஜி என்னை வரவேற்றார்.

	“அகவை அறுபதைக் கடந்த அவர், குனித்த புருவமும் கோவை செவ்வாயில் குறுநகையும்” என்பது போல காணப்பட்டார். சில மாதங்களுக்கு முன்னர் மார்பில் புற்றுநோய்க்கு அறுவை சிகிச்சை செய்து கொண்ட அவர், நல்ல ஆரோக்கியத்தோடு காணப்பட்டார். நான் அவரை வணங்க வேண்டும் என அவர் எதிர்பார்ப்பார் என நினைத்திருந்தேன். ஆனால் அதற்கு முற்றிலும் அவகாசம் அளிக்காமல், எனது கரங்களை பிடித்து அருகாமையில் அமரச்செய்தார். “சில நாட்களாகவே உங்களை சந்திக்க வேண்டும் என நான் நினைத்திருந்தேன், இன்று சந்தித்ததில் மிக்க மகிழ்ச்சி” என்றார் அவர். “உங்களது ஞானகங்கை (Bunch of Thoughts) புத்தகத்தை படித்த பிறகு, நானும் உங்களை சந்திக்க சந்தர்ப்பம் பார்த்து கொண்டிருந்தேன்” என்றேன் நான். அப்புறம்! என்று கனிவோடு பேசினார்.

	கேள்வி: நீங்கள் விளம்பரம் விரும்பாதவர் என்றும் ஆர்.எஸ்.எஸ். ஒரு ரகசியமான இயக்கம் என்றும் கேள்விப்பட்டேன்?

	பதில்: “ஆம் நாங்கள் விளம்பரம் தேடுவதில்லை என்பது உண்மைதான். நீங்கள் விரும்பிய கேள்விகளை கேளுங்கள்” என்றார் அவர்.

	கேள்வி: “சமீபத்தில் ஜாக் கரண் என்பவர் எழுதிய ஆர்.எஸ்.எஸ்ஸும் ஹிந்துக்களை ராணுவமயமாக்கலும்” என்ற ஒரு கட்டுரையை படித்தேன்.

	பதில்: (என்னை தொடரவிடாமல் இடைமறித்து) “அது ஒரு தலைப்பட்சமான கட்டுரை, துல்லியமானதல்ல, நடுநிலையானதல்ல, என்னையும் பலரையும் அந்த கட்டுரையாளர் தவறாக சித்தரித்துள்ளார், ஆர்.எஸ்.எஸ் இயக்கத்தில் விதிக்கப்பட்டுள்ள கட்டுப்பாடுகளை அனைவரும் மதித்து நடந்து கொள்வார்கள். கட்டுரையாளர் விமர்சித்தது போல இங்கு ராணுவ கட்டுப்பாடு கிடையாது.”

	கேள்வி: “ஜாக் கரண் அமெரிக்க உளவு ஸ்தாபனமான சிஐஏ என்ற அமைப்பின் ஆப்பிரிக்க மற்றும் ஐரோப்பிய நாடுகளில் நடக்கும் நடவடிக்கைகளுக்கு தலைவராக செயல்படுவதாக நான் ஒரு கட்டுரையில் படித்துள்ளேன். இதில் எனக்கு எள்ளளவும் சந்தேகம் கிடையாது. நான் அவரை இருபது ஆண்டுகளாக அறிவேன்”.

	பதில்: “இதில் எனக்கு எவ்வித ஆச்சரியமும் இல்லை.”

	கேள்வி: “ஆர்.எஸ்.எஸ் இயக்கத்தை பற்றி வருத்தமளிக்கும் ஒரு விஷயம் உள்ளது. நீங்கள் அனுமதித்தால் அதை வெளிப்படையாகவே கேட்கிறேன்.”

	பதில்: “கேளுங்கள்.”

	கேள்வி: “சிறுபான்மையினர், குறிப்பாக கிறிஸ்துவர், முஸ்லிம்களிடம் உங்களது அணுகுமுறை?”

	பதில்: “மதமாற்ற வேலையை தவிர கிறிஸ்தவர்களிடம் எங்களுக்கு எந்தவித ஆட்சேபனையும் இல்லை. பசிப்பவர்களுக்கு ரொட்டியும் பாலும் கொடுப்பதையோ, நோயாளிகளுக்கு மருந்து மாத்திரை தருவதையோ நாங்கள் சேவையாகத்தான் பார்க்கிறோம். அனால் அதை பயன்படுத்தி மதப்பிரச்சாரம் செய்வதை எங்களால் ஏற்றுக்கொள்ள முடியாது.”

	கேள்வி: “முஸ்லிம்கள் பற்றி?”

	பதில்: “இந்தியாவில் வாழும் முஸ்லிம் சமூகத்தினர் பலரும் பாகிஸ்தான் மீது விசுவாசம் பாராட்டுகின்றனர். இந்த நிலைமைக்கு இந்து, முஸ்லிம் இருவருமே பொறுப்பாளிகள். தேசப்பிரிவினையின் போது நிகழ்ந்த துயரமான சம்பவங்களால் முஸ்லிம்கள் பாதுகாப்பின்மையோடு இருப்பதாக கருதுகிறார்கள். எதோ ஒரு சில செயல்பாடு காரணமாக ஒட்டுமொத்த சமூகத்தையும் நாம் குறை சொல்ல முடியாது.”

	கேள்வி: “ஸ்ரீகுருஜி இந்தியாவில்நம்மோடு ஆறுகோடிமுஸ்லிம்கள் உள்ளனர். அவர்களை துரத்திவிடவோ, அப்புறப்படுத்தவோ, மதம் மாற்றவோ முடியாது. இது அவர்களது தாய்வீடு. நாம் அவர்களுக்கு உறுதியளிக்கவேண்டும். இங்கு அவர்கள் விருப்பத்தோடு வாழ வேண்டும்.”

	பதில்: (இடைமறித்து) “இதை தலைகீழாக மாற்ற வேண்டும். நாம் அவர்கள் மீது அன்பு செலுத்தி அவர்களை நம் நாட்டின் மீது விசுவாசம் கொள்ளச் செய்ய வேண்டும்.”

	குஷ்வந்த்சிங்: “நான் அதிர்ந்துபோனேன். இவர் வார்த்தை ஜாலம் செய்கிறாரா அல்லது அவர் விரும்புவது அப்படித்தானா?”

	ஸ்ரீகுருஜி: “ஜமாஅத் இ இஸ்லாமி அமைப்பை சேர்ந்த ஒரு குழுவினர் என்னை சந்தித்த பொழுது, முஸ்லிம்கள் (முன்னொரு) காலத்தில் ஆட்சி செய்தார்கள் என்பதை அவர்கள் மறக்க வேண்டும், பிறமுஸ்லிம் நாடுகளை தங்களது தாய்நாடாக கருதக்கூடாது, இந்திய நாட்டின் நீரோட்டத்தோடு அவர்கள் இரண்டற கலக்க வேண்டும், நாம் அவர்களுக்கு விஷயங்களை புரியவைக்க வேண்டும், சில சமயம் முஸ்லிம்களின் செயல்பாடுகளை கொண்டு கோபம் வெளிப்படும், எனினும், ஹிந்து யாரிடமும் தொடர்ந்து வெறுப்பை வெளிக்காட்டுவதில்லை. காலப்போக்கில் அது மறைந்துவிடும், நான் ஒரு நம்பிக்கைவாதி, ஹிந்துக்களும் முஸ்லிம்களும் ஒன்றாக வாழ கற்றுக் கொள்வார்கள்.”

	குஷ்வந்த்சிங்: “உலகமே சமயப்பற்றில்லாமலும், யதார்த்தமாகவும் இருக்கும்போது நீங்கள் மட்டும் ஏன் மதநம்பிக்கை உடையவராக உள்ளீர்கள்.”

	ஸ்ரீகுருஜி: “மறுக்கக்கூடாத கொள்கை என்பது ஹிந்து மதத்தில் இல்லாததால்தான், அது நிலைத்துள்ளது. முற்காலத்திலும் கடவுள் நம்பிக்கையற்றவர்கள் இருந்திருக்கின்றனர். சமயப்பற்றற்ற கால கட்டத்தை மற்ற மதங்களை காட்டிலும் ஹிந்துயினம் தாங்கிப் பிடிக்கும்.”

	குஷ்வந்த்சிங்: “ஆதாரங்கள் வேறு மாதிரி இருக்கும் போது நீங்கள் எப்படி அவ்வாறு கூற முடியும்? காலம் காலமாக உறுதியாகவும், அதிகமான மக்களை தன் பால் ஈர்த்துக் கொண்டிருக்கும் மதங்களாக, மறுக்கக்கூடாத கொள்கைகளை அடிப்படையாக கொண்ட கத்தோலிக்க கிருஸ்துவமும், இஸ்லாமும் திகழ்கின்றனவே.”

	ஸ்ரீகுருஜி: “இது தற்காலிகமானதே. சமயப்பற்றின்மை பிற மதங்களை கடந்து செல்லும். ஆனால் ஹிந்து மதத்தை அப்படி கடக்க இயலாது. அகராதியில் Religion என்ற ஆங்கில வார்த்தைக்கு கொடுக்கப்பட்டுள்ள எந்த பொருளுக்குள்ளும் ஹிந்து மதம் என்ற சொல் அடங்காது. ஹிந்து என்பது தர்மம், அதாவது வாழ்க்கைமுறை. சமயப்பற்று இல்லாதவரையும் அது ஜீரணித்துவிடும்.”

	குஷ்வந்த்சிங்: “RSS தலைமையகமான நாகபுரிக்கு வரச்சொல்லி அவர் விடுத்த அழைப்பை ஏற்றுக் கொண்டேன். கீகுகுன் குறிக்கோளான ஹிந்து முஸ்லீம் ஒற்றுமைக்கு அவரை என்னால் கொண்டுவர முடியுமா? அல்லது நான் ஒரு சாதாரண சர்தார்ஜிதானா?”

	நான் எழுந்து விடைபெறும்போது, மரியாதை நிமித்தமாக அவரது பாதங்களை தொட முயன்ற பொது, தொட விடாமல் எனது கரங்களைப் பற்றிக்கொண்டு என்னை வழியனுப்பினார். அவரால் நான் ஈர்க்கப்பட்டேனா? ஆம்.

	ஆர்.எஸ்.எஸ்க்கும் அதன் நிறுவனர்க்கும் எனது மரியாதைக்குரிய வணக்கங்கள்.

	ஆர்.எஸ்.எஸ் நிறுவனர் டாக்டர் ஹெட்கேவாரின் வாழ்க்கை பற்றி நான் தற்போது படிக்கத் தொடங்கியுள்ளேன். ஆனால், ஆர்.எஸ்.எஸ்ன் பல உறுப்பினர்களையும் நான் அறிவேன். ஸ்ரீ பாலாசாகேப் தேவரஸ், ஸ்ரீ எச்.வி.சேஷாத்ரி, ஸ்ரீ ராமகோபாலன், ஸ்ரீ ரெங்கசாமி தேவர், ஸ்ரீ அண்ணாமலை மற்றும் இதர உறுப்பினர்களை அறிவேன்.

	நாட்டுப்பற்றை, மக்களிடையே முறைப்படி வளர்த்துவரும் ஒரே இயக்கம் ஆர்.எஸ்.எஸ்தான் என்பதை நான் கூற முடியும். மற்ற கட்சிகள் / இயக்கங்கள், வாக்குவங்கிக்காகவே சோஷலிசத்தைக் கையாளுகின்றன.

	ஆர்.எஸ்.எஸ், நாட்டுப்பற்றை சொல்லிலும் நடைமுறையிலும் வழக்கப்படுத்திக் கொண்ட ஒரு இயக்கம். இவர்களது தன்னலமற்ற சேவை, என்னை மிகவும் வியக்க வைத்துள்ளது. இந்த இயக்கத்தின் தொண்டர்கள், தனது நலனை முன்னிறுத்துவதில்லை. ஆனால், தனது நலனையே முன்னிறுத்தும் பல அரசியல் கட்சிகள் இவர்களை அவமதிக்கிறார்கள். ஆர்.எஸ்.எஸ் உறுப்பினர்கள் போல நாட்டுப்பற்று உடையவராயிருப்பின் உலகத்தின் ஒரு நாடும் நம் நாட்டிற்கு இணையாகாது.

	தமிழ்நாட்டில் உள்ள ஒவ்வொரு அரசியல் கட்சியும் சுயமரியாதை என்ற பெயரில் கீழ்த்தரமான நடவடிக்கையில் ஈடுபடுவதை விடுத்து, இந்த இயக்கத்தின் உறுப்பினர்களின் சுயமரியாதை, தன்னம்பிக்கையோடு ஒப்பிட்டு பார்க்க வேண்டும்.

	அரசியல் கட்சிகள் முனிசிபல் / அசெம்ப்ளி / பாராளுமன்றத் தேர்தல்களில் இடத்தை தக்கவைத்துக்கொள்ள ஓடிக்கொண்டு இருக்கும்போது, 50 வருடங்கள் ஆனாலும் இந்த தேசத்தை மாற்றியே தீருவோம் என்ற நம்பிக்கையோடு உழைக்கும் இந்த இயக்கத்தை நினைதது மிகவும் பெருமை அடைகிறேன்.

	நான் இந்த இயக்கத்தில் சேராமல் இருப்பதற்கு ஒரே காரணம், இவர்களின் சுய கட்டுப்பாடு எனக்கு இல்லாததால்தான்.

	நான் சேலத்தில் நடந்து கொண்டிருந்த இவர்கள் முகாமுக்கு விஜயம் செய்தபோது அறிந்த உண்மை யாதெனில், ஆர்.எஸ்.எஸ் ஒன்றுதான் ஜாதி மதமே பார்க்காத அமைப்பு.

	அதனால் இந்த அமைப்பை மிகவும் கண்ணியத்துடன் பார்க்கிறேன். இவர்கள் ஜாதி பிரிவினை செய்வதில்லை. தமிழ்நாட்டில் ஒட்டப்படும் சுவரொட்டிகள் ஏதாவது ஒரு ஜாதிக்கு சாதகமாக இருப்பதை உணர்கிறோம்.

	

இந்த இயக்கத்தை ஆதரிப்பது, மதச்சார்பின்மைக்கு எதிரானது அல்ல. நான் இந்து என்று சொல்லிக் கொள்வதில் மிகவும் பெருமைப்படுகிறேன். இது மதச்சார்பின்மைக்கு எதிரானது என்று கூறுவது ஆபத்தான ஒன்று.

	ஒரு இந்துவின் இதயம், எல்லா மனிதகுலத்துக்கும் மாத்திரமல்லாது, எல்லா உயிரினங்களுக்கும் (நடப்பன, பறப்பன, ஊர்வன) நன்மையையே பிரார்த்திக்கிறது. நமது மந்திரங்கள் இதையே கூறுகின்றன. இவ்வளவு உயரிய கொள்கைகள் கொண்ட இந்து மதத்தை சேர்ந்தவன், தன்னை ஒரு இந்து என்று கூறிக் கொள்வதில் வெட்கமடைந்தால் அது மதச்சார்பின்மை இல்லை. அது ஒரு போலித்தனம்தான். மற்ற மதத்தினர் இதைக் கண்டு சிறுமை அடையத் தேவையில்லை.

	தேசியத்தை ஊக்குவிக்கும் இந்த இயக்கத்தினரை தேசத்திற்கு எதிரானவர்கள் என்றும் சிறுமைப்படுத்துகிறார்கள். இது மிகவும் கண்டிக்கத்தக்கது. நமது பாரத தேசத்தை உலகத்திலேயே தலைசிறந்த நாடாக ஆக்குவதே இவர்களின் லட்சியம்.

	சிலர் இந்த இயக்கத்தை வெளிப்படையாக எந்த ஒரு காரணமும் இன்றி குற்றம்சாட்டிய போதிலும், தனது சொந்த வாழ்க்கையில் இந்த இயக்கத்தின் வலுவான ஆதரவாளர்களாகவே உள்ளனர்.

	இந்த பெரிய, சிறந்த இயக்கத்தின் நிறுவனரை நான் மிகுந்த மரியாதையுடன் தலைவணங்குகிறேன். அவர் ஒரு தீர்க்கதரிசி, சிந்தனையாளர். தகுதியான நிறுவனர்.

	தில்லியில் லுடியென்ஸ் நடத்திய இரு விருந்துகளில் கலந்து கொண்டது மூலம் தான் ஆர்.எஸ்.எஸ் உடன் எனக்கு இருந்த கருத்து பரிமாற்றங்கள் முழுமை அடைந்ததாக உணர்ந்தேன். இடதுசாரி சிந்தனையுள்ள, எப்பொழுதும் தேச விரோத சிந்தனைகளை பரப்பக் கூடிய சொல்வாக்கும், செல்வாக்கும் மிகுந்த பணக்காரர்களும், ஊடகத்துறை அதிபர்களும், அரசியல் புள்ளிகளும் நிறைந்த கூட்டமே லுடியென்ஸ் ஆவர்.

	நான் கலந்து கொண்ட இரண்டாம் விருந்தில் ஏற்பட்ட அனுபவத்தை இங்கு முதலில் பகிர்ந்து கொள்கிறேன். இந்த விருந்து சில வாரங்களுக்கு முன்னராக நடந்தது.

	என் துறையில் தெரிந்த ஒருவர், என்னை இந்த விருந்தில் கண்டபோது, என்னிடம் வந்து நான் ஆர்.எஸ்.எஸ். குறித்து எழுதிக்கொண்டிருக்கும் புத்தகத்தைப் பற்றி, தனியாத ஆவலுடன் கேட்டார். (அவர் இந்த விஷயத்தை ஏதோ பத்திரிகையில் வெளிவந்த செய்தி மூலம் அறிந்து கொண்டார் போலும்). நானும் அப்படி ஒரு புத்தகம் எழுதிக் கொண்டிருப்பதாக தெரிவித்தேன். அப்பொழுது, அவருடைய ஆவல் நம்பமுடியாத அளவுக்கு ஆச்சரியமாக மாறி என்னிடம் மேலும் நெருங்க, கேட்டார். “நீங்கள் எழுதும் புத்தகத்தைக் குறித்து உங்களால் அதிகம் வெளியில் கூற முடியாது என தெரியும், இருந்தாலும் கேட்கிறேன், நீங்கள் இப்புத்தகம் எழுதும் பணியில் எப்படி ஈடுப்பட்டீர்கள் என்று.”

	இம்மாதிரியான ஆவலுடனும், கண்ணோட்டத்துடனும், கண்டனத்துடனும் நான் பார்க்கப்படுவது இது முதல்முறையல்ல.

	ஆர்.எஸ்.எஸ் ஒன்றும் மர்மமான சங்கம் அல்லவே என்று அவர் சொல்லியிருந்தால், நான் எழுதும் இந்தப் புத்தகத்தைப் பற்றி சொல்லியிருப்பேன். கேள்வியின் இரண்டாம் பகுதி, ஆர்.எஸ்.எஸ். பற்றிய கண்ணோட்டமா, என்னை பற்றியா என தெரியவில்லை. ஒரே வேளை இரண்டுமாகவும் இருக்கலாம்.

	நான் கிறிஸ்தவ நாடுகளில் இருந்துள்ளேன், முஸ்லிம் பெரும்பான்மை நாடுகள், பௌத்தர்கள் பெரும்பான்மை நாடுகளில் இருந்துள்ளேன். எனது நிறம் காரணமாக நான் சிறுபான்மையினராக கருதப்பட்டேன், ஆனால் என்னுடைய சொந்த நாட்டிலேயே ‘காவி’ என்று அடையாளம் காட்டப்பட்டு தனிமைப்படுத்தப்பட்டேன். ஒரு விழாவில் நான் பங்கேற்ற புகைப்படத்தை வெளியிட்ட ஒரு பத்திரிகை ‘காவி கலைஞர்கள்’ என்று செய்திக்கு தலைப்பு கொடுத்தது. அந்நிகழ்ச்சியில் நிறம் பற்றியோ சித்தாந்தம் பற்றியோ எதுமே பேசப்படவில்லை.

	மற்றொரு லூட்டியன்ஸ் விருந்து நான் சங்க தொடர்பில் இருந்த ஆரம்பக்கால நாட்களில் நடைபெற்றது. தங்களை லிபரல்கள் என்று அழைத்துக்கொள்ளும் நபர்கள் சூழ நான் இருந்தேன். அப்போது வித்யாபாரதி பொறுப்பாளர் தினாநாத் பத்ரா என்பவர் பற்றி பேச்சு திரும்பியது. ஒரு கட்டுரைக்காக நான் அவருடன் ஏற்கனவே பேசியிருந்தேன், கல்வித்துறையின் தரத்தை உயர்த்துவது குறித்து அவர் தெரிவித்த கருத்துக்கள் மிக சிறப்பாக இருந்தன. அரசு பள்ளிகளின் தரத்தை தனியார் பள்ளிகளுக்கு இணையாக உயர்த்த அவர் யோசனைகள் தெரிவித்து இருந்தார். அங்கிருந்தோரில் யாருமே அவரிடம் ஒருமுறை கூட பேசியதில்லை, என்னை தவிர்த்து.

	எனவே நான் அவரது கருத்துக்கள் குறித்து பேச ஆரம்பித்தேன், உடனே ஒரு லிபரல் ஆசாமி, காட்டு கத்து கத்தினார். நான் தினாநாத்துடன் பேசும்போது எனக்கிருந்த முரண்பட்ட கருத்துக்கள் குறித்து தெளிவுப்படுத்த சொன்னபோது, அவர் பொறுமையாக எடுத்துரைத்தார்.

	இது தான் சங்க பிரச்சாரகர்களுக்கும், மற்றவர்களுக்குமான வித்தியாசம். நான் கேரளா, நாக்பூர், சத்தீஸ்கர் உட்பட நாட்டின் பல்வேறு இடங்களுக்கு பயணம் செய்துள்ளேன். செல்போன் கூட இல்லாத இளம் பிரச்சாரக்களுக்கு பல சந்திப்புகளை ஏற்பாடு செய்துள்ளேன். புதிய இடத்தில், முதல் முறையாக சந்திக்கப் போகும் ஒருவரை எவ்வாறு எளிதில் அடையாளம் காணுவது என்பதை புரிந்துக்கொண்டேன். மூத்த பிரச்சாரக்களை எனது பல்வேறு நண்பர்களுக்கு அறிமுகம் செய்து வைத்துள்ளேன். எந்தவித பிரதிபலனும் எதிர்பாராமல் நாட்டிற்காக எவ்வாறு தங்களையே அர்ப்பணம் செய்யமுடிகிறது என்பதை என் நண்பர்களால் புரிந்துக்கொள்ளவே முடியவில்லை.

	நாட்டு மக்களுக்கும் நாட்டிற்கும் உதவும் பணிகளில் ஈடுபடுவதேயே குறிக்கோளாகவும், பாக்கியமாகவும் ஆர்.எஸ். எஸ். கருதுகிறது. அடுத்தவர்கள் தாங்கள் அடைய விரும்பும் நல் விஷயங்களுக்கு உதவும் தன்னலமற்ற பொதுச் சேவையை, ஊக்குவிப்பது ஆர்.எஸ்.எஸ்சின் தினசரி ஷாகா. அதன் செயல்பாட்டு முறையின் சிறப்பு அம்சம், தனிமனித ஒழுக்கமும், நன்நடத்தையுமே ஆகும்.

	சங்கத்தில் பெரும்பாலும் நாட்டின் நலன் பற்றியே பேசப்படுகிறது. இதனால் சில சமயம் விவாதங்கள் வேற்றுக் கருத்துகள் வந்திருக்கலாம். அதில் ஆச்சரியமில்லை. சங்கத்தில் ஒவ்வொருவரும் தன் இயல்பின்படி சுயமாக மாற்றாக கூட சிந்திக்கலாம். எந்த தடையும் கிடையாது. அத்தகைய மாற்றுச் சிந்தனைகள் எப்போதும் ஒவ்வொருவர் மீதும் உள்ள மதிப்பை இழிவுப் படுத்தாமல் தங்களின் நிலைப்பாட்டிற்கு விளக்கம் கொடுப்பதாகவே அமைந்துள்ளன.

	சங்கத்தில் நகைச்சுவை உணர்வும் நிரம்பியுள்ளன. தத்தாஜி போன்ற மதிப்பிற்குரிய மூத்ததலைவரின் வாகனத்தை வேறொருவர் எடுத்துச் சென்று விட்டார். சூழ்நிலையை தத்தாஜி சூழ்நிலையை பொறுமையுடனும், நகைச்சுவையுடனும் அணுகினார். அவருக்கு, தன் சிறிய வாகனத்தில் இடமளிக்க சிறிதும் யோசிக்காமல் தயாராகும் ஒரு உறுப்பினரின் பாசப்பிணைப்பு வேறு எந்த அமைப்பில் நாம் பார்க்க முடியும்?

	சங்கத்தின் இத்தகைய சாமானிய உரையாடல்களும், செயற்கைத்தன்மையற்ற அணுகுமுறையும், என்னை சங்கத்தை நோக்கி கவர்ந்தது. ‘சங்கத்தின் சாராம்சம் ஒருபுறம் இந்த தன்னடக்கம், பணிவு, மனிதநேயம் என்றால் மறுபுறம், ஒருவர் யாராயினும் அவரது வேற்றுமையை உள்வாங்கிக் கொண்டு அவரை தழுவுவதேயாகும்.’

	ஒரே ஒரு சித்தாந்தம் மட்டுமே உள்ளது, நாம் அனைவரும் சமம் என்கிறது அந்த சித்தாந்தம் பாரத மாதா.

	

	டாடா குழுமத்தின் தலைவரான திரு. ரத்தன் டாடா மற்றும் ஆர்.எஸ்.எஸ்,

	“டாடா குழுமத்தின் தலைவரான திரு ரத்தன் டாடா அவர்கள், ஆர்.எஸ்.எஸ் இயக்கத்தின் அகில பாரத தலைவரான மதிப்பிற்குரிய டாக்டர் மோகன் பாகவத் ஜி அவர்களை நாகபுரியில் உள்ள ஸ்மிருதி மந்திரி”ல் கடந்த 18.04.2019 அன்று சந்தித்து பேசினார்... இதற்கு முன்னரே மும்பையில் ஆர்.எஸ்.எஸ் இயக்கத்தின் துவக்க கால பிரச்சாரகர்களில் ஒருவரான மறைந்த திரு. நாணா பால்கர் அவர்களின் நூற்றாண்டு விழாவில் திரு. ரத்தன் டாட்டா தலைமை விருந்தினராக கலந்து கொண்டார். அப்போது உரையாற்றிய டாக்டர் மோகன் ஜி பாகவத் அவர்கள் டாட்டா குழுமம் தன்னுடைய தனிப்பட்ட மேம்பாட்டுக்காக அல்லாமல் சமூகத்தின் மேம்பாட்டுக்காக தனது செல்வத்தை பயன்படுத்துவதாக புகழாரம் சூட்டினார்.”

	

	ராஷ்ட்ரிய சேவா சங்கமத்தில் அசிம் பிரேம்ஜி உரையின் சாரம்

	ஒரு சிறந்த இந்தியாவிற்கு நாம் ஒன்றாக இணைந்து பணியாற்ற வேண்டும் என்ற நம்பிக்கையை நாம் அனைவரும் பகிர்ந்து கொள்கிறோம். அதனால், நாம் இங்கு குழுமி உள்ளோம்.

	இன்று உங்களில் பெரும்பாலானோர் இந்த நம்பிக்கையுடன், களத்தில் கடின உழைப்புள்ளவர்களாகவும், மற்றும் பலர் உங்கள் வாழ்நாள் முழுவதையும் அர்ப்பணித்துள்ளீர்கள் என்பதையும் நான் புரிந்துகொண்டேன்.

	இத்தருணத்தில்இந்தமேடையில் பேசுவதற்காக அழைக்கப்பட்டதற்கு, நான் மிகவும் பெருமைப்படுகிறேன். ஒரு சிறந்த இந்தியாவைப் பற்றி கனவு காண்பது மட்டுமின்றி, உண்மையில் தங்கள் வாழ்வையும் அர்ப்பணித்த மக்கள் மத்தியில் இருப்பது எனக்கு மிக்க மகிழ்ச்சி. இங்கு நான் எப்படி எதற்காக வந்துள்ளேன் என்பதை உங்களுக்கு விளக்க கடமைப்பட்டிருக்கிறேன். இந்த நிகழ்ச்சியில் பேசுவதற்கு என்னை அழைத்ததன் மூலம் என்னை மோகன் பாகவத்ஜி கௌரவித்துள்ளார். எனினும், இந்த விழாவில் நான் பங்கேற்பது குறித்து சிலர் அச்சம் தெரிவித்தனர். இதுபோன்ற ஒரு மன்றத்தில் உரையாற்றும் போது, சங்கத்தின் கொள்கைகளை நான் அங்கீகரிப்பதாக மற்றவர்கள் கருதக்கூடும் என்று அவர்கள் அச்சம் தெரிவித்தனர். அவர்களுடைய ஆலோசனையை நான் பின்பற்றவில்லை.

	ஏனெனில் முதலாவதாக, நான் ஒரு அரசியல்வாதி அல்ல. எனது நாட்டைப் பற்றி நான் மிகவும் அக்கறை கொண்டிருக்கிறேன். எனவே நாட்டுக்குப் பங்களிப்பது எப்படி என்று விவாதிப்பதற்காக மக்கள் திரண்டிருக்கும் தருணத்தில் நான் பேசுவதில் எந்தப் பிரச்சினையுமில்லை. மேலும், ஒரு குறிப்பிட்ட அரங்கில் பேசுவதன் மூலம் அதன் கொள்கைகளை நான் ஏற்றுக்கொள்கிறேன், அல்லது என் கொள்கைகளை அவர்கள் ஏற்கிறார்கள் என்று எந்த நிபந்தனையும் இல்லை.

	இரண்டாவதாக, உங்களில் பலரை நான் அறியேன் என்றாலும், என் சகாக்களில் சிலர் உங்களில் சிலரை அறிவார்கள்; மேலும் முக்கியமாக நமது நாட்டின் உண்மையான மேம்பாட்டுக்காக, இங்கே பலராலும் செய்யப்படும் நல்ல வேலைகளைப் பற்றியும் அவர்கள் அறிவார்கள். ஆகவே, இந்த மேடையில் பேசும் ஓர் அரிய வாய்ப்பை நான் இழக்க விரும்பவில்லை.

	மூன்றாவதாக, மிகவும் முக்கியமாக, மோகன்ஜியை சந்தித்த பிறகு, இந்தியா முழுவதும் உங்களைப் போன்றவர்கள் எத்தனை பேர் நமது நாட்டின் உண்மையான முன்னேற்றத்திற்கு தங்கள் வாழ்வை அர்ப்பணித்திருக்கிறீர்கள் என்பதை உணர்ந்தேன். ஒரு சிறந்த இந்தியாவை நோக்கி செயல்படும் அனைவரும், எங்கெல்லாம் முடியுமோ, அங்கு தங்கள் கைகளை இணைத்துக்கொண்டு பணியாற்ற வேண்டுமென நான் நினைக்கிறேன். கருத்து வேறுபாடுகள் அல்லது மாறுபட்ட கருத்துக்கள் இருந்தால் அவற்றை, கலந்து பேசுவதன் மூலமும், பேச்சுவார்த்தையின் மூலமுமே தீர்க்க முடியும். எனவேதான் இன்று, இந்த மிகப்பெரிய அர்ப்பணிப்பு மிக்க மக்கள் கூட்டத்தின் மத்தியில் நான் இருக்கிறேன். ஒரு சிறந்த இந்தியா பற்றி நான் பேசும்போது, நமது அரசியலமைப்புச் சட்டத்தில் உள்ள இந்தியாவைப் பற்றி நான் எனது மனக் கண்ணில் கொண்டுள்ளேன். அத்தகைய இந்தியா, பொருளாதார ரீதியில், வலுவுடன் இருக்க வேண்டும்; அதன் குடிமக்கள் அனைவருக்கும் உறைவிடம், ஊட்டச்சத்து, அடிப்படை ஆரோக்கியம் மற்றும் கல்வி ஆகியவற்றை அளிக்க வேண்டும், ஆனால் அதே நேரத்தில் அது, மனிதர்கள் மற்றும் இயற்கை ஆகிய அனைத்து உயிரினங்களையும், மிகுந்த அக்கறையுடனும் கனிவுடனும் அரவணைத்து, பரந்த மனதுடன் கூடிய இந்தியாவாகவும் இருக்க வேண்டும். நாம் ஒரு மாபெரும் நாடாக உருவெடுக்க வேண்டுமானால், நமது அரசியலமைப்பின் பார்வையை உணர்ந்து நாம் பல முனைகளில் பணியாற்ற வேண்டும்.

	இவ்வளவு பெரிய சமூக நோக்கத்துடன் நல்ல வேலை செய்யும் பல நல்லவர்களை நான் சந்திக்க வேண்டும் என்ற கௌரவத்தை அளித்ததற்கு மீண்டும் ஒருமுறை நான் உங்களுக்கு நன்றி சொல்ல விரும்புகிறேன். உண்மையில், இந்தியாவின் துடிப்பான சிவில் சமூகத்தின் ஒருபகுதியாகவே நீங்கள் இருக்கிறீர்கள். நமதுநாடு விழித்திருக்கிறது என்று நம்புவோம். நமது அரசியலமைப்புச் சட்டத்தில் உள்ள மாபெரும் இந்தியாவை யதார்த்தத்துக்கு கொண்டு வருவோம்.

	நன்றி. வாழ்க, ஜெய்ஹிந்த்

	அசிம் பிரேம்ஜி, புது தில்லி. ஏப்ரல் 05, 2015

	

	“சித்தாந்தத் தீண்டாமையில் நம்பிக்கையில்லை” ஆர்.எஸ்.எஸ் நிகழ்ச்சியில் கலந்துகொண்ட கைலாஷ் சத்யார்த்தி

	நோபல் பரிசு பெற்ற கைலாஷ் சத்யார்த்தி,2018இல் நாக்பூரில் நடைபெற்ற ராஷ்ட்ரிய ஸ்வயம்சேவக சங்க (கீகுகு) நிகழ்ச்சியில் கலந்து கொண்டு, தனது கருத்துகளைத் தெரிவித்தார்.

	மேலும், இந்த சமூகத்துக்கு “அளப்பரிய பங்களிப்பை” செய்யும் இந்துத்துவ அமைப்பையும் அவர் பாராட்டினார். பாரதிய ஜனதா கட்சியின் சித்தாந்த வழிகாட்டியான சங்கத்தால் ஏற்பாடு செய்யப்பட்ட நிகழ்ச்சிகளில் கலந்துகொள்ளப் போவதாக சத்யார்த்தி கூறினார். குழந்தைகளுக்கான வலிய எதிர்காலத்தை உண்டாக்குவது தன்னுடைய நோக்கம் என்றும் அதன் வழியே சங்கம் செயல்படுவதால் இதனுடன் இணைந்து பணிபுரிவதில், தான் மகிழ்ச்சி அடைவதாகவும் அவர் கூறினார்.

	சத்யார்த்தி, ஆர்.எஸ்.எஸ் அமைப்பின் விஜயதசமி பேரணியில் கலந்து கொண்டு, அதன் தலைவர் மோகன் பாகவத் பேசிய, அக்டோபர் 18ம் தேதி நாக்பூர் நிகழ்ச்சியில், தலைமை விருந்தினராக பங்கேற்றார்.

	அந்த நிகழ்ச்சியில், நாட்டின் ஏறத்தாழ அனைத்து கிராமங்களிலும் அமைந்துள்ள ஆர்.எஸ்.எஸ் ஷாகாக்கள் (கிளைகள்), குழந்தைகளை குறிப்பாக சிறுமிகளை பாதுகாக்க ஒரு பாதுகாப்புச்சுவர் போல் சேவை செய்யலாம் என்று அவர் கூறினார்.

	இந்த பரந்த, கட்டுப்பாடான மற்றும் ஊழியர்கள் அடிப்படையிலான அமைப்பு சமூகத்திற்கு வழங்கிய பங்களிப்பு மிகவும் பெரிது. இதை மறுக்கவோ புறக்கணிக்கவோ முடியாது.

	இந்த நாடு முழுவதும், மிகவும் கட்டுப்பாடுள்ள இக்குழுவினர், சந்தேகத்திற்கு இடமின்றி, சமூகத்திற்கு அளப்பரிய பங்களிப்பைச் செய்துள்ளனர். எனவே, அவர்களிடமிருந்து பெறப்பட்ட அழைப்பிதழை ஏற்க (தலைமை விருந்தினராக கலந்து கொள்ள வேண்டும்) எந்த மறுசிந்தனையும் தேவை இல்லை என்று சத்யார்த்தி வியாழக்கிழமை அன்று பிடிஐ செய்தியாளரிடம் கூறினார்.

	பொருளாதார இந்தியா 2018 என்ற நிகழ்ச்சியில் கலந்து கொள்வதற்காக அவர் நாக்பூர் வந்திருந்தார்.

	“சங்க நிகழ்ச்சியில் கலந்துகொண்ட பின்னர் “மகிழ்ச்சியாக” இருப்பதாக சத்யார்த்தி கூறினார். ஆரோக்கியமான விவாதங்களும், உரையாடல்களும் ஒரு செயல்படும் ஜனநாயகத்தின் முதுகெலும்பு. இந்த நிகழ்வில் கலந்து கொண்ட பின்னர், இக்குழுவைச் சார்ந்த மற்ற அமைப்புகளில் இருந்தும் எனக்கு வாய்ப்பளித்தால் நான் பெருமை அடைவேன். எனது இறுதி நோக்கம், இந்தியாவை குழந்தைகளுக்கு பாதுகாப்பானதாக ஆக்குவதே ஆகும். சங்கம் இதை நிறைவேற்றும் திறன் கொண்டது” என்றார்.

	கைலாஷ் சத்யார்த்தி 64 வயது குழந்தை உரிமை ஆர்வலர். குழந்தைகளின் உரிமைகள் பறிக்கப்படுவதை எதிர்த்து தனது காந்திய வழி போராட்டத்திற்காக 2014ல் அமைதிக்கான நோபல் பரிசை பெற்றார்.

	தேசிய குற்ற ஆவணக் காப்பகம் (NCRB) தரவுகளை மேற்கோளிட்டு, அவர் கூறினார். நம் நாட்டில் ஒவ்வொரு மணி நேரமும் எட்டு குழந்தைகள் காணாமல் போய்விடுகின்றனர்; அதே நேரத்தில், நான்கு குழந்தைகள் பாலியல் துன்புறுத்தலுக்கு உட்படுத்தப்படுகின்றனர்.

	“இந்த பரந்த அமைப்பு (RSS), நமது குழந்தைகளின் வாழ்க்கைத் தரத்தை, முன்னெடுத்துச் சென்றால், அது குழந்தைகள் மற்றும் நாட்டிற்கு மட்டுமின்றி, அந்த அமைப்பிற்கும் பெருமை சேர்க்கக் கூடியதாகும்” என்று அவர் கூறினார்.

	“சங்கத்தின் ஸ்வயம்சேவகர்கள், குழந்தை தொழிலாளர் பணியை எதிர்த்து பணியாற்ற விருப்பம் கொண்டுள்ளதாக தெரிவித்தார்கள். இந்த விஷயத்தில் சாதகமான விளைவை நான் எதிர்பார்க்கிறேன்” என்று அவர் கூறினார்.

	எனினும், குழந்தைகளின் மேம்பாட்டுக்காக ஆர்.எஸ்.எஸ் அமைப்பு சேவையை சிறப்பாக செய்து வந்தாலும், அது மட்டுமே அத்தகைய நிறுவனம் என்று மனதில் கொள்ளக்கூடாது என்றும் அவர் மேலும் தெரிவித்தார்.

	சத்யார்த்தி, வருங்கால சந்ததியினரின் நலன்களைப் பாதுகாக்க தான் அரசியலில் ஈடுபடுவதாகக் கூறினார்.

	உண்மையில், நான் சித்தாந்த, மத அல்லது சாதி தீண்டாமையை நம்பவில்லை. நீங்கள் ஒரு துடிப்பான ஜனநாயகத்தைப் பெற்றிருக்க வேண்டும் என்றால், பொறுப்புள்ள சமுதாயத்தையும் குடியுரிமையையும் கட்டியெழுப்ப வேண்டும். “ஒரு வலிமையான நாட்டையும் பொருளாதாரத்தையும் கட்டியெழுப்ப வேண்டும் என்றால், உங்களது சொந்த அறைகளில் நீங்கள் சிறைப்பட்டு இருக்க முடியாது என்று நான் உறுதியாக நம்புகிறேன்” என்றார்.

	இந்தியாவின் வரலாற்றை குறிப்பிட்டு சத்யார்த்தி பல்வேறு விவகாரங்கள் குறித்து ஒரு உரையாடல் மற்றும் விவாதத்திற்கான அவசியத்தை அடிக்கோடிட்டு காட்டி இருந்தார்.

	“இப்போது, துரதிருஷ்டவசமாக, நமது சமுதாயத்தில் மேலும் மேலும் சுவர்களை உருவாக்கி வருகிறோம். எனவே, இந்த அழைப்பை, ஆர்.எஸ்.எஸ்ஸை ஏற்றுக்கொண்டதற்காக நான் மிகவும் சந்தோஷப்பட்டேன், ஏனென்றால், அவர்கள் மனம் திறந்து என்னை வரவேற்றனர்; நானும், என் பங்கிற்கு என்னுடைய எண்ணத்தை வெளிப்படையாகக் கூறக்கூடிய சூழ்நிலையை உருவாக்கப் பாடுபடுகிறேன்” என்று அவர் மேலும் கூறினார்.

	உலகம் முழுவதும் ஒரு தலைமுறையை பாதுகாக்கும் ஒரு நிகழ்ச்சி நிரல் இருப்பதாக அவர் கூறினார்.

	சத்யார்த்தி ஐந்து விஷயங்களில் பணியாற்ற வேண்டும் என வேண்டுகோள் விடுத்தார். இந்தியாவை சுயசார்பு மிக்க, உணர்ச்சிகரமான, பாதுகாப்பான மற்றும் அனைவரையும் உள்ளடக்கிய நாடு ஆகவும் அதன் பன்முகத்தன்மையை மதிக்கும் நாடாக ஆக்கவும் வேண்டும். நான் அவர்களிடம், ‘இந்நாட்டை, அதன் கலாச்சாரம் மற்றும் ஆன்மீகம் பற்றி பெருமைமிக்கதாக ஆக்க வேண்டும்’ எனக் கூறினேன்.

	பல்வேறு மதத்தைச் சேர்ந்த இடங்களும் நிறுவனங்களும், ஏன் நக்சல்களும் கம்யூனிஸ்டுகளும் கூட குழந்தைகளைப் பாதுகாக்க முன்வர முடியும் என்று அவர் கூறினார்.

	“இந்தப் பணிக்கு ஆர்.எஸ்.எஸ் மிகவும் பொருத்தமானது” என்று அவர் மேலும் கூறினார்.

	

	உரையாடல் அவசியம் - ஃபெரோஷ் பக்த் அகமது

	(மௌலானா அபுல்கலாம் ஆசாத் அவர்களின் கொள்ளு மருமகன்)

	ஆர்.எஸ்.எஸ் சித்தாந்தவாதிகளுக்கும் முஸ்லிம் அறிவுஜீவிகளுக்கும் இடையிலான கருத்துப் பரிமாற்றங்களின் போது நவம்பர் 3, 2016 அன்று டாக்டர் கிருஷ்ண கோபால், தத்தாத்ரேயா ஹொசபளே மற்றும் இந்திரேஷ் குமார் முன்னிலையில் ஆற்றிய வரலாற்றுச் சிறப்பு மிக்க உரை, கண்திறந்தது மட்டும் இல்லாமல், உணர்வு பூர்ணமானதாகவும், முன்னோடியாகவும் இருந்தது. 116 முஸ்லிம் அறிஞர்கள், மதகுருமார் கள், மற்றும் அறிவுஜீவிகள் நாடு முழுவதில் இருந்தும் வர வழைக்கப்பட்டனர்.

	மேலும், முஸ்லிம்களும் ஆர்.எஸ்.எஸ் அமைப்பும் பொதுவான அடிப்படை கொள்கைகளை எப்படி பகிர்ந்துகொள்ள முடியும் என்பது பற்றி வெளிப்படையான விவாதம் நடத்த வேண்டும் என்று அழைப்பு விடுத்தார். கருத்து வேறுபாடுகள் இருந்தாலும் உலகை வழிநடத்த இந்த சங்கமம் இந்தியாவிற்கு தேவை என்பதால். திரு. ஹோசபளே அவர்களின் சில கூட்டங்களில் கலந்து கொண்டது எனக்கு ஆர்.எஸ்.எஸ்ஸின் உளவியல் பற்றிய சில பார்வையை அளித்தது. ஸ்ரீ ஹோசபளே கருத்துப்படி ஆர்.எஸ்.எஸ் கீழ்கண்டவாறு நிற்கிறது.

	1. பகைமையை விட நட்பே சிறந்தது.

	2. காட்டுமிராண்டித்தனத்தைவிட கனிந்த இதயப்பார்வை சிறந்தது.

	3. கருணை கொடுமையை விட மேலானது.

	4. பேசாமல் இருத்தலை விட உரையாடல் சிறந்தது.

	இந்த நூலாசிரியர்கலந்து கொண்ட சில ஆர்.எஸ்.எஸ் கூட்டங்களிலும் அவர் இதே எண்ணம் பிரதிபலிப்பதை கண்டார். முஸ்லிம்களுக்கு எதிராக ஆர்.எஸ்.எஸ் அமைப்பினர் ஒருவரும் பேசவில்லை.

	ஒரு முஸ்லிம் பெரும்பான்மை பகுதியான ஷாஜஹானாபாத் டில்லியின் பழைய சுவர் நகரமான பாலிமாறன் பகுதியில் உள்ள ஒரு குடியிருப்பில் பிறந்து வளர்ந்ததால் ஆர்.எஸ்.எஸ்ஸுக்கும் ஜனசங்குக்கும் எதிராக நான் மிகுந்த வசைகளையும் சீற்றத்தையும் கேட்டு வளர்ந்தேன். இந்த ஸ்தாபனங்கள் இஸ்லாமியர்களுக்கு எதிரானது மற்றும் அவர்களது ஒரே செயற்பாடு முஸ்லிம்களை அழிப்பது ஆகும் என்று. நானும் அதை நம்பினேன். 1967ல் டெல்லியின் முஸ்லிம்களை அது ஆச்சரியத்தில் ஆழ்த்தியது; இல்லை அதிர்ச்சியை ஏற்படுத்தியது. ஒரு சமூகப் பணியாளரும் எழுத்தாளருமான அன்வர் தெஹ்ல்வி ஜன சங்கத்தின் பிரதிநிதியாக ஜூம்மா மஸ்ஜித் பகுதியிலிருந்து பெருநகர ஆலோசகராகக் தேர்ந்தெடுக்கப்பட்டார்.

	1972ஆம் வருடமும் தேர்வு பெற்று 1977 வரை பதவி வகித்தார். அந்த சமயத்தில் முஸ்லிம்களைப் பொறுத்தவரையில் ஜனசங்கம் தீண்டத்தகாததாக கருதப்பட்டது. முஸ்லிம்கள் அவரை தகுதியான வேட்பாளராக கருதியதால் பெரும் வித்தியாசத்தில் வெற்றி பெற்றார். மதச்சார்பற்ற ஊடகம் என்பவர்களும் மற்றும் இடதுசாரியினரும் ஆர்.எஸ்.எஸ் பற்றி ஒரு திட்டமிடப்பட்ட கறை படிந்த பிம்பத்தை முஸ்லிம் சமுதாயத்தின் முன் கடுமையான இந்து தீவிரவாதி, இந்து ஆதரவு மற்றும் முஸ்லிம் எதிர்ப்பு சமூகஅரசியல் அமைப்பு, தங்கள் மசூதிகளை அழிக்க மற்றும் இடிக்க பாபர் மசூதி போல சனாதன தர்மம் சைவ சம்பிரதாயங்களைப் பின்பற்ற அவர்களை கட்டாயப்படுத்தும் என்று இது போல இன்னும் பல பிம்பங்களை ஏற்படுத்தினர்.

	ஆர்.எஸ்.எஸ்ஸின் எனது சிறந்த புரிதல் பேராசிரியர் ராகேஷ் சின்ஹா, ஸ்ரீ இந்திரேஷ் குமார் மற்றும் ஸ்ரீ சேஷாத்திரி சாரியின் மூலம் வருகிறது. பல விஷயங்கள் தொடர்பாக ஊடகங்களில் தமது கருத்துக்களை தெரிவிக்கும் அதேவேளை பன்முகத்தன்மை கொண்ட ஒற்றுமைக்கு இணங்கியும் பாலங்களை நிர்மாணிக்க முயற்சிக்கின்றனர். தங்கள் சித்தாந்தத்தில் அவர்கள் உறுதி கொண்டுள்ளனர். அவர்களது நேர்மையில் அவர்கள் ஈடு இணையற்ற நிலையில் உள்ளனர். மேலும் அவர்களது அணுகுமுறையில் அவர்கள் நேர்மையானவர்கள். திரு நந்த குமார், ஸ்ரீ ராம் மாதவ், ஸ்ரீ இந்திரேஷ் குமார் போன்ற ஆர்.எஸ்.எஸ் சித்தாந்தவாதிகளும் முஸ்லிம்களும் சகோதரர்கள் என்றும் அவர்களை சமமாக நடத்த ஆர்.எஸ்.எஸ் விரும்புகிறது என்றும் கருதுகின்றனர்.

	சுவாரஸ்யமாக 1934ல் மகாராஷ்டிர மாநிலம் வார்தாவில் ஹெட்கேவார், மகாத்மா காந்தி மற்றும் மௌலானா ஆசாத் ஆகியோரை தனித்தனியாக சந்தித்தார். அவர்கள் இருவரும் டாக்டர்ஜி காங்கிரசில் சேர விரும்பினர். அவர் மறுத்தார். தேசியவாதம் மற்றும் சுதந்திரப் போராட்டத்திற்கு காங்கிரசிற்கு ஆதரவு தருமாறு ஆசாத் கேட்டபோது காங்கிரஸ் ஒரு அரசியல் மேடை என்றும் அவர் தனது ஸ்வயம்சேவகர்கள் மூலம் கலாச்சார தேசியத்திற்கு சேவை செய்ய வேண்டும் என விரும்புவதாகக் கூறினார். கலாச்சார தேசியம் என்று அவர்குறிப்பிட்டது இந்துத்துவாவா என்று அவரை ஆசாத்கேட்டபோது ஹெட்கேவார் பின்வருமாறு கூறினார். இந்துத்துவாவிற்கும் மதத்துக்கு எந்த சம்பந்தமும் இல்லை. இது அனைத்து இந்தியர்களையும் ஒன்றாக அழைத்துச் செல்லும் வாழ்க்கை முறை ஆகும். அதனால் உற்சாகமுற்ற ஆஜாத் தானும் அதே உணர்வை உடையவர் என்று ஹெட்கேவரிடம் கூறினார்.

	மௌலானா ஆசாத், ஹெட்கேவரிடம் அவர் எவ்வாறு உள்ளார்ந்த படைப்பாற்றலுடன் உண்மையின் பல பகுதிகள் என்ற வேதாந்தக் கண்ணோட்டம், மத ஒற்றுமை (வாஹ்தத்ஈதீன்) சர்வ சமய அமைதி (சுலாஹ்ஈகுல்) என்ற இஸ்லாமிய கோட்பாட்டுடன் ஒத்துள்ளது என்று ஒப்புக் கொண்டார். ஹெட்கேவர், மௌலானாவை பாராட்டினார். சில சித்தாந்த வேறுபாடுகளின் காரணமாக காங்கிரசில் அவருடன் இணைந்து பணியாற்றியிருக்க முடியாது என்பதால் அவருடன் தனியே பணியாற்ற வேண்டும் என்றார். இஸ்லாமின் பகுத்தறிவுபூர்வமான பாரம்பரியத்தையும் இந்தியாவின் கருணை மிக்க மரபையும் இணைத்து ஆசாத் ஒரு பிரகாசமான உதாரணமாக தொடர்ந்து இருக்கிறார்.

	நொய்டாவின் அருகில் உள்ள சார்கிதாத்ரியில் சவூதி மற்றும் கஜக் விமானங்கள் நடுவானில் மோதிக் கொண்ட துயர சம்பவம் நினைவுக்கு வருகிறது. அதில் பெரும்பாலானவர்கள் ஹஜ் யாத்திரைக்கு சென்று கொண்டிருந்தவர்கள். ஒரு முன்னுதாரணமான செயலாக மனிதநேயமிக்க ஸ்வயம்சேவகர்கள் நிவாரண உதவிகளை வழங்கினர். அச்சமயம் ஜமாத்-இ-இஸ்லாமி போன்ற எந்த முஸ்லிம் அமைப்புகளும் அங்கு இருக்கவில்லை. இறுதியாக இந்த முட்டுக்கட்டை என்பது குழப்பத்தையும் முரண்பாட்டையும் சேர்க்கிறது. அந்த இடத்தை உருவாக்குவதற்கு உரையாடல் மிகவும் இன்றியமையாத மூலப்பொருள்.

	எழுத்தாளர், மெளலானா அபுல் கலாம் ஆசாத் அவர்களின் கொள்ளு மருமகன்.

	

	‘தவறான அபிப்பிராயத்தில் இருந்து போற்றுதலுக்கு உரியதாக’ நீதிபதி கே.டி. தாமஸ் (பணிநிறைவு), உச்சநீதிமன்றம்

	நான் ஒரு கிறிஸ்தவன். நான் ஆர்.எஸ்.எஸ். பற்றி பல விஷயங்களை அறிந்தவன், அவர்களின் கட்டுப்பாடும் ஒழுக்கமும் என்னை மிகவும் கவர்ந்தவை. நான் கோழிகோடு மாவட்ட கூடுதல் நீதிபதியாக 1979ல் பணியாற்றினேன். அப்போது மாவட்ட முதன்மை நீதிபதியாக ஸ்ரீனிவாசன் என்பவர் இருந்தார். அவர் ஓய்வு பெற்ற பின்னர்தான் நான் அப்பதவிக்கு வந்தேன்.

	ஓய்வு பெற்றவுடன் நீதிபதி ஸ்ரீனிவாசன் ஆர்.எஸ்.எஸ். அமைப்பில் சேர்ந்தார். நானும் அவரும் பல விஷயங்கள் குறித்து அவ்வப்போது கலந்துரையாடுவோம். ஆர்.எஸ்.எஸ். பற்றி எனக்கு இருந்த பல தவறான அபிப்ராயங்கள் மறையத் துவங்கின, பின்னர் அதன் அபிமானியானேன்.

	மஹாத்மா காந்தி கொலைக்கு ஆர்.எஸ்.எஸ். தான் காரணம் என்று வெறுப்புப் பிரச்சாரம் முன்வைக்கப்படுகிறது. இதில் சற்றும் நியாயம் இல்லை. மகாத்மா காந்தி கொலை வழக்கின் தீர்ப்பை நான் முழுவதும் படித்தேன். நீதிபதி திரு கோஸ்லா, காந்திஜியின் கொலையில் ஆர்.எஸ்.எஸ். அமைப்புக்கு சற்றும் தொடர்பில்லை என்று குறிப்பிட்டுள்ளார். எனவே இந்த வெறுப்புப் பிரச்சாரம் நிறுத்தப்பட வேண்டும்.

	ஆர்.எஸ்.எஸ். முன்னாள் தலைவர் திரு சுதர்சன்ஜி உடன் சென்னையிலிருந்து எனது ஊருக்கு சென்றுக்கொண்டிருந்தேன். அவரது அறிவாற்றலும், எளிமையும் என்னை மிகவும் கவர்ந்தது. எளிமையான வாழ்க்கையும், உயரிய சிந்தனையும் தான் ஆர்.எஸ்.எஸ். அன்பர்களின் வாழ்க்கை நடைமுறை என்றுணர்ந்தேன். கிறிஸ்துமஸ் வாழ்த்து அட்டையில் பைபிள் வாசகமும் அத்துடன் கீதையின் சில வரிகளும் இடம் பெற்றிருக்கும். இந்த இணக்கம், நான் ஆர்.எஸ்.எஸ். அமைப்பை மேலும் அறிய உதவியது.

	இந்திரா காந்தி நெருக்கடி நிலையை அமல்படுத்தியபோது, அதை எதிர்த்து போராடிய அரசியல் கட்சி அல்லாத அமைப்பு ஆர்.எஸ்.எஸ். மட்டுமே. பல அமைப்புக்கள் மண்டியிட்ட போதும், தொடர்ந்து போராடி நெருக்கடி நிலையில் இருந்து நாட்டை மீட்டது. இதற்காக பலர் தங்கள் சுகத்தையும் உயிரையும் தியாகம் செய்துள்ளனர்.

	நமது அரசியல் சாஸனத்தின் 19வது பிரிவு, நமக்கு வழங்கப்பட்டிருக்கும் சுதந்திரம் குறித்து விளக்குகிறது. ஆனால் இவை அனைத்தையும் விட தேசத்தின் பாதுகாப்பே முக்கியம். ஆனால் பல சந்தர்ப்பங்களில் ஓட்டு வங்கி அரசியலுக்காக நாட்டின் பாதுகாப்பு பின் தள்ளப்படுகிறது. நாட்டின் பாதுகாப்பு என்று வரும்போது அனைவரும் ஒன்றாக திரள்வது அவசியம்.

	ஆர்.எஸ்.எஸ். சிறுபான்மையினர்க்கு எதிரானது என்பது ஆதாரபூர்வமற்ற குற்றச்சாட்டு. நீங்கள் எந்த மதத்தவராக இருந்தாலும், நம் தேசத்தின் மீது பற்றோடு இருங்கள், மற்ற நாடுகளுக்கு துணை போகாதீர்கள் என்று மட்டுமே ஆர்.எஸ்.எஸ் கூறி வருகிறது. என் மதம் தான் பெரியது, எனவே உன் மதத்தை விட்டு, என் மதத்திற்கு வா என்று கூறுவது தவறே. பல்வேறு மதங்களிலும் உள்ள நல்ல விஷயத்தை எடுத்துக்கொண்டால் மனித குலதிற்கு நன்மை பயக்கும். இந்தியா பல பன்முகைத்தன்மை கொண்ட நாட்டில், நீங்கள் எந்த மதம் என்பதே பொருட்டே இல்லை, தேசப்பற்றோடு இருந்தால் போதும்.

	சிறுபான்மையினர் என்பதை நான் வேறுவிதமாக பார்க்கிறேன். எனது கருத்துக்கு கண்டனங்களே அதிகம் வந்துள்ளது. 29ம் சட்டப்பிரிவின் படி, இந்தியாவில் எந்த ஒரு பிரிவினரும் சிறுபான்மையினர் என்று அறிவிக்கப்படலாம். மொழி, கலாச்சாரம் என்று எப்படி வேண்டுமானாலும் இந்த பிரிவினர் இருக்கலாம். மத நம்பிக்கைப்படி சிறுபான்மையினர் என்பது சட்டப்பிரிவு 30ல் தான் சொல்லப்படுகிறது. 29வது சட்டப்பிரிவை மட்டும் பார்த்தால், மத ரீதியில் சிறுபான்மையினர் என்பது மத ரீதியானது மட்டும் இல்லை என்பது புரியும். 11 நீதிபதிகள் அடங்கிய உச்ச நீதிமன்றத்தின் பெஞ்ச் இல் நானும் ஒரு நீதிபதியாக இருந்து எம்.ஏ. பய் (M.A. Pai) வழக்கை விசாரித்தோம். அந்த விசாரணையில் பெரும்பான்மை நீதிபதிகளின் கருத்து, சட்டப் பிரிவு 30இல் கூறப்பட்டுள்ள கல்வி என்பது மதச்சார்பற்ற கல்வியாக இருக்க வேண்டுமே அல்லாது தொழில் ரீதியான கல்வியாக இருக்கக்கூடாது என்பதே ஆகும். ஆனால் துரதிருஷ்டவசமாக எங்கள் பெஞ்ச் விசாரணையை முழுவதுமாக முடிக்க முடியவில்லை. அதனால் அந்த தீர்ப்பை வெளியிட முடியவில்லை. என்னுடைய ஓய்விற்கு பல ஆண்டுகள் கழித்து மீண்டும் 11 நீதிபதிகள் கொண்ட பெஞ்ச் அமைக்கப்பட்டு, சட்டப்பிரிவு 30இல் கூறப்பட்டுள்ள கல்வி என்பது எல்லா மட்டத்திற்கும் பொருந்தும் என தீர்ப்பு அளித்தது. தன்னுடைய சுயசரிதையில் திரு. பாலி நாரிமன் அவர்கள், இந்த தீர்ப்பிற்கு ஆதரவாக தான் வாதாடியதை நினைத்து வருந்துகிறார்.

	“மதசார்பற்ற குடியரசில் மதம் ஒருவருடைய அடையாளமாக இருக்க முடியாது. பாரதீயன் என்பதே அடையாளமாக இருக்க வேண்டும். டாக்டர் ஜாகீர் ஹுசைன் ஜனாதிபதியாக ஆன பிறகு, இது மதச்சார்பின்மைக்கு கிடைத்த வெற்றி என டி.வி.ஆர் ஷெனாய் வாழ்த்திய போது, டாக்டர் ஜாகீர் ஹுசைன் கூறியது என்னுடைய மதம் உங்களுக்குத் தெரியாத போது தான் மதச்சார்பின்மைக்கு உண்மையான வெற்றி.”

	பொது சிவில் சட்டம் விஷயத்தில் பொதுவாக ஆர்.எஸ்.எஸ் அமைப்பை குறை கூறுபவர்கள் இருக்கிறார்கள். சொல்லப்போனால், ஆட்சியாளர்களின் இயலாமையால் நமது அரசியல் அமைப்பை தோற்றுவித்தவர்களின் கனவு இன்னும் நிறைவேறவில்லை. பொது சிவில் சட்டம் தாமதம் அடைவது நமது அரசியல் அமைப்பை தோற்றுவித்தவர்களை அவமதிப்பதாகும்.

	நீதிபதி கே.டி. தாமஸ் [பணிநிறைவு], உச்ச நீதிமன்றம்,
பத்மபூஷண் விருது பெற்றவர்

	

	‘ஆர்.எஸ்.எஸ்ஸின் சக்தி, பன்மடங்குப் பெருகவேண்டும்’ உச்சநீதிமன்ற மூத்த வழக்கறிஞர் திரு. மோஹன் பராசரன்

	3 ஆகஸ்டு 2014 அன்று நடைபெற்ற 3 தென்சென்னை ஜில்லா குருபூஜை விழாவில் கலந்து கொண்ட உச்ச நீதிமன்றத்தின் மூத்த வழக்கறிஞரான திரு. மோகன் பராசரன் அவர்கள், “இன்றைய காலகட்டத்தில் அதிக எண்ணிக்கையில் இளைஞர்கள், ஆர்.எஸ்.எஸ்ன் பக்கம் ஈர்க்கப்பட்டு இணைகிறார்கள் என்பதை காணமுடிகிறது” என்று உரைத்தார்.

	“இன்று புனிதமான ஆடிப்பெருக்கு நன்னாள். கரைபுரண்டு பாய்ந்தோடி வரும் காவிரி நதியை ஹிந்துக்கள் அனைவரும் வணங்கும் நாள். ஆடிப்பெருக்கு தினத்தன்று செய்யும் செயல்கள் பல்கிப்பெருகும் என்பது போல், சங்கத்தின் சக்தியும் பலமடங்கு பெருக வேண்டும்” என்றார்.

	தவறான நோக்கத்தில் பரப்பப்பட்ட கருத்துகள் காரணமாக, ஆர்.எஸ்.எஸ்ஸின் செயல்பாடுகள் குறித்து சில தவறான கருத்துக்கள் உருவாகி இருக்கலாம். எனது சொந்த அனுபவத்தில், அர்ப்பணிப்பு மிக்க மக்கள் சேவையை செய்யும், சிறந்த, உயர்ந்த ஆர்.எஸ்.எஸ் நபர்களை சுதந்திரத்திற்கு முந்தைய காலத்திலும், சுதந்திரத்திற்கு பிந்தைய நாட்களிலும் நான் கண்டிருக்கிறேன்.

	பகவாக் கொடியின் முன் சமர்ப்பண உணர்வோடு வணங்கி செயல்படுவதாலேயே இது சாத்தியமாகிறது. பகவாக் கொடியின் காவி நிறமானது, துறவு குணத்தையும், தியாக மனப்பான்மையையும் குறிக்கிறது. காவி நிறம் நமது நாட்டின் கலாச்சாரத்தை குறிக்கிறது. யாகங்களில் வளர்க்கப்படும் அக்னியின் நிறமும் காவியை தான் குறிப்பிடுகிறது. இப்படிபட்ட இந்த அமைப்பை நாம் மேலும் வலுப்படுத்த வேண்டும்.

	

	சங்கர நேத்ராலயாவிற்கு வருகை புரிந்த தேசபக்தியும், கொள்ளை பிடிப்பும் கொண்ட தலைவர் திரு. மோகன் பாகவத் டாக்டர். எஸ்.எஸ். பத்ரிநாத்

	சங்கரநேத்ராலயாவின் நிறுவனரான திரு. எஸ்.எஸ். பத்ரிநாத் அவர்கள், தன் நிறுவன ஊழியர்களிடையே, தேசபக்தியை கொண்டு சேர்க்கும் தொடர் முயற்சியின் ஒரு பகுதியாக, குழுஉணர்வு மற்றும் ஊழியர்களிடையே ஒரு சேவை நோக்குநிலை ஆகியவற்றை வளர்ப்பதற்கு, அத்தகைய பண்புகளை அன்றாட வாழ்வில் மேற்கொண்டிருக்கும் ராஷ்டிரிய ஸ்வயம்சேவக சங்கத்தின் அகிலபாரதத் தலைவரான டாக்டர். மோகன் (மதுகர்பாகவத், சர்சங்காச்சலக் உச்சதலைவர்), அவர்களின் சொற்பொழிவுக்கு ஏற்பாடு செய்திருந்தார். ஆகஸ்ட் 21, 2013 அன்று ஸ்ரீவி.டி. சுவாமி ஆடிட்டோரியத்தில், அரங்கம் நிறைந்த பங்கேற்பாளர்களோடு துவக்கப்பட்ட அன்றைய நிகழ்ச்சியின் தொடக்கமாக, தேசபக்தி எனும் நற்பண்புக்கே உரித்தான “தேஷ்” இராகத்தில், மருத்துவர் வந்தனா அவர்கள் தேசபக்திப்பாடலை அருமையாக பாடினார்.

	சிறப்பு விருந்தினருக்கு, சங்கர நேத்ராலயா சார்பாக சிறப்பான வரவேற்பு அளித்து, சங்கர நேத்ராலயா நிறுவனர் திரு. எஸ்.எஸ். பத்ரிநாத் அவர்கள், சுமார் 4 வருடங்களுக்கு முன்பு, திரு. மோகன் பாகவத்திடம் தான் தெரிவித்த கருத்துகளுக்கு மதிப்பளித்து, சரியான கண்ணோட்டத்துடன் புரிந்துகொண்டு அவர் இந்நிகழ்ச்சியில் பங்கேற்றதற்கு நன்றியும் தெரிவித்தார்.

	ஆர்.எஸ்.எஸ் அமைப்பின் அன்றைய முன்னோடிகளான, திரு.காசி நாதன், உயர்திரு.ஹொ.வெ.சேஷாத்ரி, பரமபூஜனீய சுதர்ஸன் ஆகியோர்களுடன் சங்கர நேத்ராலயாவிற்கு இருந்த தொடர்பினையும், அவர்கள் ஆற்றிய பங்களிப்பையும் நன்றி பெருக்கோடு நினைவு கூர்ந்தார்.

	ஆர்.எஸ்.எஸ் அமைப்பின் தளகர்த்தரான, உயர்திரு. சிவராம்ஜி அவர்கள், கண்தானத்தின் முக்கியத்துவம் பற்றி, தமிழக மக்களிடையே அவர் ஊன்றிய விழிப்புணர்வு விதையானது, C.U. ஷா கண் வங்கியாக, எப்படி பரிணமித்தது என்பதை விவரித்தார்.

	“தேசத்திற்காக சுயகட்டுப்பாட்டுடன், ஒன்றுபட்டு செயல்படும் நபர்களை கொண்ட சங்கத்தின், அகிலபாரதத் தலைவர், சமுதாயத்தில் எண்ணற்ற நல்ல செயல்களை செய்துவரும் அமைப்புகளை / நபர்களை இணைப்பதன் மூலம் வலுப்பெறும் சஜ்ஜன்சக்தி எனும் நல்லோர்சக்தியே இன்றையதேவை” எனக் குறிப்பிட்டது, சங்கர நேத்ராலயா ஊழியர்களை மிகவும் ஈர்த்தது. ஏனென்றால், டாக்டர் திரு. எஸ்.எஸ். பத்ரிநாத் அவர்களும், சங்கர நேத்ராலயாவின் ஊழியர்களிடையே, அதேவிதமான கருத்துகளை தொடர்ந்து வலியுறுத்தி வருவதாகவும், அதனை செயல்படுத்துவதில் முனைப்புடன் இருப்பதுமே, சங்கர நேத்ராலயாவின் வளர்ச்சிக்கு பெரிதும் காரணம் என தெரிவித்தனர்.

	பெண்களுக்கு அதிகாரமளித்தல், சங்கத்தில் பெண்கள் பங்கேற்க தடை மற்றும் பார்வையாளர்களிடமிருந்து வந்த பல்வேறு கேள்விகளுக்கு பதிலளித்த திரு.மோகன் பாகவத், அடிப்படையாக ஒருவிஷயத்தை குறிப்பிட்டார். அதாவது ‘இந்து’ என்ற சொல், பொதுவாக எல்லோரும் நினைப்பது போல் ஒரு மதத்தை குறிக்கும் சொல் அல்ல; மாறாக அந்த சொல், உலகளாவிய சிந்தனையை கொண்டது மற்றும் அனைத்து தரப்பினரின் கருத்துகளை மதித்து உள்வாங்கி அனைவருடனும் இணைந்து வாழும் வாழ்க்கைக்கான கலாச்சாரத்தை அடிப்படையாகக் கொண்டது என்று குறிப்பிட்டார். மேற்கு உலகத்தின் அறிவியலும் மற்றும் நம் பாரதத்தின் ஆன்மிக கருத்துகளும் ஒன்றாக இணைய வேண்டிய தேவை உள்ளது எனும் சுவாமி விவேகானந்தரின் முழக்கத்தை நினைவு கூர்ந்தார்.

	உலகம் குழப்பத்திலும், சமநிலையிழந்தும் காணப்பட்ட சமயத்தில், பாரதம் எழுந்து நின்று உலகிற்கு சரியான நேரத்தில் வழிகாட்டியது என குறிப்பிட்டார்.

	ஆர்.எஸ்.எஸ், எந்தவித குறிப்பிட்ட கருத்தாக்கத்தையோ, நம்பிக்கையையோ அதன் தொண்டர்களிடையே திணிக்க முற்படுவதில்லை. அதேசமயத்தில் தைரியமான மற்றும் நேர்மையான தார்மீக விழுமியங்களைக்கொண்ட, திறன்வாய்ந்த, சரியான மற்றும் நன்கு அறியப்பட்ட முடிவுகளின் அடிப்படையில், அவரவர் துறையில், தத்தமது குழுவினரை வழிநடத்தக்கூடிய ஆண்களையும் பெண்களையும் உருவாக்குவதை நோக்கமாக வரித்துக்கொண்டுள்ளது.

	தேசியவாதிகளின் எண்ணிக்கை பயங்கரவாதிகளைவிட அதிகமாக உள்ளது, எனவே பயங்கரவாத அச்சுறுத்தலை நாம் தைரியமாக எதிர்கொண்டு வென்றாக வேண்டும் என்ற அவரது நேர்மறையான குறிப்புடன், உற்சாகமான பேச்சு நிறைவு பெற்றது.

	24 ஆகஸ்டு 2013 தேதியிட்ட, சங்கர நேத்ராலயா வலைதளத்தின் “ஓம்லாக்” பகுதியில் வெளிவந்துள்ளது.

	

	பிரத்யட்சமான (அறிவுப்பூர்வமான) பொருள் ஆரிஃப் முகமது கான்

	நான் ராஷ்ட்ரீய ஸ்வயம்சேவக சங்கத்தின் (ஆர்.எஸ்.எஸ்) 90ஆவது ஆண்டு நிறைவை கட்டுரையாக எழுத முற்பட்டபோது, முதலில் மௌலானா அலி சொன்னதை நினைவிற்குக் கொண்டு வர விழைகிறேன். பொதுவாக மக்கள் தமக்குத் தெரியாதவற்றை எதிர்ப்பார்கள். எனக்குத் தெரிந்து, நான் உட்பட சங்கத்திற்கு வெளியே இருப்பவர்கள், சங்கத்தின் தன்மைப் பற்றி நேரடியாக அறிந்திராதவராக இருப்பார்கள். பிரச்சினையே அதுதான்.

	1975-ல் நெருக்கடிநிலையின்போது நாங்கள் சிறையில் அடைக்கப்பட்ட போது, ஆர்.எஸ்.எஸ்ஸோடு தொடர்புடைய வர்களோடு நேரடித் தொடர்பு முதன்முதலாக எனக்கு வாய்த்தது. கிட்டத்தட்ட 18 மாதங்கள் அவர்களோடு தங்கி, உணவு பகிர்ந்து கொண்டு, அவ்வப்போது கலந்துரையாடல் செய்யும் வாய்ப்பாயிற்று. இச்சமயத்தில் அலிகார் சிறையில் ஆறுமாதங்கள் பின்னர் அங்கிருந்து மாற்றப்பட்டு கிட்டத்தட்ட ஒரு வருடம் லக்னோ சிறையில் கழிக்க நேர்ந்தது. ஒருவரின் அருகில் வசிப்பதோ, பொருளாதார கொடுக்கல் வாங்கல் இருந்தாலோ, அல்லது நெடுந்தூரப் பயணம் ஒன்றாக மேற்கொண்டாலோ, ஒருவரைப் பற்றி, அவரது தன்மை, குணநலன்கள் பற்றி சரியாக கணிக்கமுடியும் என்று சொல்லப்படுவது உண்டு. எனது அனுபவத்தில் இதுபோன்று அடைக்கப்பட்டு இருக்கும்போதும் பொருந்தும் என்பதே.

	சங்கத்தைப் பற்றி விமர்சிப்பவர்கள் வைத்திருந்த கருத்து போன்றதே எனது கருத்தும் இருந்தது. இயற்கையிலேயே எனக்கு எதிரான கருத்து கொண்டவர்களிடம் நான் அஞ்சுவதில்லை. அந்த போர்த் தளபதிகளிடையே இருக்கும்படி இருந்தாலும், சங்கம் ஏற்பாடு செய்யும் வாராந்திரக் கூட்டங்களில் குறிப்பாக அறிவுஜீவிகள் சங்கமத்தில் கலந்து கொள்வேன். இதில் ஒவ்வொருமுறையும் ஒரு பேச்சாளர் வெவ்வேறு தலைப்பில் பேசுவார். ஸ்வயம்சேவகர் தவிர வேறு மக்களும் பேச அழைக்கப்படுவர். இதுபோன்ற கூட்டங்களில் பல சமயங்களில் நான் பேச அழைக்கப்பட்டேன். இந்த கூட்டங்களில் செலவழிக்கும் நேரம் பலனளிப்பதாக அமைவதோடு மட்டுமல்லாமல், அறிவுசார் கடைதலுக்கும் வாய்ப்பாக அமையும்.

	நான் அலிகார் முஸ்லிம் பல்கலைக் கழகத்தில் யூனியன் தலைவராக இருந்துள்ளேன். அதற்கு முன்பே, தங்க மெடல்கள் உட்பட பல பரிசுகளை விவாத நிகழ்ச்சிகளில் பெற்றிருந்தேன். இத்தகைய பின்னணியில் நான் சங்கத்து இளைஞர்களிடம் பல கேள்விகளை வைப்பேன். அவர்கள் இதனால் தூண்டப்படாமல் அல்லது உணர்ச்சிவசப்படாமல் எனக்கு திருப்தியளிக்கும் பதில்களை உரைப்பார்கள் என்று சொல்வதில் எனக்கு தயக்கமேயில்லை. இதுபோன்ற விவாதங்களால் எங்கள் இனிமையான உறவில் எந்த பாதிப்பும் இல்லை. குறிப்பாக அலிகார் சிறையிலிருந்த போது சங்கத்தினர் வீடுகளிலிருந்து வரும் உணவில் எனது பங்காக நான் எடுத்துக் கொள்வேன்.

	சிறையில் இருந்த போது சங்க தீர்க்கதரிசிகளோடு ஏற்பட்ட உறவு வரும்காலங்களில் மேலும் முதிர்ந்து உறுதிப்பட்டது. இதனால் எங்களது எண்ணங்களும், கருத்துக்களும் ஒன்றுபட்டவை என்று அர்த்தமல்ல. ஆனால் எனக்கு ஒரு விஷயம் பெருமளவில் புரிந்தது. வித்தியாசம், கருத்துக்களை விட பேசுகின்ற முறையில், வார்த்தைகளில் தான் என்பது ஆர்.எஸ்.எஸ் தலைவர்கள் மற்றும் அவர்களால் ஈர்க்கப்பட்ட நிறுவனங்களின் அறிக்கைகளால் புரியும்.

	எனக்குள் ஒரு நெருடல் இருக்கும். “கடவுளை சர்வ-பூத-மா (அனைத்து பிரபஞ்சத்துக்கும் பேரிறைவன்) சர்வபூதஸ்தாம்” (எல்லோரிடத்தும் நிறைந்தவர்) என்று கருதக் கூடியவர்கள் ஏன் ஒரே ஒரு பாரம்பரியத்துக்காக பேசவேண்டும்? சனாதன பாரம்பரியம், குறிப்பாக உபநிடதங்கள், தெய்வீகத்தை உயிருள்ள, உயிரற்ற அனைத்திலும் காணும்போது ஏன் தான் சார்ந்த ஒரு பாரம்பரியத்துக்காக மட்டுமே வேலை செய்கிறார்கள் என்றுதோன்றும். 1980களில் பொது மேடைகளில் ரஜ்ஜுபையாஜி, கே.எஸ். சுதர்ஸன்ஜி மற்றும் மோகன் பாகவத்ஜி போன்றவர்களின் பேச்சுக்களை பெருமளவில் கேட்கும் வாய்ப்பைப் பெற்றேன். மேலும் ஆர்.எஸ்.எஸ் தொடர்புடைய நிறுவனங்களுக்கு விஜயம் செய்யும் வாய்ப்பும் பெற்றேன். மேலும் சொற்பொழிவாற்றவும் அழைக்கப்பட்டேன். சில வருடங்களுக்கு முன் நாகபுரியில் நடந்த தேசிய பயிற்சி முகாமின் பொது நிகழ்ச்சியில் கலந்து கொள்ள அழைக்கப்பட்டேன். இத்தகைய அனுபவங்களைக் கொண்டு பார்க்கும் போது ஹிந்து அல்லது ஹிந்துத்துவா என்று சங்கத்தினரால் உபயோகப்படுத்தப்படும் வார்த்தை இந்தியவழி (பாரதீய) வாழ்க்கை முறை என்றே நான் சொல்வேன் அதே குறிக்கோளுடன் நான் பாரதீய என்ற வார்த்தையை குறிப்பிட்டால் சங்கத்தினர் அதை ஆட்சேபிப்பதில்லை.

	“நான் குருஜி கோல்வால்கரின் உரையை கேட்கும் வாய்ப்பைப் பெறவில்லையாயினும், ஆகஸ்ட் 26, 1972 ஆம் ஆண்டு ஆர்கனைசர்” பத்திரிகையில் வெளியான அவரின் பேட்டியை படித்தபோது இன்ப அதிர்ச்சியாக இருந்தது. எனக்கு கருத்து வேறுபாடு இருந்தாலும், இந்தியாவில் ஒருமைப்பாட்டை வரவழைக்க ‘யூனிஃபார்ம் சிவில்கோட்’ஐ பரிந்துரைப்பவர்களை விமர்சிக்க உபயோகிக்கும் வார்த்தைகள் இந்தியாவின் பன்முகத்தன்மை மற்றும் பாரம்பரியத்தின் மீதுள்ள நம்பிக்கையை வெளிப்படுத்துவனவாக உள்ளன. இதுவே சங்கத்தின் மீது பரப்பப்படும் தவறான கருத்துக்களைக்களைய போதுமானதாகும்.

	(கட்டுரையாளர், ராஜீவ்காந்தியின் அமைச்சரவையில் மத்திய அமைச்சராக இருந்தவர், தற்போது கேரளா மாநில கவர்னர்)

	பெயர்சொல்ல விரும்பாத ஒருவரிடமிருந்து அழைப்பு வந்தது. “நீங்கள் தான் கிரைம் அகாடமி எழுதிய கரண் கார்ப்பா? நான் ‘ஆம்’ என்று சொன்னவுடன் என்னை எச்சரித்தது அந்தக் குரல்.” ஹரியானாவின் ஜாட் போராட்டத்தை குறிப்பிட்டு கடும் விளைவுகளை சந்திக்க நேரிடும் என்று மிரட்டல் விடுத்தது. “நீ ஒரு ஆர்.எஸ்.எஸ். ஆள் என்று தெரிகிறது. விரைவில் அதற்காக வருந்த வேண்டியிருக்கும்” என்று தொலைபேசி துண்டிக்கப்பட்டது. அந்தக் குரலின் எச்சரிக்கையோ அல்லது தகாத வார்த்தைகளோ என்னை சலனப்படுத்தவில்லை. ஆச்சரியம் என்னவெனில், என்னை ஆர்.எஸ்.எஸ். என்று குறிப்பிட்டதும் அதனுள் பொதிந்திருந்த நோக்கமும்தான். ஊடகங்களின் தவறான பரப்புரைகளாலும் சுயநலமிக்க அரசியல்வாதிகளாலும் இந்த தேசத்தின் விவாதங்கள் தோற்கும் போதெல்லாம் கடைசி ஆயுதமாக கையிலெடுப்பது நீ ஆர்.எஸ்.எஸ். என்ற அஸ்திரத்தைத்தான். இந்த இயக்கத்தில் பாவச்செயல்கள் ஒன்றும் இல்லை என்று தெரியாமலேயே இந்த அஸ்திரம் எடுக்கப்படுகிறது. நான் ஆர்.எஸ்.எஸ்.காரனுமல்ல, பா.ஜ.கவும் அல்ல. சொல்லப் போனால் எனக்கு எந்தவித அரசியல் சார்புமில்லை.

	ஒரு தனிப்பட்ட குடிமகனாக ஒவ்வொரு முறையும் விமர்சகர்களிடம் நான் கேட்கும் கேள்வி இதுதான்! ஆர்.எஸ்.எஸ் இயக்கத்தில் நீங்கள் என்ன குறை கண்டீர்கள்? அவர்கள் ஒவ்வொரு முறையும் சொல்வது இரண்டு விஷயங்கள்!

	1. கோட்சே! காந்தியை கொன்ற கோட்சே ஆர்.எஸ்.எஸ் இயக்கத்தை சேர்ந்தவன்.

	2. ஆர்.எஸ்.எஸ் இயக்கம் இந்தியாவில் இந்து சாம்ராஜ்யத்தை நிறுவ பாடுபடுகிறது.

	1950-களிலேயே முதலாவது குற்றச்சாட்டு பொய் என்று நேருவின் தலைமையிலான காங்கிரஸ் அரசும் சரி அப்போதைய நீதிமன்றமும் சரி ஒப்புக்கொண்டு விட்டது

	இரண்டாவது குற்றச்சாட்டு இந்து சாம்ராஜ்யம். இது சந்தேகத்துக்கு இடமின்றி உண்மை! இப்பொழுது இந்தியாவின் உச்ச நீதிமன்றமும் இதையே இந்துமதம் வாழ்க்கைக்கான பாதை என்பதை சுட்டிக்காட்டியிருக்கிறது. ஒரு பூகோள எல்லையில் கலாச்சாரங்களையும் சரித்திரங்களையும் பகிர்ந்துகொண்டு மக்கள் வாழும் இந்த நாட்டில் இந்துமதம் வாழ்கைக்கான பாதை என்பதை மீண்டும் உறுதிபட சொல்லியிருக்கிறது. இந்துராஜ்யம் என்பது இந்தியா பல்வேறு மதங்கள், வகுப்புக்கள், சாதிகள், அடங்கிய சமநீதி கொண்ட சுதந்திர நாட்டின் பிரஜைகள் வாழும்நாடு என்பதுவல்லாமல் அதற்கு வேறு என்ன பொருள்?

	மதசார்பின்மை என்பது இந்து மதத்திலேயே கட்டமைக்கப்பட்டிருக்கிறது. வசுதைவ குடும்பம் என்பது இந்து மதத்தின் மிகப்பழமையான கோட்பாடு. பழமையான பல நம்பிக்கைகளுக்கும் மதங்களுக்கும் இந்தியா தொட்டிலாக இருந்து இந்துமதத்தினூடே இயைந்து இந்து மதகலாச்சாரத்துடன் அதன் வாழ்க்கை முறையாகவும் இருந்து வந்திருக்கிறது.

	இந்து மதத்தினுள் பல்வேறு சம்பிரதாயங்கள் சடங்குகள் இருந்தாலும் அந்த சடங்கு வித்தியாசங்களை பொருட்படுத்தாமல் ஒன்றோடு ஒன்று பின்னிப் பிணைந்து பல நம்பிக்கைகளையும் வழிபாடுகளையும் ஒன்றிணைத்து இந்தியாவின் பெருமையாகவே இருந்து வந்திருக்கிறது.

	1925-ல் கே.பி. ஹெட்கேவார் ஆர்.எஸ்.எஸ் இயக்கத்தை தோற்று வித்தபோது அதன் தலையாய கடமை ஒன்றுபட்ட இந்தியாவை பண்டைய கலாச்சாரத்தின்படி (வசுதைவ குடும்பம்) ஒரு கோட்பாடின் கீழ் ஒரே நாடாக ஒரே தேசமாக கட்டமைக்க வேண்டும் என்பது தான். இன்று ஆர்.எஸ்.எஸ் என்பது உலகிலேயே மிகப் பெரிய தன்னார்வலர்களால் ஆன இயக்கம். இந்த இயக்கத்தில் இஸ்லாமியர்கள், கிறிஸ்தவர்கள், சீக்கியர்கள், புத்தமதத்தைச் சேர்ந்தவர்கள், சைவமதத்தைச் சேர்ந்தவர்கள் தோளோடு தோளாக நின்று ஒரு பொதுநோக்கிற்காக, தேசத்திற்காக உழைக்கும் இயக்கம். 1947ல், ஆர்.எஸ்.எஸ் மீது காங்கிரஸ் நம்பிக்கை வைத்தது. பாகிஸ்தான் காஷ்மீரை ஆக்கிரமித்த போது, சர்தார் படேல், ஆர்.எஸ்.எஸ் தலைவர் குருஜி கோல்வல்கரை, ராஜா ஹரிசிங்கை சந்திக்க அனுப்பி, காஷ்மீர் நம் நாட்டுடன் இணைய வைத்தார்.

	ஒவ்வொரு பேரிடர்களின்போதும் ஒவ்வொரு இயற்கை சீற்றத்தின் போதும் ஆர்.எஸ்.எஸ் இயக்கத்தின் பங்கு அளப்பரியது.

	காங்கிரஸ் இயக்கத்தின் பல தலைவர்கள் பொதுவெளியில் தேசத்திற்கு விரோதமான கோஷங்களையும் இந்து மதத்தை பற்றி இழிவாக பேசத் தயங்கியதே இல்லை. அது போலவே தான் இந்து தீவிரவாதம் என்று இல்லாத ஒன்றை அவர்கள் சொல்லத் தயங்கியதே இல்லை! இதுவரை ஆர்.எஸ்.எஸ் இயக்கத்தின் எந்த ஒரு மனிதனும் தேசத்திற்கு விரோதமான செயல்களை அல்லது குற்றநடவடிக்கைகளில் ஈடுபட்டதாக தகவலே இல்லை. சிலர் இன்னும் சொல்லப்போனால் ஆர்.எஸ்.எஸ் இயக்கத்தையும் ஐ.எஸ்.ஐ.எஸ் இயக்கத்தையும் ஒப்பீடு செய்து பேசும் அளவுக்கு அத்துமீறியிருக்கிறார்கள்.

	சுதந்திரம் வாங்கிய பின் அன்று ஒரு பிரதம மந்திரியாக பதவி ஏற்கும்போது ஒரு பண்டிட்டை அல்லது காந்தியை மகாத்மா என்றும் பாபு என்றும் அழைத்ததை யாரும் சந்தேகிக்கவில்லை! ஆனால் இன்று நாட்டு மக்களை உற்சாகப்படுத்தும் பாரத்மாதாகி “ஜெய் மற்றும் வந்தேமாதரம்” என்ற கோஷங்களை இழிவுபடுத்தவும் மறுக்கவும் குரல்கள் அதிகரித்துள்ளன.

	துரதிஷ்டவசமாக நம் நாட்டில் ஊடகங்கள் மற்றும் ஒரு பகுதி மக்களால் நம் நாட்டின் பண்பாடு மற்றும் சமூக ஒருங்கிணைப்பு பரஸ்பர நம்பிக்கைகளை தகர்க்க முயற்சி செய்து வருகின்றனர்.

	இந்த மோசமான பரப்புரை இந்துராஜ்யம், ராஷ்டிரம், பாரதமாதா மற்றும் ஆர்.எஸ்.எஸ் போன்றவற்றை மிக மோசமாக சித்தரிக்க முயற்சிக்கின்றது. இதுபோன்ற இந்துக்கள் மற்றும் ஆர்.எஸ்.எஸ். இயக்கத்திற்கு எதிரான அனைத்து பிரச்சாரங்களும் நம் நாட்டு பண்பாட்டு இழையை பலவீனமாக்கும் விதமாகவே செயல்படுகிறது. நம் நாட்டின் உச்ச நீதிமன்றத்தின் இந்துத்துவா பற்றிய கருத்தும் ஆர்.எஸ்.எஸ் இயக்கத்தின் கருத்தும் வேறு வேறு அல்ல. பொதுமக்களின் புரிதல் திருத்தப்படவேண்டும். இது போல இந்து மதவிரோத ஆர்.எஸ்.எஸ் விரோத சூழ்ச்சிகளை பல்வேறு விவாதங்கள் மூலமாகவும் பல்வேறு மக்கள் நல முகாம்கள் மூலமாகவும் இந்த விழிப்புணர்வை ஏற்படுத்த வேண்டும்.

	எழுத்தாளர், இந்திய இராணுவத்தின் முன்னாள் கர்னல்

	ஆர்.எஸ்.எஸ்ஸுடன் என்னுடைய தொடர்பு கிட்டத்தட்ட 30 ஆண்டு காலம் 1988இல் என்னுடைய ஆயுர்வேத வகுப்பு ஆசிரியர் மும்பையில் சமூக சேவை செய்யும் ஒரு சங்கத்திடம் என்னை அறிமுகப்படுத்தினார். அவர் அதில் ஈடுபட்டுள்ளார் என்பதை உணர்ந்தேன். அன்று சங்க உறுப்பினர்களை நான் சந்திக்கும் முன் என் துணிபெட்டியைத் திறந்தபோது அன்று நான் போட்டுக்கொள்ள காக்கி நிற அரைக்கால் சட்டை மட்டுமே இருந்தது. பிறகுதான் தெரியவந்தது அதுதான் ஆர்.எஸ்.எஸின் சீருடை என்று. என்ன ஒரு எதேச்சையான ஒற்றுமை; நான் சங்க உறுப்பினர்களை சந்திக்கும்போது நான் அவர்களைப் போலவே உடை அணிந்து இருப்பதைப் பார்த்து அவர்களுக்கு ஒரு இன்ப ஆச்சரியம். இதுதான் பூர்வ ஜென்ம கர்ம பலன் போலும்.

	நான் ஏற்கனவே சில வருடகாலம் ஸ்ரீ அரவிந்தர் பற்றியும், சுவாமி விவேகானந்தர் பற்றியும் படித்திருந்ததால் சமூக சேவைத் துறையில் ஆர்.எஸ்.எஸ், அவர்களைப் போலவே யோக வேதத்தை தழுவிய ஒன்று என உணர்ந்தேன். நான் மெதுவாக ஆர்.எஸ்.எஸ்ஸின் பதிப்புகளை கற்று வந்தேன். மேலும் குருஜி கோல்வல்கரின் ‘ஞான கங்கை’ (Bunch of Thoughts) என்ற புத்தகத்தையும் படித்தேன். ஸ்ரீஅரவிந்தர் அவர்களைப் போலவே குருஜி கோல்வல்கரின் புத்தகமும் இந்தியாவை குறித்து முரண்பாடு இல்லாத வசப்படுத்துகின்ற சிறந்த கொள்கையைக் கொண்டதாக இருப்பதை உணர்ந்தேன். நல்ல வேளையாக நான் ஆர்.எஸ்.எஸ்-ஐ பற்றி அறிந்துகொண்ட சில காலத்திற்குப் பிறகுதான் ஆர்.எஸ்.எஸ்ஸிற்கு எதிரானபிரம்மாண்ட அவதூறு செய்தி பரப்புதல் தொடங்கினர். இதனால் கண்மூடித்தனமாக அவதூறுகளை ஊடகங்கள் பரப்பும் போது நான் அவற்றை நம்பவில்லை.

	மேலும் நான் பழங்கால சரித்திரத்தை பற்றி புத்தகம் எழுதத் தொடங்கிய காலம் அது. அது மட்டும் இல்லாமல் அச்சமயத்தில் நான் ஆரியர்கள் புதைந்த வரலாறு என்ற கட்டுக்கதைகளைப் பற்றி நிறையப் புத்தகங்கள் எழுதி இருந்தேன். இதனால் நான் வெகுவிரைவில் சர்வாதிகாரி வில்லியம்ஸ் என் ஒரு பிரபல வாராந்திர இந்திய பத்திரிகையில் அழைக்கப்பட்டேன். இது எனக்கு விசித்திரமாக இருந்தது. ஏனோ நான் யோகா வேதாந்தம், இயற்கை முறை சிகிச்சைகள், சுற்றுபுறச்சூழலுக்கு ஏற்றவாறு அமையும் உயிரினங்கள் பற்றிய அறிவு என பல்வேறு விஷயங்களில் ஆசிரியராக அமெரிக்காவில் பணிபுரிந்ததால், அங்கு அவர்கள் என்னை ஒரு இடதுசாரி சிந்தனையாளர் என்றார்கள். இந்திய அரசியலில், பிரச்சாரத்திலும், பேச்சிலும் இருக்கின்ற உண்மையை மறைத்து பொய்யை திரித்துக் கூறும் வழக்கத்தை விரைவிலேயே உணர்ந்தேன். தொடர்ந்து ஆர்.எஸ்.எஸ்ஸின் பல துணை அமைப்புகளுடன் நான் சேர்ந்து பணியாற்றவும், சங்கத்தின் பல தலைவர்களை சந்திக்கவும் எனக்கு வாய்ப்புக் கிடைத்தது. குறிப்பாக சங்கத்தின் சர்சங்கசாலக் ஓ.கு. சுதர்சன் அவர்களுடன் எனக்குக் கிடைத்த தொடர்பு சில வருடங்கள் தொடர்ந்தது.

	ஆர்.எஸ்.எஸ்ஸின் பல கிளைகளின் உறுப்பினர்கள் முன்பு அகில இந்திய அளவில் நான் சென்று பேச வாய்ப்பு கிடைத்தது. இதைப் போலவே விஷ்வ ஹிந்து பரிஷத்துடனும் என் உறவு வளர்ந்தது. நான் கீழ்க்கண்டவாறு கூறியிருக்கும் ஆர்.எஸ்.எஸ் பற்றிய கருத்து என் சுய அனுபவம் மூலம் ஏற்பட்டதே தவிர, இன்னொருவர் சொல்லி நான் அதை இங்கு பகிர வில்லை. இந்தியாவின் தேசிய சிந்தனையையும் கூட்டு முயற்சியையும் கடந்த 100 வருடங்களாக ஏற்படுத்தி, வலுப்படுத்தி, முன்நடத்திச் சென்று கொண்டிருப்பதில் மிகச்சிறந்த பங்களிப்பு ஆர்.எஸ்.எஸ் என்ற அமைப்பை மட்டுமே சார்ந்தது. இதில் ஆச்சரியம் என்னவென்றால் இம்மாதிரியான சிறந்த தாக்கம் ஏற்படுத்தும் பொறுப்பு சாதாரணமாக ஒரு அரசியல் கட்சி, அரசு கல்வித்துறை மற்றும் ஊடகங்களின் பொறுப்பு ஆகும். ஆனால் இந்த சிறந்த செயலை செய்திருக்கும் ஆர்.எஸ்.எஸ் வெறும் ஒரு சமூக சேவை செய்யும் அமைப்பு மட்டுமே. இந்திய கலாச்சார பாரம்பரியத்தை பாதுகாத்து அதன் சிறப்பியல்புகளை ஆதரித்து, விருத்தி செய்து, உயர்த்தி இந்திய சமூகத்தின் சக்தியை நிலைநிறுத்தியதில் முதன்மையான பெரும் பங்கு ஆர்.எஸ்.எஸ் அமைப்பிற்கு உண்டு.

	இந்தியாவின் ஒவ்வொரு திசையிலிருந்தும் ஒவ்வொரு துறையில் இருந்தும் சிந்தனையாளர்களும் ஊழியர்களும் வந்து ஒன்றாக சேர்ந்து உருவாக்கப்பட்டதே ஆர்.எஸ்.எஸ். இந்திய அல்லது பாரத நாட்டை முழுமையாக பிரதிபலிக்கும் பிரதிநிதி ஆர்.எஸ்.எஸ் மட்டுமே. மேலும் பாரத நாட்டில் தினசரி கிராமப்புறங்களில் இருந்து நகரங்கள் வரை அடிப்படை அளவில் என்ன நடந்து கொண்டிருக்கிறது என்ற விவரங்களை துல்லியமாக என்றும் அறிந்து வைத்திருக்கிற ஒரே அமைப்பு ஆர்.எஸ்.எஸ். இந்தியாவில் பல ஆயிரம் ஆண்டு பழக்கமுள்ள கலாச்சார பாரம்பரியத்தைத் தழுவிக்கொண்டு தார்மீக அடிப்படையில் அமைந்த ஒன்றே ஆர்.எஸ்.எஸ்.

	பகவத்கீதையில் சொல்லப்பட்டுள்ள கர்மயோகத்தை பிரதிபலிக்கும் வகையில் ஆர்.எஸ்.எஸ்ஸின் செயல்பாடு உள்ளது. ஏனெனில் சமூக சேவையை ஆன்மீக பாதையாகவே கருதி முக்கியத்துவம் கொடுத்து வருகிறது. வேத காலங்களில் இருந்த மாமுனிவர்கள், ஆச்சாரியர்கள், அவதார புருஷர்கள், சிந்தனையாளர்கள் ஆகியோர்கள் தொடங்கி சுதந்திரப் போராட்ட காலம் உட்பட தற்காலம் வரை உள்ள அனைவரின் சிந்தனைகளையும் கொள்கைகளையும் பிரதிபலிக்கும் அளவில் பின்பற்றி வருகிறது ஆர்.எஸ்.எஸ்.

	இன, மத, பொருளாதார அல்லது கலாச்சார பின்னணி உட்பட இந்த மாதிரி எவ்வித அடிப்படையும் இன்றி தேசம் என்ற ஒரே அடிப்படையில் எல்லோர் நலனையும் வேண்டுகிறது ஆர்.எஸ்.எஸ். எந்த ஒரு சித்தாந்தத்தையோ அல்லது கொள்கைகளையோ பேச்சளவில் பரப்பிக்கொண்டு இருப்பதில் நாட்டமில்லாத ஆர்.எஸ்.எஸ், நாட்டு மக்களுக்கும் நாட்டிற்கும் உதவும் பணிகளில் ஈடுபடுவதை குறிக்கோளாகவும் முக்கியமாகவும் கருதுகிறது. அடுத்தவர்கள் தாங்கள் அடைய விரும்பும் நல்ல விஷயங்களுக்கு உதவுவது, தன்னலமற்ற பொது சேவையை தூண்டி ஊக்குவிப்பது போன்ற அம்சங்களுக்கு காரணமாக விளங்குவது ஆர்.எஸ்.எஸ்ஸின் அன்றாட பயிற்சிமுறையில் கடைபிடிக்கும் தனிமனித ஒழுக்கமும், நன்னடத்தையும் ஆகும். கடந்த நூறு ஆண்டுகளில் தேசிய ஒருங்கிணைப்பு மற்றும் கலாச்சார மறுமலர்ச்சி போன்றவைக்காக எழுப்பப்பட்ட குரலில் இந்திய சுதந்திரப் போராட்டத்தில் அதன் பங்களிப்பு முக்கியத்துவம் பெற்றதாகும்.

	ஒட்டுமொத்த இந்தியாவுக்கும் தேசிய மற்றும் கலாச்சார ஒருங்கிணைப்பை ஏற்படுத்தும் சக்தியே ஆர்.எஸ்.எஸ். இந்த தேசிய கொள்கை மற்றும் குறிக்கோளை கடந்த 90 ஆண்டு காலமாக தொடர்ந்து, கடைபிடித்து இன்று சக்தி வாய்ந்த ஒரு சமூக சேவை சங்கமாக திகழ்கிறது ஆர்.எஸ்.எஸ். மேலும் அடுத்த ஒரு நூற்றாண்டிற்கும் தேவையான தன்மை மாறுதல்கள் மற்றும் விரிவாக்கங்களை தன்னுள் மேற்கொண்டு வருகிறது. இந்தியாவுக்காக உலக ரீதியாகவும் ஆன்மீகத்திலும் ஒரு நூற்றாண்டு கால இந்திய தேசிய வளர்ச்சி மற்றும் முன்னேற்றத்திற்கான எதிர்கால ஒளிச்சுடர் ஆர்.எஸ்.எஸ், கடந்த காலத்தின் வெறும் நிழல் அல்ல.

	(இதை எழுதியவர் வேதங்கள் பற்றிய கல்வி சம்பந்தப்பட்ட அமெரிக்கன் கல்லூரியில் இயக்குனராக பணிபுரிகிறார்)

	

	ஆர்.எஸ்.எஸ் ஸில் பல்வேறு சமயத்தினர்

	ஆர்.எஸ்.எஸ்ஸில் உள்ள இந்துக்கள் அல்லாதோரை சந்திப்போம். மார்க்க நெறியில் தோய்ந்த முஸ்லிம் ஒரு நல்ல ஸ்வயம் சேவகர் ஆக முடியுமா?

	சிறுபான்மையோரை ஆர்.எஸ்.எஸ். பக்கம் கவருவது என்ன? மதசார்பின்மை கொள்கைக்கு நேர்மாறாக செயல்படுவதாக கருதப்படும் ஒரு இயக்கத்தில் அவர்கள் இணைவது ஏன்? அவர்களின் பின்புலம் என்ன? பலரின் கண்ணோட்டத்தின் படி இந்துத்துவம் என்பதற்கு மேலாக இந்து தேசியம் என்று ஏதாவது உள்ளதா? அரசியலில் தன்னை எப்போதும் ஈடுபடுத்திக் கொள்ளாத இந்தியாவில் மிக உன்னதமான சமூக பண்பாட்டு ஏற்பாட்டில் மதம் மற்றும் பாலின ரீதியான சிறுபான்மையினருக்கு சம இடம் உண்டா?

	இந்தக் கேள்விகளுக்கு விடை பெறுவதற்காக நியூஸ் 18 என்ற செய்தி ஊடகம் சங்கத்திற்காக வேலை செய்யும் பல முஸ்லிம்கள் கிறிஸ்தவர்கள் மற்றும் சீக்கியர்களிடம் பேசியது.

	சிறுபான்மை உறுப்பினர் லக்னோவை சேர்ந்த ஷபானா ஆஸ்மி போன்றோர் ஆர்.எஸ்.எஸ் உடன் தனிப்பட்டதொரு தொடர்பை ஏற்படுத்திக்கொள்வதிலும், ஃபைஸ்கான் போன்றோர் பசுவின் புகழ்பாடும் பஜனைகள் பாடுவதிலும் விருப்பம் உள்ளவர்களாக இருக்கின்றனர். மேற்படி காணப்பட்ட அனைவரும் தங்களது மத நம்பிக்கையில் தீவிரமாக உள்ளதோடு ஷாகா செல்வதிலோ, ஹிந்து பிரார்த்தனை பாடுவதிலோ தடையேதும் கொள்ளுவதில்லை. அனைவருமே சங்கத்தின் தாக்கத்தைப் பற்றி வழக்கமாக சங்க நடவடிக்கைகளை திசைமாற்றி பேசும் போக்கை மீறி மிக நல்ல முறையில் தங்கள் கருத்தை வெளிப்படுத்தி இருக்கின்றனர்.

	

	குல்ரெஸ் ஷேக் பல் மருத்துவர், உஜ்ஜயின்

	எட்டு ஆண்டுகளுக்கு முன் ஆர்.எஸ்.எஸ்இல் சேர்ந்த ஷேக் ஒரு மருத்துவ குடும்பத்தைச் சேர்ந்தவர். அவருடைய தந்தையும் இரண்டு சகோதரர்களும் பொது அறுவை சிகிச்சை நிபுணர்கள். மனைவி பொதுமருத்துவர். சகோதரி மகப்பேறு மருத்துவர். மென்மையான இயல்பு கொண்ட இந்த மருத்துவர் ராமர் ஆலயம் தவறாக பிரச்சாரம் செய்யப்பட்ட போது வெகுண்டு எழுந்தார். அவர் பல கேள்விகளை தவறான பிரச்சாரத்திற்கு எதிராக எழுப்பினார். ஆர்.எஸ்.எஸ். பாபர் மசூதி இடித்தது என்று ஏன் சொல்லுகிறீர்கள்? அது நீதிமன்றத்தில் நிரூபிக்கப்பட்டவில்லை. மசூதி இடிக்கப்பட்டபோது நான் அங்கு இல்லை. கடந்தகாலத்தை மறந்துவிட்டு நிகழ்காலத்தில் வாழ்வோம் என்றார் நிகழ்காலம் என்பது ஷேக்கைப் பொருத்தவரை அயோத்தியில் ராமர் கோயில் இல்லாத நிலையை நினைத்து பார்க்க கூட முடியவில்லை. தேச நலனை கருதி சர்ச்சைக்குரிய இடத்தில் ராமர் ஆலயம் எழுப்ப அனைத்து முஸ்லிம்களும் சம்மதிக்க வேண்டும். அதேநேரத்தில் சரயூ நதிக்கரையில் ஆர்.எஸ்.எஸ். ஒரு பிரம்மாண்டமான மசூதியை எழுப்ப ஒத்துழைக்கும் என்பது எனது உறுதியான நம்பிக்கை. மலைவாழ் மக்களுக்கான ஆர்.எஸ்.எஸ்.இன் பிரிவான வனவாசி கல்யாண் ஆசிரமத்தின் உறுப்பினரான ஷேக்கின் தந்தையே ஷேக் சங்கத்தில் சேர காரணம். திறந்த மனதோடு இந்த தேசத்தை நினைப்பவர்கள் ஆர்.எஸ்.எஸ் மீது கவரப்படத்தான் செய்வார்கள். நானும் இதற்கு விதிவிலக்கல்ல. இந்தியாவிலுள்ள முஸ்லிம்களின் முன்னோர்கள் அனைவரும் இந்துக்களே. அவர்களுக்கு ராமரே தெய்வம்; பாபர் அல்ல அனைத்து ஐரோப்பியர்களும் கௌகேசியர்களே. அனைத்து ஆப்பிரிக்கர்களும் கறுப்பர்களே. இந்த உண்மையைப் புரிந்து கொண்டால் அனைவரும் தேச முன்னேற்றத்திற்காக உழைக்க முடியும்.

	ஆர்.எஸ்.எஸ்ஸில் வேலை செய்ய ஏதேனும் சறுக்கல்கள் உள்ளதா? என்ற கேள்விக்கு விடையளிக்கும் போது அவர் கூறினார், என் சமூகத்திற்கு உள்ளேயே பல குற்றச்சாட்டுகள் உண்டு. நான் பணம் வாங்கிக் கொண்டு வேலை செய்கிறேன் என்று பலர் நினைக்கின்றனர். “ஆனால் இளைய தலைமுறையினர் பலர் தேசத்திற்கு தொண்டு செய்ய இதை ஒரு வாய்ப்பாக கருதுகின்றனர்.”

	ஷேக் ஆர்.எஸ்.எஸ்ஸின் முஸ்லிம் பிரிவான ராஷ்டிரிய முஸ்லிம் மஞ்சின் உஜ்ஜயினி மாவட்ட பொறுப்பாளர் ஆவார். பல சிறுபான்மை உறுப்பினர்களை சங்கத்தில் சேர்த்திருக்கிறார். “அவர் மேலும் கூறுவது,” நமது முஸ்லிம் சமுதாயம் அரசினரின் தாஜா செய்யும் போக்கினால் மிகவும் சிறுமைப்படுத்தப்பட்டுள்ளது. ஆனால் சங்கத்தில் சேர்வதன் மூலம் இட ஒதுக்கீடு எல்லையையும் தாண்டி சம வாய்ப்புகளை நாம் கோரமுடியும். ஷேக் ஒரு பக்தி உணர்வுமிக்க முஸ்லிம். ரம்ஜான் நோன்பு உட்பட முஸ்லிம் பழக்கவழக்கங்களை விடாது கடைபிடிப்பவர். ஷாகாவில் தான் எனது நோன்பை முடிக்கிறேன். எனது கொள்கை பிடிப்பில் எந்த சந்தேகமும் கிடையாது என்று கூறுபவர்.

	

	ஷபனா ஆஸ்மி ஆசிரியை, லக்னோ

	ஷபனா ஆஸ்மி அரபி பாடத்தில் ஆசிரியை ஆர்.எஸ்.எஸ்ஸில் சேர்ந்து சில வருடங்களாகிறது. அவரது நண்பர்களும் உறவினர்களும் இதை அறியார். ஆனால் அதைப்பற்றி எந்த குற்ற உணர்வோ வருத்தமும் அவருக்கு இல்லை. அது ஒரு சிக்கலான நேரம். எனது குடும்பத்தினரிடம் இருந்தே பல கண்டனங்கள் வந்தன. நண்பர்கள் கேலி செய்தனர். ஆனால் அவர்களிடம் நான் சொல்வது இதுதான், “முதலில் இறைத் தூதரின் வாழ்க்கையையும் உங்கள் மதத்தையும் நன்கு படியுங்கள்.”

	அவத் பிராந்தியத்தின் ராஷ்ட்ரிய முஸ்லிம் மஞ்சின் தலைவரின் உரையை ஒருமுறை கேட்டதில் ஊக்கம் பெற்று ஷபானா சங்கத்தில் சேர்ந்தார். லக்னோவில் நடந்த உருது நிகழ்ச்சியில் மஹிராஜ் தீரஜ் சிங் என்பவரை சந்தித்தார். எளிய உடை அணிந்த அந்த எளியவர் இறைதூதர் முகமதுவின் பற்றி பேசினார். என்னுடைய சமுதாயத்தை சேர்ந்தவர்கள் கூட இப்படிப்பட்ட ஒரு உரையாற்றுவதை நான் கண்டதில்லை. அவரால் மிகவும் கவலைப்பட்டேன்.

	சங்கத்தின் சமூக சேவையையும் ஷபானா பார்த்திருந்தார். ஒரு தடவை லக்னோவில் இருந்து அஜ்மீர் சென்றுகொண்டிருந்த பேருந்து விபத்துக்குள்ளானது. முதலில் அந்த இடத்திற்கு வந்தவர்கள் ஸ்வயம் சேவகர்கள். இந்நாட்டில் சிறுபான்மையினரை உயர்த்துவதற்கு சங்கத்தில் சேர்வது என்று அன்றே தீர்மானித்து விட்டேன். ஒரு ஆண்டிலேயே சிங்கிற்கு அடுத்த நிலைக்கு உயர்ந்தார். அவர் தற்போது ராஷ்ட்ரிய முஸ்லிம் மஞ்சின் அவத் பிராந்தியத்தின் ஒருங்கிணைப்பாளர். அதனால் அவரால் கிறிஸ்தவர்களையும் முஸ்லிம்களையும் சங்கத்தில் சேர்க்க முடிந்தது.

	அஸ்மி பொருத்தவரை ராம ஜென்மபூமி கருத்து முரண்பாடு தேவையற்றது. அயோத்தியில் ராமர் கோயில் கட்ட முஸ்லிம்களில் எதிர்ப்பு தெரிவிக்கவே இல்லை. சில விஷமிகளால் மட்டும் தவறான கருத்து பரப்பப்படுகிறது. முஸ்லிம்களிடையே தனிப்பட்ட முறையில் இதை பேசிப் பார்த்தால் அனைவரும் ராமர் கோவிலுக்கு ஆதரவாளர்களே. 38 வயதாகும் இந்த ஆசிரியை முஸ்லிம்களிடையே பலதார மணத்தையும் முத்தலாக்கையும் ஒழிக்க வேண்டும் என்ற எண்ணம் கொண்டவர். “இவை இரண்டுமே குரானுக்கு எதிரானவை.” இந்த முறைகளை ஆதரிக்கும் முஸ்லிம் மத குருக்கள் தங்கள் மதத்தை உள்ளபடி தெரிந்து கொள்ளாதவர்கள். “ஒரு மனைவி வந்தபின் எப்படி ஒருவனால் இன்னொரு மனைவியை மணக்க முடியும்? ஆனால் என்னுடைய இஸ்லாம் இந்தவிதமான தவறுதல் இல்லாத உயர்ந்த மதமாகும்” என்கிறார் ஆசிரியை ஷபனா ஆஸ்மி.

	

	ஜி.எஸ்.சில், கூடுதல் அட்வகேட் ஜெனரல், ஜெய்ப்பூர்

	கில் பல தொழிலாளர் நல உரிமைகளுக்காக வேலை செய்த இடதுசாரி சிந்தனையாளர். ஆனால், தற்போது ராஷ்ட்ரிய சிக் சங்கத்தின் தலைவர். இடதுசாரிகளின்நெறிமுறைகளில் அதிருப்தி யுற்று அதை விட்டு விலகி, பாரதிய மஸ்தூர் சங்கத்தில் இணைந்தார்.

	ஆர்.எஸ்.எஸ்ஸின் தலைவர்களுள் ஒருவரான தத்தோபந்த் டெங்கடி உரையைக் கேட்டபின் சங்கத்தில் இணைந்தார்.

	தெங்கடி பாரதிய மஸ்தூர் சங்கம், சுதேசி ஜாகரண் மஞ்ச், பாரதிய கிசான் சங்கம் போன்ற ஆர்.எஸ்.எஸ்ஸின் கிளை அமைப்புகளை நிறுவியவர். ஒரு மூத்த வழக்கறிஞரான ஜி.எஸ் கில் ராஷ்ட்ரிய சிக் சங்கத்தின் சட்ட நெறி முறைகளை வகுத்தார். 1984 ஆபரேஷன் ப்ளூ ஸ்டார் நடவடிக்கைக்குப் பின் சிக்கலான காலகட்டத்தில் ஆர்.எஸ்.எஸ் இந்து சீக்கியர்கள் இடையே எப்படிப்பட்ட ஒரு உறவு முறையை பாதுகாத்தது என்பதை நேரில் பார்த்த பின்னர் இந்த செயலில் இறங்கினார். அவர் தனது மகனோடு ஷாகா வருவதுண்டு ஆரம்பகட்டத்தில் தன் இன மக்களிடம் இருந்தே எதிர்ப்பு பெற்றார். வெளிநாடுவாழ் சீக்கியர்கள் இவரை ஒரு ஆர்.எஸ்.எஸ்காரன் என்று அழைத்தனர். அதாவது ஒரு வெளிநாட்டைச் சேர்ந்தவன் என்று. ஆனால் இப்போது நிலைமை மாறிவிட்டது. ‘எங்கு உதவி தேவைப்பட்டாலும் அங்கு, நான் இருப்பேன் என எங்கள் சமுதாயத்தினர் அறிவார்கள்.’ ராமர் ஆலயம் பற்றி தெளிவான சிந்தனையோடு இருக்கிறார். ராமர் பாரதத்தின் தலைவர். அவருக்கு அங்கேயே அயோத்தியிலேயே ஆலயம் எழுப்பப்பட வேண்டும்.

	

	ஃபைஸ்கான் முன்னாள் பேராசிரியர், ராய்ப்பூர்

	சங்கத்துடன் கானின் தொடர்பு என்பது சற்று ஆச்சரியமான விஷயம். முழுநேர பசு பாதுகாப்பு ஊழியரான அவர் புனிதப் பசுவைப் பற்றி பஜனை பாடுகிறார். ஜூன் மாதத்திலிருந்து லடாக்கில் இருந்து கன்னியாகுமரி வரை 3,000 கிலோ மீட்டர் பசுவின் நற்பண்புகளை, பெருமைகளை பற்றி விழிப்புணர்வு ஏற்படுத்தும் நடைபயணத்தை மேற்கொண்டுள்ளார். முன்னாள் அரசியல் விஞ்ஞான பேராசிரியரான கான் ஒரு முழு நேர சங்க பிரச்சாரகர் இல்லையென்றாலும் சங்கத்தின் வளர்ச்சிக்குப் பாடுபவர்களுள் ஒருவராக இருக்கிறார். சங்கத்தின் வளர்ச்சிக்காக பலநேரம் நாடு முழுவதும் சுற்றுப்பயணம் செய்யும் இவர் ஒரு பிரம்மச்சாரி. பசுவிற்காக மூன்று முதல் ஒன்பது நாட்கள் வரை முகாம்கள் நடத்துகிறார். பசுவை பற்றிய புனிதக் கதைகளை கீதையில் இருந்தும் புராணங்களில் இருந்தும் எடுத்துக் கூறுகிறார் அவை அதிகமாக அவதி மொழியிலும் சமஸ்கிருத மொழியிலும் உள்ளன. ஒரு முஸ்லிம் மேடையில் அமர்ந்து பசுவைப் பற்றி பேசுவதை பார்க்க பொறுக்காதவர்கள் கூட அவருடைய உரையை தொடர்ச்சியாக 5 நிமிடம் கேட்டால் அவருடன் சேர்ந்து பாடுவார்கள். நல்ல முஸ்லிமான கான் ரம்ஜான் 30 நாள் நோன்பை சிரத்தையுடன் மேற்கொள்வார். அதேநேரம் 1992 பாபர் மசூதி இடிக்கப்பட்டதே பற்றி கவலை கொள்ளாதவர். மக்களின் கோபத்தால் தான் பாபரி மஸ்ஜித் இடிக்கப்பட்டதே தவிர அதற்கு ஆர்.எஸ்.எஸ் காரணம் அல்ல என்ற கருத்தை உடையவர்.

	அதே அயோத்தியில் அதே இடத்தில் ராமர் கோயில் கட்டப்பட வேண்டும் என்பதில் தான் உறுதியாக உள்ளார். ஏனென்றால் ராமர் இந்திய பண்பாட்டின் அடையாளம் மட்டும் இல்லை, முஸ்லிம் உட்பட எல்லா ஹிந்துக்களுக்கும் முன்னோடி. முத்தலாக் முஸ்லிம் சமுதாயத்தின் அவமானம் எனக் கருதுபவர். ‘சுதந்திரம் வாங்கியதில் இருந்தே முஸ்லிம்களை தாஜா செய்யும் போக்கு இருக்கிறது. இது மாற வேண்டும். முஸ்லிம்களுக்கு பாதுகாப்பற்ற நிலை இருப்பதாக சிலர் சில ஊடகங்கள் தவறாக பிரச்சாரம் செய்கின்றனர். ஆனால் அதில் சிறிதும் உண்மை இல்லை’ இதுவே கானின் உறுதியான கருத்து.

	

	தேசிய வாழ்க்கை வரலாற்று விவரக் கோப்பகம்

	ஆர்.எஸ்.எஸ் ஸ்தாபகர் டாக்டர் ஹெட்கேவார் வாழ்க்கை வரலாறு பற்றி கல்கத்தாவை மையமாகக்கொண்டு செயல்படும் தேசிய வரலாற்று ஆராய்ச்சி நிறுவனம், சுதந்திர வெள்ளி விழா ஆண்டையொட்டி 1972ம் ஆண்டு 4 தொகுப்புகள் கொண்ட தேசிய வரலாற்று விவரக் கோப்பகம் ஒன்றை வெளியிட்டது. மத்திய அரசின் கல்வி அமைச்சகம் மற்றும் பல மாநில அரசுகள் இந்தத் திட்டத்திற்கு ஆதரவு அளித்தன. இதன் இரண்டாம் தொகுப்பில் டாக்டர் ஜியின் வாழ்க்கை வரலாறு இடம் பெற்று இருக்கிறது. இதன் தொகுப்பாசிரியர் திரு. கு.க. சென் அவர்கள்.

	கேசவராவ் பலிராம் ஹெட்கேவார், தேசப்பற்றாளர், தீர்க்கதரிசி, கீ.கு.கு. இயக்கத்தைத் தோற்றுவித்து கட்டமைத்தவர். இவர் பலிராம் பந்த் மற்றும் ரேவதிபாய் (பைதங்கர்) ஆகியோரின் ஆறு குழந்தைகளில், அனைவருக்கும் இளையவராக பிறந்தார். அவர் நாக்பூரில், 1889, ஏப்ரல் 1ஆம் தேதியன்று பிறந்தார். அவர் கடைசி வரை பிரம்மச்சாரியாக இருந்தார்.

	ஹெட்கேவார் குடும்பம் ஆசாரம் மிக்க தேஷாஷ்த பிராமண பாரம்பரியத்தைச் சேர்ந்தது. கேசவராவ், அதற்கான அனுஷ்டானங்களைத் தீவிரமாகக் கடைபிடித்து, இந்து மத மரபுகளை மிகவும் மதித்து நடந்து வந்தார். நாக்பூரில், மக்கள் போன்ஸ்லே மன்னர்களையும், வீரசிவாஜியையும் மிகவும் மதித்துப் போற்றிவந்தனர். அந்தச்சூழல், கேசவராவ் மனதில் சுதந்திர வேட்கையை உருவாக்கியது. இது 1905ஆம் ஆண்டு வங்களப் பிரிவினை நிகழ்ந்தபோது உருவான சூழ்நிலை காரணத்தால் மேலும் வலுப்பெற்றது. அவர் 1908ஆம் ஆண்டில் கொண்டு வரப்பட்ட ரிஸ்லே சட்டத்தை மீறி நடந்ததால், பள்ளியிலிருந்து நீக்கப்பட்டார். அவர் ஒரு தேசியப் பள்ளியில் படித்து, (1909) தேசிய கல்வி மன்றம் நடத்திய மெட்ரிக்குலேஷன் தேர்வு எழுதி தேர்ச்சி பெற்றார். அதன் பின் கல்கத்தாவில் இருந்த தேசிய மருத்துவக் கல்லூரியில் சேர்ந்து (1910), படித்து, L.M.S பட்டத்தை (1914) பெற்றார். கல்லூரியில் படித்த காலத்தில் பெங்கால் மற்றும் பஞ்சாபைச் சேர்ந்த பல புரட்சியாளர்களுடன் பழகியிருந்தார். அதன் பின் நாக்பூருக்கு திரும்பிய அவர், ஒரு மையத்தை உருவாக்கினார். (1916 - 1919)

	அவர் ஒருக்காலும் மருத்துவராக பணியாற்றவில்லை. அவர், முழு அரசியல் சுதந்திரம் வேண்டும் என்பதைப் பிரச்சாரம் செய்து வந்தார். தேசியப் பணியில் முற்றிலுமாக ஈடுபட்டார். இதில் அவர் கட்சி பாகுபாடுகள் எதையும் பார்க்கவில்லை. அவர் புரட்சியாளர்களுடனும், காங்கிரஸ், மற்றும் இந்து மகாசபா ஆகிய அனைத்துப் பிரிவினருடனும் இணைந்துப் பணியாற்றினார். அவர் அந்தப் பகுதியில் உள்ள இளைஞர்களுக்கு உணர்ச்சியூட்டி போராட்டங்களில் பங்கெடுக்கச் செய்தார். அவர், விதர்பாவில் (பிப்ரவரி, 1918) லோகமான்ய திலகர் தலைமையில் நடைபெற்ற, சுயாட்சிக்கான போராட்டத்தில் கலந்து கொண்டார். நாக்பூரில் (1920) நடந்த மாநாட்டில், காங்கிரஸ் தொண்டர் அணியை உருவாக்கி, அதன் தலைவராக இருந்து, சத்யாகிரகம் செய்த போது, கைது செய்யப்பட்டு சிறையில் அடைக்கப்பட்டார். இதேபோல 1921 மற்றும் 1931 ஆண்டுகளிலும் கைதானார். 1923 ஆண்டு, மசூதிக்கு முன் வாத்திய இசைக்கக்கூடாது என்ற தடையைமீறி கிண்டி சத்யாகிரகத்தில் கைதானார். அந்தத் தடையை நீக்குவதில் வெற்றியும் பெற்றார். முஸ்லிம்களின் முரட்டுத்தனத்தை தைரியத்துடனும் சமயோசிதமாகவும் எதிர்கொள்ள இந்துக்களுக்கு எழுச்சியூட்டினார். (1927). 1938ஆம் ஆண்டு பூனேவில் நடைபெற்ற இந்து இளைஞர் பரிஷத்துக்குத் தலைமையேற்று நடத்தினார். ஆனால் அவரது மிகப் பெரிய சாதனை (1925, செப்டம்பர் 27) விஜயதசமி தினத்தன்று ‘ஆர்.எஸ்.எஸ்’ஐத் தோற்றுவித்ததுதான்.

	அவர் இந்து மக்கள் பலவாறு பிரிந்து இருந்ததைப் புரிந்து கொண்டார். இந்த மாபெரும் குறைபாட்டைக் களைய அது வரையில் எடுத்த முயற்சிகள் பெரிதாக வெற்றிப் பெறவில்லை என்பதையும் உணர்ந்தார். இந்தியர்கள் அந்நிய ஆட்சிக்கு அடிபணிந்து இருப்பதற்குக் காரணம், அவர்களுக்குள் ஒற்றுமை இல்லாதது மட்டுமின்றி, வீர்யமும் வெகுவாகக் குறைந்திருப்பதைப் புரிந்து கொண்டார். மறுபடியும் எழுச்சிபெறச் செய்ய, புத்துண்ர்வு அளிக்க வேண்டும், இதற்கு இவற்றை ராணுவத் துடிப்பும் தேசிய மனப்பாங்கும் உடைய அமைப்பை உருவாக்கவேண்டும். என்று முடிவு செய்தார்.

	இதை அவர் ‘R.S.S’ அல்லது ராஷ்ட்ரீய ஸ்வயம்சேவக சங்கம், தேசிய தன்னார்வ தொண்டர் சங்கம். இதில் உள்ள மூன்று வார்த்தைகளின் அர்த்தத்தின்படி அமைந்த இயக்கமாக உருவாக்கினார். இங்கு தனி நபரோ அல்லது தெய்வத்திருவுருவோ மையப்படுத்தப்படவில்லை. பகவத்த்வஜம் (அதாவது காவிக்கொடி) தான் குரு. இந்த இயக்கத்துக்கான செலவை அதன் தொண்டர்கள் தங்களது சொந்தப் பணத்திலிருந்து குருதக்ஷிணை என்ற பெயரில் சேகரித்தார்கள். இந்த இயக்கத்தின் முழுப் பொறுப்பாளராக சர்சங்கசாலக் இருப்பார் என்று முடிவு செய்யப்பட்டது. இதுதான் தேசத்துக்கு என்று அவர் அளித்த மிகப் பெரிய கொடை என்று கூறலாம். நாடு முழுக்கவும், ஆன்மீக உத்வேகம் பெற்ற தேசபக்தி பார்வை கொண்ட அதேசமயம் நவீன உலகத்தைப் புரிந்து கொண்ட எழுச்சி பெற்ற குடிமகன்களின் சங்கமமாக விளங்கும் இயக்கமாக திகழ்கிறது.

	இந்த சங்கம் ஆரம்பிக்கப்பட்டது, நாக்பூரில் இதற்கு அடுத்த மையம், வார்தா. இதற்கென்று உருவான தனித்தன்மையான செயல்பாட்டுடன், கட்சிகள் அல்லது வட்டார விசுவாசங்கள் போன்ற தொடர்புகள் ஏதுமின்றி, சங்கம், தனியாக பணிகளை செய்து தனது இருப்பை பரவலாக்கியது. இதைத் தவறாகப் புரிந்துகொண்டவர்கள் பலர். இதனால் மக்களிடமிருந்தும், அரசுகளிடமிருந்தும், எதிர்ப்புகள் எழுந்தன. ஆர்.எஸ்.எஸ், இயக்கம் மதச்சார்புடையது. அதனால் அதில் அரசு ஊழியர்கள், மற்றும் மாகாண கௌன்சில் ஊழியர்கள் போன்றோர் சேரக்கூடாது என்று தடை உத்தரவு போட்டது அரசாங்கம், (1932, 1933). ஆனால், இந்த விஷயத்தில் சட்டமன்றம் கொண்டு வந்த வெட்டுத் தீர்மானம் மூலம் இது தோற்கடிக்கப்பட்டது. (1934)

	மகாத்மா காந்தி, வார்தாவில் நடந்த (1934, டிசம்பர் மாதம்) சங்க முகாமிற்கு வருகை தந்தார். அங்கே பல்வேறு ஆச்சரியகரமான அம்சங்களுடன், தீண்டாமை என்பது சிறிதும் கிடையாது என்பதையும் கண்டறிந்தார்.

	சங்கம் நாட்டில் பல்வேறு இடங்களில் துவக்கப்பட்டது மூலம் தனது இருப்பை விரிவாக்கியது. அது பெனாரஸ், சிபி, மகாராஷ்டிரா, டெல்லி மற்றும் பஞ்சாப் ஆகிய இடங்களில் கிளைகள் துவங்கப்பட்டன. இதையடுத்து விரைவிலேயே, உ.பி, மத்திய இந்தியா, மகாகோஷல், குஜராத், பீஹார் மற்றும் கர்நாடகா ஆகிய இடங்களில் துவங்கப்பட்டது. ஏனெனில், அது மிகவும் ஆக்கபூர்வமாக இந்துவை வெல்ல முடியாதவனாக ஆக்குவதற்கு, அவனுக்குள் தேசியம் மற்றும் சமூக ஒற்றுமை உணர்வுகளை உருவாக்குகிறது என்பதை மக்கள் புரிந்து கொள்ளத் துவங்கினர். இதுபோன்ற வேகமான வளரும் இயக்கத்தினால் ஏற்படும் பணிச் சுமையால் 1932ம் வருடவாக்கில், இதன் நிறுவனரின் உடல்நலம் பாதிக்கப்பட ஆரம்பித்தது. மருத்துவர்களின் ஆலோசனைகளுக்கு எதிராக நாடு முழுதும் சுற்றுப்பயணம் செய்தார். உடல்நலக்குறைவுக்காக சரியான சிகிச்சையோ, ஓய்வோ இன்றி இரவு பகல் பாராமல், பணிகளை செய்ததால், மேலும் உடல்நலம் பாதிக்கப்பட்டது. அவர் தனது நாட்டிற்கு பல விஷயங்களை தெரியப்படுத்துவதில் மிக அவசரத்துடன் பணியாற்றினார். அதாவது சுதந்திரம் என்பது எப்போது பெற்றாலும் அதற்கான தகுதி படைத்தவர்களாக இருக்க வேண்டும் என்பதுதான் அவரது நோக்கம்.

	இதற்காக அவர் நாட்டின் இளைஞர்களுக்கு ஒரு அறைகூவல் விடுத்தார். தாய்நாட்டிற்கு சேவை செய்ய, குறுகிய எண்ணம் இன்றி, நமக்குள் சக்தி மிகுந்த கட்டமைப்பை உருவாக்க, ஒட்டுமொத்த வலிமையையும் சக்தியையும் இயக்கத்துக்காக மட்டும் இயக்கப் பணி செய்ய, அனைவரையும் ஒன்றிணைப்பது மூலம், சாத்தியப்படுத்தலாம் என்று கூறினார். இதன் மூலமாக அவர் இந்திய தேசத்தைக் கட்டமைத்தவர்களில் தனித்தன்மை வாய்ந்த இடத்தைப் பெறுகிறார். அவரை இளைய சமுதாயத்தின் மிக முக்கிய நம்பிக்கைச் சின்னமாகக் கருதப்படுவதில் வியப்பேதும் இல்லை. அவர் உயர் ரத்த அழுத்தம் காரணமாக 1940 ஆம் ஆண்டு ஜூன் 21ஆம் தேதி காலமானார். அதுவும் உலகப் போர் நடந்து கொண்டிருந்த மிக முக்கிய காலகட்டத்தில், அவரது வழிகாட்டுதல் மிக அதிகமாகத் தேவைப்படும் சமயத்தில் இயற்கை எய்தினார்.

	எஸ்.ஏ. மத

	* நாரயண ஹரிபால்கர் டாக்டர் ஹெட்கேவார் (சரித்ர) பூனா, 1960,

	* வி.ஆர். ஷிண்டே, பரமபூஜ்ய டாக்டர் ஹெட்கேவார், நாக்பூர், 1942,

	* சிரவ்சாஸ்திரி Arvachin Charitra Kosh. Poona, 1947.

	முற்றும்

